
CONAMARA

Trí Ghaelcholáiste nua ar an bhealach
Ach
Gaeloideas
séanta ar na
mílte eile 
Katie McGreal

D’FHÓGAIR an Roinn
Oideachais agus Scileanna go

mbeadh trí Ghaelcholáiste
nua ag oscailt in 2014 ach tá
roinnt ceantar fós ag lorg
Gaelcholáistí, go háirithe
Maigh Nuad agus Droichead
Átha. 

Cé go bhfuil sé ráite ag an
Roinn go bhfuil a fhios acu go
bhfuil Gaelcholáistí ag teastáil
sna ceantair seo, tá imní ar
Ghaelscoileanna Teo. nach
bhfaighidh siad na scoileanna
seo roimh 2014. 

Tá coistí ag obair i Maigh
Nuad ó bhí 2005 ann agus i
nDroichead Átha ó 2009 chun
Gaelcholáistí a fháil. 

Tá Gaelscoileanna Teo. ag
lorg cruinniú leis an Roinn
Oideachais agus Scileanna
chun an cheist seo a phlé. 

I Maigh Nuad, táthar ag
obair le Coiste Gair-
moideachais Chill Dara chun
an Gaelcholáiste a fháil. 

Daltaí ag
teacht go
scoileanna
Gaeltachta
Máirtín Ó Catháin

BEIDH lán bus daltaí as
ceantar Galltachta i
gConamara ag dul chomh
fada le meánscoil
Ghaeltachta sa scoilbhli-
ain seo amach romhainn.  

Beidh na daltaí seo ag
taisteal as ceantar Rinn
Mhaoile agus an Líonáin
chomh fada le Gairmscoil
Fheichín Naofa i gCor na
Móna – scoil Ghaeltachta.  

Bhí 26 ag taisteal ar an
mbus go Cor na Móna
anuraidh ach beidh an
uimhir níos gaire do dhá
scór i mbliana. Tá
formhór na ndaltaí seo in
abhantracht Scoil Phobail
an Chlocháin agus tá ais-
tear i bhfad níos faide
orthu ag dul go Cor na
Móna.   Os cionn 33 míle
atá sé as Leitir Geis i Rinn
Mhaoile – an pointe is
faide ó Chor na Móna –
chomh fada le Gairmscoil
Fheichín Naofa; ní
bheadh sé leath an achair
sin chun an Chlocháin. 

B’éigean do roinnt
teaghlach i gceantar Rinn
Mhaoile agus an Líonáin
athrú a dhéanamh nuair a
dúnadh meánscoil na
Coille Móire beagán
blianta ó shin.  

Conspóid Mhór
faoi Sheilg an
Ghuga L. 8

Cé chomh
‘dúchasach’ is atá
ainmhithe na
hÉireann? L. 14

Cá bhfuil na 
cainteoirí dúchais
i nGaeltacht Thír
Chonaill? L. 16

Ó Nashville go
hÉirinn
L. 27

Gráinne Seoige, as Sáile Chuanna sa Spidéal, Co. na Gaillimhe ag seoladh séasar úr RTÉ don
fhómhar i mBaile Átha Cliath Dé Céadaoin na seachtaine seo. 

Gráinne le bheith ar RTÉ san fhómhar
[PIC : PHOTOCALL IRELAND]

“Tógadh le Gaeilge mé. Tá gach
ceart agam é a úsáid”: Dara Ó Briain
Cosnaíonn an ceiliúrán Gaelach, Dara Ó Briain a
fhéiniúlacht agus a Ghaelachas ar Twitter

Ciarán Dunbar

“TÓGADH le Gaeilge mé. Tá
gach ceart agam é a úsáid.
”B’shin a dúirt an fear grinn
Éireannach agus Gael, Dara Ó
Briain ar Twitter tar éis gur
dhúirt túiteoir eile, “if your
going to use our native tongue at

least do so properly.”
Thosaigh an díospóireacht

seo idir Dara agus lucht túite
eile tar éis gur thosaigh túiteoirí
áirithe ag ceistiú fhéiniúlacht
Éireannach Dhara Uí Bhriain,
fear a rugadh is a tógadh leis an
Ghaeilge in Éirinn.

Seachtain
d’Ainrialachas
i Londain
Ionsaí déanta ag lucht círéibe
ar thuairisceoir Gaelscéal
Le Fionán Óg Ó Muireachtaigh, i
Londain, Sasana 

BA í oíche Dé Luain an oíche ba
mheasa círéibeacha i Londain.
Thosaigh scirmisí roimh 5in in
iarthuaisceart na cathrach. Faoi
cheann cúpla uair an chloig,
bhí círéibeacha faoi lán seoil i
gceithre chúinne Londan.

Bhí an mí-ádh orm iarmhairt
an ainrialachais a fhulaingt.

Shroich mé Hackney ar
7.30in agus bhí an baile ina raic.
Bhí thart ar 30 póilín i lár na
sráide agus iad á n-ionsaí ó
gach aon taobh ag breis agus
100 ógánach. Ní raibh siad ábal-
ta ord a chur ar na bóithre thart
orthu áit a raibh carranna á ndó
agus scriosadh agus creachadh
ar bun ar shiopaí. Ní raibh siad
ábalta ach iad féin a chosaint ó
na clocha, píosaí adhmaid agus

buidéil a bhí á gcaitheamh ina
dtreo.

Ar feadh leath uair an chloig
ba léir go raibh smacht caillte ag
na póilíní ar shráideanna Hack-
ney. Tar éis a hocht a chlog
tháinig scór póilín le héadaí
agus sciatha armtha agus scór
póilín eile ar chapaill. Rin-
neadar iarracht taobh thuaidh
na sráide a cheansú.

De réir mar a chúlaigh na fór-
saí ó thuaidh d’éirigh na sluaite
thart orm fiabhrasach. Bhí
iriseoir ón Daily Telegraph i mo
chomhluadar a cheap go raibh
muid i mbaol. 

Chuir mé díom m’fhón a bhí
á úsáid agam chun nótaí agus
pictiúirí a ghlacadh agus
bheartaigh mé nótaí a bhrea-
cadh ar pháipéar. Ba bhotún
mór é.

NUACHTNÁISIÚNTA
“Tógadh le Gaeilge mé.
Tá gach ceart agam é a
úsáid”: Dara Ó Briain

Ar lean ó leathanach a haon
Ag pointe amháin,

cheartaigh Dara, Patrick
McCloskey a imríonn an
iomáint le Doire,  a scríobh
‘Londaindóire’ i dtúit, ach
d’fhreagair McCloskey “there's
a fada in Londaindóire in my
google translater.”

“You shouldn't be as
pompous about Irish if you only
have Google to fall back on. It's
Doire. No fada,” a d’fhreagair Ó
Briain. 

Roimhe sin, tar éis gur
thiontaigh Ó Briain ar an
Ghaeilge chun dul i ngleic leo
sin a bhí ag ceistiú a chuid Éire-
annachais, dúirt Olcan Shaw
as Leamhaigh, Co. Dhoire, a
léiríonn a fhealsúnacht féin ar
Twitter leis an ráiteas seo a
leanas in Ard-Bhéarla na Ban-
ríona, “Up the ra and Gaelic
football. Fire stones and fight
like f**k”, dúirt sé: “dara ur use
of gaeilge has certainly proved
us wrong! mayb if we had the

chance to go 2 a south side
gaelscoil we wod be like u.”

Níor ghlac Dara leis sin ná
baol air áfach, “Yeah, it's some-
body else's fault. Open a book
you lazy dope. Mo naire thu.”

Ciarán Dunbar 
Eagarthóir

ciaran.dunbar@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Treasa Bhreathnach
Iriseoir

treasa.bhreathnach@gaelsceal.ie

Seosamh Ó Riain
Iriseoir

seosamh.oriain@gaelsceal.ie

Katie McGreal
Iriseoir

katie.mcgreal@gaelsceal.ie

Caroline Ní Chualáin
Comhordaitheoir Oideachais

caroline.nichualain@gaelsceal.ie 

Gráinne McElwain
Soláthróir Ábhair Spóirt

grainne.mcelwain@gaelsceal.ie

Oifig an Spidéil: 00353-91-897766

Baineann Gaelscéal úsáid  as Gaelspell agus Ceart,
bogearraí a chabhraíonn le litriú agus gramadach na

Gaeilge, www.cruinneog.com

Patrick McCloskey 

Stop - is gael mé! - Dara Ó Bri-
ain, duine de na Gaeilgeoirí is
clúití dá bhfuil ar an tsaol. 

An chéad tuarascáil eile
faoin Eaglais Chaitliceach,
ag díriú ar Ráth Bhoth
“míchruinn agus míthreorach agus dá bharr nach
bhfuil sé ar leas an phobail”: an tEaspag Boyce
Treasa Bhreathnach 

TÁ súil go bhfoilseofar
tuarascáil eile ar mhí-úsáid
ghnéis na hEaglaise Caitlicí sa
tír roimh dheireadh na míosa
seo.  Is ar Ráth Bhoth i gContae
Dhún na nGall a dhíreoidh an
tuarascáil seo agus, dar leis an
Irish Independent, taispeán-
faidh an tuarascáil go raibh
suas le 20 sagart ag tabhairt mí-
úsáide do pháistí i ndeoise Ráth
Bhoth.  Tá súil gurb é an tEas-
pag Philip Boyce a dhéanfaidh
an tuarascáil a fhoilsiú.  
Mar fhreagra ar an bpríomh-
scéal seo in ‘Irish Independent’

an lae inné, deir an tEaspag
Boyce go raibh an t-alt,
“míchruinn agus míthreorach
agus dá bharr nach bhfuil sé ar
leas an phobail.”  Luaigh sé
abairt amháin a dúirt foinse leis
an iriseoir Greg Harkin, go

raibh, ‘na céadta agus na céad-
ta íospartach, agus gur tugadh
mí-úsáid ghnéis dóibh arís agus
arís eile agus go raibh an Eaglais
ag obair go dian chun bac a
chur ar fhiosrúcháin ó na
húdaráis shibhialta’.  
Deir an tEaspag Boyce gur
baineadh geit as tar éis an abairt
seo a léamh, agus deir sé
chomh maith, “Ba mhaith liom
a chinntiú le muintir dheoise
Ráth Bhoth nach bhfuil an
dearbhú seo fíor.  Anuas air sin,
cruthaíonn sé damáiste don
obair mhaith atá ar bun ag a lán
oibrithe deonacha atá tiomanta
i leith cosaint a thabhairt do

pháistí i nach paróiste sa
deoise.”   
Is é príomhfheidhmeannach an
Bhoird Náisiúnta do Chosaint
Leanaí san Eaglais
Chaitliceach, Ian Elliott, a bhí i
mbun an iniúchta. Is é seo
ceann den 26 iniúchadh ar thug
an bord fúthu ón uair a
bunaíodh iad in 2006. 
Bhunaigh deoise Ráth Bhoth
coiste cosaint leanaí in 2006
agus deir an tEaspag Boyce,
“Tá gach líomhain de mhí-
úsáid i ndeoise Ráth Bhoth á
cur in iúl do na Gardaí Síochána
agus d’Fheidhmeannacht na
Seirbhíse Sláinte.”

Sceideal an Fhómhair RTÉ
Treasa Bhreathnach 

D’FHÓGAIR RTÉ a sceideal
fómhair an tseachtain seo agus
i measc na gclár tá 49 sraith
agus clár faisnéise a léiríodh in
Éirinn.  I measc na gclár fais-
néise beidh sraith ar ospidéil
shíciatracha hÉireann dar teide-
al ‘Behind the Wall’s’, chomh
maith le ‘Property Shock –
Where to Now’, le Richard Cur-
ran, clár a bheidh mar
chomharba ar ‘Futureshock:
Property Crash’.  

Beidh teacht arís againn ar 64
sraith éagsúil a bhí le feiceáil ar

RTÉ cheana, mar ‘Mrs Brown’s
Boys’, ‘Raw’, ‘Love/Hate’.

Tá roinnt mhaith formáidí
ceannaithe ag RTÉ i mbliana,
agus tá súil go n-éireoidh go
maith le trí cinn acu sin, ‘The
Voice of Ireland’, ‘Masterchef’
agus ‘The Secret Millionaire’.  

Beidh Gráinne Seoige ar ais
arís ar RTÉ i mbliana le trí
shraith éagsúla, ‘Gráinne
Seoige’s Modern Life’ a
bhreathnaíonn ar ghnéithe
éagsúla de shochaí an lae inniu,
clár ar bhunús ‘Crimecall’, agus
tráth na gceist spóirt, ‘Put ‘Em
Under Pressure’.  

Taifid leighis curtha sa
bhosca bruscar
Katie McGreal

THÁINIG sé amach maidin
inné go raibh roinnt taifid
leighis phríobháideacha
curtha sa bhosca bruscar
taobh amuigh den ospidéal i
Ros Comáin. Deirtear go bhfuil
ainmneacha, seoltaí agus son-

raí ar riochtaí sláinte sna
comhaid. 

Fiosróidh Feidhmeannacht
na Seirbhíse Sláinte an scéal
agus iarrfaidh Coiste
Gníomhaithe an Ospidéil ar an
gCoiste Cosanta Sonraí fiosrú
neamhspleách a dhéanamh
air.  

Gay Byrne chun tosaigh, cé
nach bhfuil sé sa rás go fóill
Katie McGreal

TÁ Gay Byrne chun tosaigh sa
rás uachtaránachta dar le suirb-
hé tuairimí a rinne Red C do
Paddy Powers an tseachtain
seo. 

Chuir Red C seachtar sa suirb-

hé; Gay Byrne, Brian Crowley,
Mary Davis, Sean Gallagher,
Michael D Higgins, Gay Mitchell
agus Dana Rosemary Scallon. 

Fuair Gay Byrne 28% de na
vótaí, go háirithe ó mhná agus
ó dhaoine óga. Tá Higgins sa
dara háit le 21% agus tagann

Crowley agus Mitchell i ndiaidh
le 13%, tá Seán Gallagher taobh
thiar dóibh le 12%. Tá níos lú ná
10% ag Mary Davis agus ag
Dana. Sa chuid eile den suirbhé,
tá Higgins 14% níos airde ná aon
duine eile atá ainmnithe go
hoifigiúil sa rás. 

Dóchas éigin – 700 Post
nua i seachtain amháin 
Katie McGreal

FÓGRAÍODH níos mó ná 700 post
nua an tseachtain seo. Tá an comh-
lacht íocaíochta ar líne, PayPal i
mBaile Bhlainséir i mBaile Átha
Cliath, ag glacadh le hiarratais do 200
post nua a d’fhógair siad an tseach-
tain seo. 

Cruthóidh an comhlacht sláinte,
Mowlam 100 post nua i mBaile an
Chollaigh i gCorcaigh go luath in

2012 nuair a osclóidh siad Coim-
pléasc Altranas Pobail. Is do
dhaoine gairmiúla i réimse an
chúraim shláinte a bheidh na poist
den chuid is mó ach beidh poist i
riarachán agus i lónadóireacht
freisin.  Chomh maith leis sin,
d’fhógair an tAire Fiontar, Post
agus Nuálaíochta, Richard Bruton,
go mbeidh 445 post nua á gcruthú
trí 24 gnólachta nuathionscanta a
fhaigheann tacaíocht ó Fhion-

traíocht Éireann. 
Na gnólachtaí nua a fógraíodh

siad ar an gCéadaoin, beidh siad in
earnálacha an taighde, na
ríomhaireachta, na ndrugaí agus i
roinnt earnálacha eile. Tá an chuid
is mó de na gnólachtaí lonnaithe i
mBaile Átha Cliath ach beidh
ceann lonnaithe i gContae an
Chláir, i gContae Chorcaí, i bPort
Láirge, i gCill Mhantáin agus in Uíbh
Fhailí.  



Ainriail agus
na polaiteoirí
ar saoire
CHONACTHAS ainriail i margaí airgeadais an
domhain agus ar shráideanna Shasana le
seachtain anuas fad is a bhí polaiteoirí ar
saoire.

Bhí ar Phríomh-Aire na Breataine, David
Cameron, teacht ar ais ón Iodáil agus rinneadh
athghairm ar Pharlaimint Westminster de
bharr go raibh an bun-aicme i mbun réabh-
lóide.  

Tá i bhfad níos mó dochair á dhéanamh ag
an ainriail sna margaí airgeadais ach níl aon
chosúlacht go bhfuil ceannairí na hEorpa sásta
bearta a chur i gcrích a mhaolóidh an
ghéarchéim atá ag treisiú le trí bliana anuas.

Fad is atá sibhialtacht an Iarthair ag titim as
a chéile is féidir le Enda Kenny a scíth a ligint,
faoin tráth seo is ar leas na hÉireann atá sé go
scaipeadh galar tógálach na bhfiacha go dtí an
Spáinn agus an Iodáil.

Ní féidir leis an Aontas Eorpach fiacha na
dtíortha sin a chlúdach faoi na socruithe atá
ann i láthair na huaire agus táthar ag tuar go
dtitfidh an eoró as a chéile má threisíonn an
ghéarchéim.

Tá bealach go bhféadfadh an AE na fiacha
seo a chlúdach, trí 'euro-bhannaí' a eisiúnt. An
deacracht le sin ná go n-ardódh sé an praghas a
íocann an Ghearmáin, an Ísiltír, an Fhionlainn
agus na tíortha stuama eile i limistéar an euro
ar fhiacha, agus ní bheidh muintir na dtíortha
sin ró-shásta.

Má chaithfear rogha a dhéanamh idir euro-
bhannaí agus todhchaí an euro é féin -  pioc-
faidh ceannairí na Gearmáine agus na Fraince
agus srl. an chéad rogha, ní fheictear domsa go
mbeidh siad sásta droim láimhe a thabhairt do
thogra atá ar bun acu le 50 bliain anuas.

An praghas a d’íoc Éire, an Spáinn, an Phor-
taingéil agus srl. as euro-bhannaí ná nach
mbeadh muid in ann airgead a fháil ar iasacht
gan cead ón Aontas Eorpach, agus ní gheob-
haidh muid an cead sin mura bhfuil maor-
lathaigh na Bruiséile sásta leis an mbealach a
gcaithfear an t-airgead sin. 

Cúlú suntasach ar neamhspleáchas na
dtíortha a bheas ann agus láidriú ar chó-
naidhmeacht an Aontais.

10 mbliana
d'ard-
dífhostaíochta
i ndán dúinn?
THUAR tuairisc an tseachtain seo nach mbeidh
biseach ar an margadh oibre ar feadh na
mblianta. Tiocfaidh ardú ar líon na bpost atá ar
fáil in 2013 ach beidh na mílte duine dífhostaithe
go fóill de réir na Comhairle Náisiúnta Eacna-
maíche agus Sóisialta. D'ardaigh an ráta
dífhostaíochta sa Phoblacht ó 5% in 2008 go 14%
i mbliana. Deir Ernst & Young nach dtitfidh sé
faoi 10% roimh 2018 agus dar leis an ESRI beidh
7% den lucht saothar as obair in 2020.

De bharr polasaithe an Sean-Rialtas beidh
deich mbliana d'ard dhífhostaíochta againn.
Beifear ag breathnú ar an ndeich mbliana seo
mar a bhreathnaíonn muidne ar na 1980í nó na
1950í. Má tá Reeling in the Years fós ag dul sna
2030í beidh scuainí fada lasmuigh d'oifigí dóil
go flúirseach sna cláracha faoi 2010-2020.

Is tubaiste uafásach é seo – tubaiste eacna-
maíochta, shóisialta agus phearsanta do na
daoine as obair. Ní hamháin go bhfuil 450,000
duine as obair anois de bharr an spleáchais ar an
earnáil tógála a spreag Fianna Fáil agus na PDs,
rinneadh fáilí i dtraenáil cuí do mhargadh fos-
taíochta na todhchaí freisin.

Tá na mílte folúntas nach féidir líonadh san
earnáil Teicneolaíochta Faisnéise de réir ICT Ire-
land. Praiseach iomlán atá anseo agus seo ceann
de na fáthanna nach mbeidh tacaíocht 40% an
phobail ag Fianna Fáil ar feadh glúine, má
bhíonn riamh. Dála an scéil, dúirt an tuairisc a
eisíodh an tseachtain seo go bhfuil scileanna
teanga an lucht oibre an-dona ar fad. Is fíor sin,
agus beifear ag iarraidh an milleán a chur ar an
nGaeilge. 

Ach céard faoi Shasana, Meiriceá, an Astráil
agus an chuid eile den ‘Anglosphere’ – ní bhíonn
orthu Gaeilge a fhoghlaim agus tá na droch-
scileanna teanga céanna acu is atá ag Éirean-
naigh. Níl Fraincis, Gearmáinis, Sínis srl. ag Éire-
annaigh de bharr na Gaeilge, ach de bharr an
Bhéarla. Tá buntáistí ag baint le Béarla a bheith i
réim mar phríomhtheanga na hÉireann, ach tá
míbhuntáistí chomh maith, ceann acu ná nach
bhfuil daoine sásta teanga ar bith seachas Béarla
a labhairt.

Póg an bháis
do Gaybo ó
Fhianna Fáil?
TÁ an craoltóir aitheanta Gay Byrne ag déanamh
machnaimh faoi láthair ar iarracht a dhéanamh
don Uachtaránacht.

Sula bhfuil cinneadh déanta ag Byrne, áfach,
tá seans go bhfuil buille marfach na muice
faighte aige leis an nuacht go bhfuil Fianna Fáil
sásta tacú leis. Tá branda Fhianna Fáil chomh
nimhneach sin go fóill go bhfuil baol ann do

Ná bígí gan Gaelscéal ar scoil an scoil bhliain seo!
Le tacaíocht ó COGG, Comhair na Múinteoirí Gaeilge agus an tSeirbhís Tacaíochta Dara Leibhéal. 

Sa bhforlíonadh oideachas Gaelscéal ar scoil i mbliana  beidh :
• Nótaí don rang Gaeilge agus ceachtanna gramadach gach seachtain i gcóir an Teastas

Sóisearach agus an Ardteistiméireacht le  Mícheál Ó Ruairc. 
• Nótaí  tacaíochta do mhúinteoirí curtha ar fáil gach dara seachtain ag Comhar na 

Múinteoirí Gaeilge.
• Sraith phictiúir gach dara seachtain agus lámhleabhar i gcomhair leis an tseirbhís 

tacaíochta dara leibhéal chun an méid is mó a bhaint as na sraith phictiúir sa rang.
• Nótaí don rang OSSP agus OSPS gach seachtain.

Bígí ag faire amach d'ábhar breise oideachasúil air suíomh Gaelscéal ar scoil ag
www.gaelsceal.ie /oideachas  i rith na bliana freisin. 

Sampla d’ábhar a bheidh le fáil i rith na bliana :
• Ábhar cluastuisceana
• Ábhar léamhthuisceana
• Ábhair theagaisc bunaithe ar míreanna idirlíon ( webisodes ) Ros na Rún agus Údar
• Ábhar físe ar théamaí an churaclaim OSSP agus OSPS

Tá síntiúis ar fáil do scoileanna ar phraghas íseal agus tá lascainí ar fáil i gcóir ordaithe mhóra. 

Chun glacadh le síntiús téigh i dteagmháil leis an Chomhordaitheoir Oideachas 
Caroline Ní Chualáin ag  091-897766 nó trí ríomhphost chuig

caroline.nichualain@gaelsceal.ie

ar
scoilwww.gaelsceal.ie /oideachas

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Gaybo go gcaillfidh sé tacaíocht ó sciar mór den
phobal má fheictear air mar Chapall Traíoch
chun bá an phobail d'Fhianna Fáil a chothú in
athuair.

Bheartaigh David Norris éirí ón rás de bharr
tuairimí conspóideacha a nochtadh faoin aois
toilithe agus caidreamh collaí idir fir agus
déagóirí fir, mar aon le hiarratas a rinne sé tró-
caire a fháil dá iar-lánúin a ciontaíodh i leith éig-
nithe reachtúil ar bhuachaill 15 bliain d'aois.

Má tá duine ag iarraidh a bheith mar
Uachtarán ar an tír chaithfidh siad glacadh leis
go ndéanfar mion-chíorradh ar gach rud a dúirt
siad agus gach rud a rinne siad i rith a saoil.

Scríobh Vincent Browne san Irish Times Dé
Céadaoin nach bhfuil 'creatlach sa chófra' ag
Gaybo. Níl sé fíor, áfach, nach bhfuil ráitis chon-
spóideacha déanta aige. De réir tuairisce ar an
suíomh politics.ie, rinne Gaybo cur síos ar bhaill
den IRA in iarthar Chorcaí a mharaigh triúr ball
den RIC le linn Chogadh na Saoire, deartháir leis
an taiscéalaí Antartach Tom Crean ina measc,
mar 'gangsters'. Ní mór soiléiriú a fháil ó Gay
Byrne an síleann sé gur 'gangsters' a bhí sna
daoine a bhain saoirse amach don 26 contae.
Shílfeá go mbeadh Fianna Fáil ag iarraidh fiosrú
an síleann an duine a bhfuil siad ag tacú leis don
Uachtaránacht den tuairim gur coirpigh a bhí i
mbunaitheoirí Fhianna Fáil.

Cuimhnigh dá dtoghfaí Byrne bheadh sé ina
Uachtarán do Chomóradh Éirí Amach na Cásca

in 2016 agus tús
Chogadh na Saoirse
in 2018.

Má síleann sé gur
coirpigh a bhí sna
daoine a throid i
gCogadh na Saoire,
níl aon dabht ach
gurb amhlaidh a
cheapann sé faoin
Éirí Amach. Seans
gur thóg tú faoi
dheara go ndéanann
tráchtairí sna meáin
cáineadh ar an Éirí
Amach toisc nach
bhfuair na hÓglaigh
mandáit ón bpobal
sular thug siad faoin lámh láidir a úsáid. An
gciallaíonn sé sin go nglacann siad leis go raibh
Cogadh na Saoirse dlisteanach de bharr go raibh
mandáit daonlathach ón bpobal ag na hÓglaigh?
Ní chiallaíonn, ná baol air – ní maith leo aon
duine a throid in aghaidh na Breataine ar son na
hÉireann má bhí tacaíocht dhaonlathach acu nó
mura raibh. Má thoghtar Gaybo ní gá go mbeidh
deacracht aige in 2016, áfach, seans nach dtab-
harfaidh an tAontas Eorpach agus an IMF cead
dúinn airgead a chaitheamh chun comóradh a
dhéanamh ar an troid ar son saoirse na hÉire-
ann!

An bhfuil a thír faoi smacht ag Dáibhidh
Camhshrón - príomh-aire na Breataine? 

'Abair sin arís?, Gay
Byrne ag 'Grease the
Musical'  [PIC : MARK STED-

MAN/PHOTOCALL IRELAND]

An mbeidh dhá Acht Gaeilge againn? 
Anton Mac Cába

TÁ dhá Acht Gaeilge anois geallta ó thuaidh. Tá
an tAire Cultúir, Ealaíon agus Fóillíochta, Cearán
Ní Chuilín  ó Shinn Féin, le ceann amháin a mho-
ladh, agus molfaidh an Comhalta den Tionól
Reachtach Dominic Ó Brolcháin ón SDLP an
ceann eile. 

Dúirt urlabhraí thar ceann an SDLP gur
cuireadh bille Uí Bhrolcháin chuig Oifig na mBillí
sa Tionól, ach gur thóg sin ceisteanna faoi. Dúirt
urlabhraí thar ceann na hoifige nach raibh cead
acu rud ar bith a rá faoi bhillí a bhí faoina mbráid.
Dheimhnigh Ó Brolcháin go bhfuil tuilleadh
oibre le déanamh ar Bhille s’aige. “Tá roinnt
rudaí nach bhfuil cumhacht ag an Tionól orthu,”
ar seisean. “Ní féidir bille a mholadh a bhaineann
le rudaí nach mbaineann le cumhachtaí an
Tionóil.” Ritheadh, cheana, bille tríd an Tionól ar
mholadh Uí Bhrolcháin. Bhain an bille sin leis an
uathachas. “Bhí sin níos faide ar aghaidh má mar
a bhí an bille Gaeilge,” ar seisean.  Níl scála ar bith
ama aige don bhille. “Ba mhaith liom comhair-
liúchán níos forleithne a chur ar fáil,” ar seisean.
“Tá daoine ann go bhfuil an bharúil acu nach
bhfuil sé cuimsitheach go leor.” Níorbh eol dó go
raibh an tAire le hAcht Gaeilge a mholadh. 

Tá Carál Ní Chuilín, an tAire
Cultúir, Ealaíon agus Fóil-
líochta san Fheidhmean-
nas, chun Acht Gaeilge don
tuaisceart a mholadh.

“D’iarr mé ar mo chuid státseirb-
híseach Acht Gaeilge a dhréachtú,” ar
sise. “Ansin tabharfaidh siad an
dréachtbhille domsa. Ansin tabhar-
faidh siad don Choiste é [Coiste na
Roinne Cultúir, Ealaíon agus Fóil-
líochta] fá choinne comhairliúcháin.”

Diúltaíonn sí amscála a lua, áfach.
“Ba mhaith liom é a dhéanamh i
gceart, go bhfreastlóidh sé ar na riach-
tanais ar fad atá ag an phobal,” ar sise.
“Ba mhaith liomsa é a fheiceáil réidh,
ach níl mé dá gcur [na státseirbhísigh]
faoi bhrú lena dhéanamh taobh istigh
de roinnt seachtainí. 

“Tá súil agam bheith ag amharc ar
dhréachtreachtaíocht de chineál éigin
faoi dheireadh na bliana, píosa reach-
taíochta cumasaí a sheasfadh suas
d’iniúchadh ón phobal.” Ní raibh a
fhios aici gur fhógair Dominic Ó
Brolcháin ón SDLP, Comhalta den
Tionól Reachtach, go bhfuil seisean
chun Acht Gaeilge a mholadh. 

Tá cuid de phobal na Gaeilge ag
cáineadh Sinn Féin as gan Acht
Gaeilge a chur i bhfeidhm. Cuireann sé
sin rud beag feirge ar an Aire. “Ba
cheart fócas bheith ar na daoine a
bhaineann mí-úsáid as an chumhacht
chun bac a chur ar chearta an duine sa
phobal,” ar sise.

Dar léi go bhfuil an cáineadh ar
Shinn Féin éagórach: tá Sinn Féin ag
déanamh a ndíchill, go príobháideach,
le nach mbeidh ceist na Gaeilge ina
cnámh spairne polaitiúil.  

“Ón rud a fheicim, is muidne an t-

aon páirtí go bhfuil brú dá chur air,” ar
sise. “Tá an doras s’againne i gcónaí
oscailte don Ghaeilge. Ba mhaith liom
na daoine seo a fheiceáil ag dul chuig
na páirtithe go bhfuil an doras druidte
acu. Iarraim orthu dul chuig na páir-
tithe go bhfuil fadhb acu le cearta
Gaeilgeoirí.” 

Níl Plean B aici ag an bhomaite má
dhiúltaíonn an Tionól d’Acht Gaeilge.
Tabharfaidh sí faoin dúshlán sin más
gá a deir sí.

Tá straitéisí le foilsiú aici don
Ghaeilge agus d’Albainis Uladh, stát-
seirbhísigh ag obair orthu faoi
láthair. “Buailfidh mé le lei-
théidí Dominic lena fhe-
iceáil cén t-ionchur a thig
leo a bheith acu sa
phróiseas sin,” ar sise. Tá
súil aici an dréacht-
straitéis bheith réidh
roimh dheireadh na
bliana. Agus sin déanta,
beidh próiseas comhair-
liúcháin chomh for-
leathan agus is féidir
ann. “Iarrfaidh mé ar
dhaoine scríobh
isteach. Chomh maith
leis sin beidh imeach-
taí, seimineáir agus
ceardlanna ann,” ar
sise.

Mar Aire, tá níos mó
ar siúl aici ná Acht
Gaeilge. Tá súil aici
straitéisí a eisiúint do na
healaíona agus don spórt.
Tá sí freagrach as maoiniú
eagraíochtaí ar neamh-
chomaoin. Déanfaidh sí
scrúdú orthu. “Ba mhaith

liom a dheimhniú go bhfuil siad ion-
adaíoch ar an phobal uilig,
gníomhaithe Gaeilge san áireamh,” ar
sise.

Le tamall anuas, rinne Foras na
Gaeilge athbhreithniú ar eagraíochtaí
agus grúpaí. Bhuail an tAire le daoine
aonair agus le grúpaí “go raibh imní
orthu faoin dóigh go ndearnadh an
comhairliúchán, agus faoi thodhchaí
fadtéarmach cuid mhór de na grúpaí i
bpobal na Gaeilge.” Glacann sí leis go
bhfuil níos mó oibre comhleanúnaí de
dhíth. “Caithfimid rudaí a dhéanamh
ar bhonn níos cliste, níos comhtháite,”
ar sise. 

Tá suim aici féin sa Ghaeilge agus
d’fhill sí féin ar ranganna le

déanaí. Bhí cúis leis sin. “Fuair
mo chuid páistí a gcuid
oideachais trí Gaeilge. Tá m’f-

hear céile i ndiaidh dioplóma
a dhéanamh. Is mise an
duine sa teach go bhfuil
achan duine ag amharc
uirthi a rá, cad é atá tusa ag
dul a dhéanamh anois?”

Rinne sí Gaeilge ag
Gnáthleibhéal ar scoil.
“D’fhorbair mo chuid

Gaeilge nuair a bhí mé i
ngéibheann,” ar sise.
“Bhain mé úsáid aisti

agus bhí mé ábalta
comhrá bheith
agam. Ansin ní raibh

mé i dtimpeallacht
mar a raibh mé ag
baint úsáide as an

Ghaeilge an t-am ar
fad – agus is ábhar
mór buartha agam é.”

Mar aire, tá bea-
gnach ceithre bliana
eile (ar a laghad)

roimpi. Sa tréimhse sin,
ba mhaith léi a dícheall a

dhéanamh ar son daoine i gceantair
faoi mhíbhuntáiste. 

Is as ceantar an Lóiste Úir i mBéal
Feirste di féin, cónaí uirthi ar fad ann.
Locht a fhaigheann sí ar na healaíona
ná gur ar an mheánaicme a dhíríonn
siad - le maoiniú poiblí. Cuireann sí
féin dhá cheist: “Cad chuige nach
dtéann daoine ón Lóiste Úr go dtí an
Opera House [i mBéal Feirste]? Agus
cad a dhéanann an Opera House le

daoine ón Lóiste Úr a mhealladh
ann?”

Ba mhaith léi foireann uile-Éirean-
nach sacair bheith ann. “I ndeireadh
an lae, is faoi na heagraíochtaí spóirt
atá sé,” ar sise. “Ní thig liomsa
orduithe a thabhairt. Tá an t-oileán
beag go leor. Dá mbeadh foireann uile-
Éireannach ann, bheifeá ábalta tar-
raingt ar níos mó tallainne. 

“Níl mé chomh soineanta sin. Is
deacair an spórt agus an pholaitíocht a
aithint óna chéile sa phobal. Tá daoine
ann, agus ní hé sin [foireann uile-Éire-
annach] an rud gur mhaith leo bheith
ann, ach caithfimid tabhairt faoi.”

Tá suim aici féin sa
Ghaeilge agus d’fhill sí féin
ar ranganna le déanaí. Bhí
cúis leis sin. “Fuair mo
chuid páistí a gcuid
oideachais trí Gaeilge. Tá
m’fhear céile i ndiaidh dio-
plóma a dhéanamh. Is
mise an duine sa teach go
bhfuil achan duine ag
amharc uirthi a rá, cad é
atá tusa ag dul a
dhéanamh anois?”

Carál Ní Chuilín, Aire Cultúir an Tuaiscirt
faoi agallamh ag Antón Mac Cába 

Bille Gaeilge ar na bacáin ó thuaidh

Katie McGreal

DE réir taighde déanta d’AIB
ag an gcomhlacht taighde
margaíochta W5, tá ioncam
indiúscartha seachtainiúil ag
mic léinn i ndiaidh titim 36%
ó 2009. Sa bhliain sin ba é
€86 an t-ioncam indiús-
cartha seachtainiúil a bhí
acu agus anois, tá €55 acu.
Tugann tuismitheoirí 35%
den airgead dóibh agus tá
ardú ar an méid mic léinn atá
ag brath ar dheontais. 

An mhí seo caite,
d’athraigh an rialtas an
deontas do mhic léinn
neamhchóngaracha (non-
adjacent student grant)
ionas nach gclúdaíonn sé
mic léinn a bhfuil cónaí
orthu 45 ciliméadar nó níos
cóngaraí don ollscoil.

Roimhe sin bhí sé ar fáil do
dhaoine a raibh cónaí orthu
15 ciliméadar ón ollscoil. 

Tá Aontas na Mac Léinn in
Éirinn (USI) ag iarraidh go n-
athróidh an rialtas an ciorrú
seo.

Dúirt Uachtarán an USI,
Gary Redmond, “Sa chúlú
eacnamaíochta seo, tá fad-
hbanna airgeadais ag an-
chuid clann...de bharr an
chiorraithe sna deontais, tá
ar an-chuid mic léinn éirí as
an ollscoil.”

Dúirt an tAire Airgeadais,
Michael Noonan, “Caith-
fimid go léir páirt a ghlacadh
i gcur i bhfeidhm na n-
athruithe riachtanacha ionas
go dtiocfaidh feabhas ar
chúrsaí agus nach mbeidh
todhchaí níos measa
againn.” 

USI ag lorg ciorruithe
athraithe

An tSeirbhís Chúirteanna.
Ráiteas Straitéise 

2012 - 2014 
Cuireadh chun Aighneachtaí 

a dhéanamh
Tá Plean Straitéiseach Trí Bhliana nua á ullmhú ag an Seirbhís

Chúirteanna le chur faoi bhráid an Aire Dlí agus Cirt agus

Comhionannais i mí na Samhna 2011. Ba mhian leis an Seirbhís

go mbeadh dearcaidh an phobail curtha in iúl dóibh don chúis

seo.  

Tá a thuilleadh eolais faoin Seirbhís Chúirteanna ar fáil ar ár

suíomh gréasáin www.courts.ie

Is féidir aighneachtaí a chur i bhfoirm ríomhphoist chuig

strategicplan@courts.ie nó a chur tríd an bpost go Sean

Quigley, Sráid an Fhionnuisce Thuaidh, Margadh na Feirme,

Baile Átha Cliath 7.

“Ceilt na fírinne tiomáinte ag
idé-eolaíocht seachas eolaíocht”
Téarmaí tagartha do thuarascáil ar ‘symphysiotomy’ cáinte ag brú-ghrúpa 
Seosamh Ó Riain 

Cháin an grúpa ar a dtugtar
Survivors of Symphysioto-
my (SoS) go mór na téar-
maí tagartha don
tuarascáil ar symphysioto-

my a bhfuiltear ag súil lena foilsiú i mí
Mheán Fómhair 2011. Choimisiú-
naigh an tAire Sláinte, an Dr James
Reilly, an tuarascáil luath sa
samhradh agus is é an taighdeoir ard-
chéimneach an Dr Oonagh Walsh,
Coláiste na hOllscoile, Corcaigh, a
fuair an conradh chun dul i mbun na
tuarascála.

“Ceilt na fírinne ar mháinliacht atá
sa chonradh seo a bhí tiomáinte ag
idé-eolaíocht phearsanta seachas
eolaíocht liachta,” a dúirt Marie O’
Connor, urlabhraí SoS agus údar
‘Bodily Harm: Symphysiotomy and
Pubiotomy in Ireland 1944-1992’, le
Gaelscéal i rith na seachtaine.

“Tá na téarmaí tagartha chomh
lochtach sin,” dar léi, “ach, níl aon
locht againn ar an Dr Oonagh Walsh
féin.”

Baineann an tuarascáil seo le fios-
rúchán a dhéanamh ar chleachtas an
symphysiotomy agus pubiotomy sa
tír seo idir 1944 – 1992. Is cleachtais
iad seo a úsáideadh, go háirithe sym-
physiotomy, ar thimpeall 1,500 bean
i rith breith clainne dá n-ainneoin
agus ní dá ndeoin féin idir 1944 –
1984, agus fiú chomh déanach agus

1992.
Is éard atá sa symphysiotomy ná go

ngearrtar loingeán (cartilage) chun an
peilbheas a leathnú nuair atá breith
dheacair linbh i gceist. Leagan eile de
atá sa pubiotomy ina mbristear an
chnámh seachas an loingeán.

Is go dona amach is amach na
héifeachtaí a bhí ag symphysiotomy
ar an máthair agus leanbh araon. Bhí
básráta leanaí an-ard ag baint leis,
“10%” de réir Marie O’Connor agus go
mion minic bhí an leanbh gortaithe
chomh dona sin nach raibh an dara
rogha ann ach é a chur faoin scian arís
is arís eile. Bhí an-deacrachtaí ag an

máthair, deacrachtaí a mhair ar feadh
a saoil in an-chuid cásanna, lena n-
áirítear pian ainsealach (chronic),
míchumas fisiceach, fadhbanna
soghluaiseachta, ionfhabhtuithe, gor-
tuithe don lámhnán (bladder),
deacrachtaí gnéis agus neamhchoin-
neálacht (incontinence).  Is minic ba
thoradh dúlagar agus uaigneas ar na
deacrachtaí seo, agus ina lán cásanna
fadhbanna sa phósadh dá réir.

Faoin am ar thug an Dr Alex Spainn
symphysiotomy isteach an athuair in
Ospidéal Shráid Holles sna 1940í, bhí
droim láimhe tugtha dó ag dochtúirí i
roinnt ilchríoch ar feadh 150 bliain,
agus ba í Éire an t-aon tír sa domhan
thiar inar úsáideadh na cleachtais seo
ón 18ú haois. Faoi 1944, ba é gearradh
caesarach an gnáthamh bunaithe do
bhreitheanna in Éirinn a raibh
deacrachtaí ag baint leo.

Níor cheart ná cóir ina dhiaidh sin
dul i mbun symphysiotomy ach i gcás
éigeandála, ach is cinnte nárbh amh-
laidh a bhí sé ina lán de na cásanna
inar cuireadh i bhfeidhm sa tír seo é.

Maítear gur creideamh pearsanta
agus morálta seachas riachtanas
liachta a thiomáin symphysiotomy
anseo. 

Dúirt an Dr Spainn dá n-úsáidfeadh
dochtúirí an gearradh caesarach
gurbh iad na torthaí a bheadh ann ná
“frithghiniúint, an obráid aimridithe
a dhéanann dochar ollmhór agus
deacracht sa phósadh.”

Marie O’ Connor

Gardaí Chorcaí ag tabhairt faoi 
churiarracht clársheoltóireacht srutha
Treasa Bhreathnach 

AR an gCéadaoin seo caite thug
cúigear ball de na Gardaí faoi
churiarracht clársheoltóireacht
srutha (wakeboarding) chun
airgead a bhailiú do Chluichí
Oilimpeacha Speisialta Éireann.  
Shocraigh na Gardaí, Liam Philips,
David White, Brian Callanan,
Anthony Daly agus an Sáirsint
Hugh Twomey ó Roinn
Póilíneachta Chorcaí Thuaidh, dul
le clársheoltóireacht srutha ó Ros
Láir go dtí Fishguard.  Is turas 62
míle a bhí i gceist anseo agus é
déanta i stíl rás sealaíochta, 10
nóiméad an duine.  Bhí luas de
idir 18-20 míle in aghaidh na
huaire an chloig á dhéanamh ag
an bhfoireann agus an Garda
Omar Fitzell as Ciarraí mar
thiománaí ar an bpríomhbhád
dóibh.  Bhí sé beartaithe acu go
dtarlódh an churiarracht seo ar an
Mháirt, ach de bharr na drochaim-

sire bhí orthu é a chur siar go dtí an
Chéadaoin.
Níor tugadh faoin gcuriarracht seo
riamh cheana, mar sin tá na Gardaí
iontach dóchasach go mbeidh siad
sa ‘Guinness Book of Records’
amach anseo.  
Faoi láthair tá foireann an ‘Guin-
ness Book of Records’ ag breathnú
ar an fhíseán a tógadh den churiar-
racht chun a meastacháin féin a
dhéanamh.  
Deir an Cigire Seanán Ó Riain, i
stáisiún na nGardaí i Mala i gCor-
caigh, “Ba mhaith linn achainí a
dhéanamh ar dhaoine chun dul ar
an suíomh
www.specialolympics.ie/wake-
board, chun go mbeadh siad in
ann deontas a thabhairt don
fheachtas, mar teastaíonn maoiniú
leanúnach uaidh lúthchleasaithe
na gCluichí Oilimpeacha Speisialta
chun go mbeadh siad in ann dul
thar lear agus boinn a bhuachan
don tír seo.” 

Cás aisteach Melvin
Roberts – buailte faoi
shé ag tintreach
Seosamh Ó Riain

AON duine a chonaic riamh an scan-
nán suimiúil íocshláinte The Curious
Case of Benjamin Button faoin bhfear a
rugadh agus é ina ochtóidí agus a
théann siar in aois, is fada a chuimh-
neoidh sé ar an gcarachtar eile sa scan-
nán, an seanfhear grámhar, ar bhuail
tintreach faoi sheacht é.

Bhuel, mar a deirtear, is minic a
dhéanann an saol aithris ar an ealaín,
agus is amhlaidh a tharla d’fhear bocht
darb ainm Melvin Roberts, 58, as
South Carolina.

Dhúisigh sé as cóma ag deireadh
mhí an Mheithimh in Oconee Memori-
al Hospital agus bhí cneácha dóite sa
bhéal, sna cosa agus sa rosta aige.
Agus ní raibh clue dá laghad aige cé hé
nó céard é an fáth a raibh sé ann ar an
gcéad dul síos.

Is go sciobtha a tháinig leigheas air;
laistigh de chúpla lá bhí sé ar ais

chuige féin.
Tintreach ba chúis leis an meascán

mearaí a bhí air, agus ní den chéad
uair, ach don séú babhta as a chéile,
dar leis féin ar aon nós.

Gach uile uair, bhí cailliúint
comhfheasa i gceist agus dódh a
chosa.

Más fíor dó, caithfidh nach bhfuil
mórán áidh ag siúl leis mar de réir
staitisticí de chuid Sheirbhís Náisiúnta
Aimsire Stát Aontaithe Mheiriceá, is é
an corrlach i leith tintreach tú a bhual-
adh uair amháin i do shaol ar fad
(bunaithe ar ionchas saoil de 80 bli-
ain) ná 1/10,000.

An chéad uair a tharla a leithéid do
Robert, bhí sé ag iarraidh an
drochshaol a chur de. Bhog sé ó
Nashville ar ais chuig a chathair
dhúchais, Seneca, South Carolina,
chun éalú ón gcathú a bhí flúirseach sa
bhaile sin atá ar déanamh scannán
Country and Western. Is ann a tharla

rudaí, idir throideanna, fhuisce Ten-
nessee, mhná agus eile, nach bhfuil
Roberts bródúil astu, fiú go dtí an lá
atá inniu ann. 

Theastaigh uaidh tosú as an nua
arís. Is ansin a bhuail an chéad splanc
thintrí é. 1998 a bhí ann agus bhí
Roberts ar ollscartaire (bulldozer)
nuair a thit sé amach. 

D’fhág an eachtra go raibh ceann de
chosa Roberts gan mhothú chomh
dona sin go bhfuil sé ábalta snáthaid
chomh tiubh le méar a shá go
domhain ina chos gan aon rud a
mhothú nó fiú a thabhairt faoi deara.
Bhí sé i gcathaoir rothaí ar feadh
bliana go leith ina dhiaidh.

Bhuail tintreach é go dona agus go
minic sna blianta beaga ina dhiaidh
sin agus is ar éigean a tháinig sé tríd.
Agus an cúigiú buille tintrí curtha de,
bhí Roberts den tuairim gur bhain sé
lena bheith pósta cúig uaire - splanc
thintrí amháin do gach uile bhean

chéile dá chuid, díoltas, b’fhéidir, as
an drochshaol a bhí á chaitheamh aige
tráth. 

Anuas air sin, chuir an cúigiú buille
seo tús le sraith dhrochtharluithe eile i
saol Roberts, lena n-áirítear dún-
mharú deartháir leis i robáil. Mar
bharr ar an donas, níor ciontaíodh an
té a bhí faoi amhras sa chás. Shiúil sé
doirse an tí chúirte amach saor, agus
leis sin, d’fhás an searbhas i gcroí
Roberts.

Ní bhíonn néal gan ghealán, áfach.
Ar dhúiseacht dó tar éis an tséú splanc
thintrí, thug a pháirtí Martha faoi
deara nach raibh an searbhas le
feiceáil a thuilleadh ar a aghaidh.
Claochlú ina dhearcadh saoil a bhí
ann, “mar a bhrúigh an tintreach lasc”
a dúirt sí. Bhí a shíocháin féin faighte
aige. Creideann sé  fiú gur tástáil de
chuid Dé a bhí sna buillí tintrí uile.
Agus tá súil go mór aige gur éirigh leis
inti.

Seachtain
d’Ainrialachas
in Londain

Ar lean ó leathanach a haon
D’aithin beirt ógánach gur iriseoir mé

agus thosaíodar ag screadach agus ag rith
i mo threo. Rinne mé iarracht rothaíocht
uathu ach níor éirigh liom. 

Chiceadar ón rothar mé, d’éilíodar mo
nótaí uaim agus mhilleadar mo rothar. 

Shiúil mé síos an tsráid thar bhuidéil
bhriste, thintí brúscair agus charranna
dóite. Ag bun na sráide bhí siopa grósaera
á robáil, buidéil alcóil agus bia á bhaint
uaidh. Ní raibh faitíos ar bith ar na hógá-
naigh. Bhí na póilíní na céadta slat suas
an bóthar as radharc. Bhí bagairt na bpéas
ídithe. 

Bhí na céadta ina seasamh thart; cuid
acu gealgháireach, cuid acu ciúin.
B’iomaí ógánach le buidéal nó canna
alcóil ina lámh ach ba léir freisin go raibh
cuid den slua tostach agus imníoch. Is
beag cáineadh a chuala mé ó mhuintir na
háite. Bhí an cléireach áitiúil, Rob Wick-
ham, le feiceáil ar an tsráid. Bhí sé tar éis
teacht amach chun labhairt le daoine dá
chomhphobal ach is beag éifeacht a bhí
aige. 

Bhuail mé le hoibrí sóisialta a dúirt gur
oibrigh sé do Chomhairle Hackney. Ba
léir go raibh uafás air mar gheall ar a raibh
ag tarlú dá bhaile. “Féach thart ort,” a
dúirt sé liom, “Conas a tharla sé seo… ní
chreidim é.” 

Ba léir gur chuir an radharc thart
orainn déistin air, ach mar sin féin, rinne
sé iarracht fréamhacha na coimhlinte a
aimsiú.

Luaigh sé go raibh fadhbanna sa chean-
tar, go raibh uaisliú (gentrification) tar-
laithe do pháirteanna den bhaile agus gur
chothaigh sé sin teannas sa chomh-
phobal.  

“B’fhéidir nár cheart go mbeadh ion-
adh orm,” a dúirt sé.

Na círéibeacha   
Le Fionán Óg Ó Muireachtaigh, i Londain, Sasana

D’éirigh le fórsaí póilíneachta smacht
a fháil ar shráideanna Shasana an
tseachtain seo tar éis ceithre lá
círéibeacha ar fud na tíre.  Chuir na
húdaráis beartais eisceachtúla i

bhfeidhm chun an lámh in uachtar a fháil ar an
ngéarchéim. D’eitil Príomh-Aire na Breataine
David Cameron abhaile luath óna laethanta
saoire agus athghlaodh an Pharlaimint.
Cuireadh 16,000 póilín – ardú 10 míle – ar
shráideanna Londan oíche Mháirt agus
cuireadh laethanta saoire póilíní ar fud na tíre ar
ceal. 

Tugadh an t-údarás do na póilíní piléir phlais-
teacha agus gunnaí uisce a úsáid –cleachtais
nach bhfuil feicthe i Sasana cheana, agus

eagraíodh feachtas ar líne chun iad siúd a bhí ag
goid agus ag lot na cathrach a ainmniú agus a
ghabháil.

Shuigh cúirteanna i rith na hoíche ag
cúiseamh páistí chomh hóg le hocht mbliana
d’aois.

Thosaigh na círéibeacha in Tottenham i dTu-
aisceart Londan Dé Sathairn seo caite. Faoin
Luain, bhí lot agus creachadóireacht scaipthe ar
fud Londan agus go Birmingham, Manchain
agus Briostó - éifeacht  na haithrise. 

Faoi oíche Mháirt bhí an phríomhchathair
ceansaithe ach lean círéibeacha ar aghaidh i
Learpholl, Nottingham, Manchain agus áitean-
na eile i Sasana.

Chuidigh an drochaimsir agus an t-ardú i líon
na bpóilíní ar patról leis an anord a cheansú
faoin Déardaoin. 

PIC: FIONÁN ÓG Ó MUIREACHTAIGH

Scríbhneoir Clúiteach
Briotáinise Caillte

Anton Mac Cába

TÁ an scríbhneoir Briotáinise Pêr Dene marbh
in aois a 90 bliain. Scríobh sé ocht n-úrscéal,
leabhar filíochta, aistriúchán ar úrscéal Gear-
máinise le Theodor Storm, agus ceithre leab-
har ar an Bhriotáinis. Chum sé an cúrsa
‘Breizhoneg buan hag aes (An Bhriotáinis go
héasca agus go gasta)’ leis an teanga a thea-
gasc. Ní gan chonspóid a bhí an cúrsa céanna.
Bhí Briotáiniseoirí ann a dúirt go ndearna sé
ró-shimpliú ar an teanga.

Rugadh Pêr Dene i Roazhon (Rennes sa
bhFraincis) in 1921. Ba ghúnadóir a mháthair, a
thóg a mac ina haonar.

Ainneoin nach raibh Briotáinis sa cheantar
leis na céadta bliain, thosaigh sé dá foghlaim
agus é 13. Chuaigh go hollscoil Roazhon, go
ndearna céim sa Bhéarla. Cháiligh sé mar
mhúinteoir meánscoile.

Bhí sé ina Bhriotáiniseoir chomh dío-
graiseach gur aistrigh na húdaráis go scoil i
bPérigueux in iar-dheisceart na Fraince é. I
gcionn tamaill, d’éirigh leis pilleadh ar an Bhri-
otáin. Rinne sé céim dhochtúireachta sa Bhri-
otáinis. Bhí sé ina léachtóir sa teanga in
Ollscoil Roazhon, agus ina chathaoirleach ar
Chomhairle Chultúrtha na Briotáine.

Bhí sé ar dhuine den mhuintir dheireanach
den ghlúin a choinnigh an Bhriotáinis beo i
ndiaidh an Dara Cogadh Mór. Bhí scáil ar an
teanga, mar go ndearna náisiúnaithe áirithe
comhoibriú leis an Ghearmáin Naitsíoch. 

‘The Boys of the Old
Brigade’ – “seicteach”
Anton Mac Cába

RIALAIGH roinn gearáin eagarthóireachta an
BBC in Albain go bhfuil an bailéad ‘The Boys of
the Old Brigade’ seicteach. Déanann an bailéad
ceiliúradh ar IRA na mblianta 1919-21. Scríobh
Paddy McGuigan as Béal Feirste, iar-imtheor-
ranaí, é thart ar dhá scór bliain ó shin. 

Canann tacadóirí Cheiltigh Ghlaschú é. Agus
iad á dhéanamh sin le linn cluiche ceannais
Chorn na hAlban, dúirt tráchtairí ar an BBC go
raibh seo ‘seicteach’.

Chuir sin olc ar thacadóirí na gCeilteach. Bhí
sin go háirithe mar go ndeir Péas Shrath Chlu-
aidh nach bhfuil sé seicteach ag tacadóirí
Rangers ‘The Sash’ a cheoil. 

Rinne tacadóirí na gCeilteach gearán leis an
BBC faoi na tráchtairí. Dar leis an roinn gearán,
léiríonn an t-amhrán an deighilt sheicteach sa
phobal in iarthar na hAlban. Má cheoltar an t-
amhrán ag cluiche peile, glactar leis go gcuir-
feadh sin olc ar dhaoine eile. Dúirt an roinn
“… while the original form of the song has a
purely historical reference, this is not always
so when it is sung by Celtic fans…”

Tá an t-amhránaí bailéad Tom Sweeney, a
cheolann in Éirinn agus i gCeanada, ar aon
intinn. Dar leis gurbh fhearr a leithéidí
d’amhrán a fhágáil i leataobh. 

   ceansaithe i Sasana

Splanc na gCíréibeacha
Bás Mark Duggan

Déardaoin seo caite maraíodh
Mark Duggan in Tottenham,
tuaisceart Londan. An lá dár
gcionn tuairiscíodh i nuachtán
gur maraíodh é i rith “comhrac

gunna” – ag cur in iúl gur scaoil Duggan ar
na póilíní.

Níor chreid muintir Duggan go raibh sé
seo fíor. 

Mar iarracht freagraí a fháil ar céard a
tharla an oíche a fuair Duggan bás, agus
ráiteas oifigiúil faoin eachtra a fháil, d’ea-
graigh a chlann agus a chairde léirsiú las-
muigh de stáisiún na bpóilíní in Totten-
ham oíche Dé Sathairn. 

Níor tugadh freagraí dóibh an oíche sin. 
Tamall gairid tar éis do na heagraithe críoch a chur leis an

léirsiú, thosaigh círéib. Faoin oíche dár gcionn
bhí círéibeacha aithrise agus mí-iompar
deistapaíoch (opportunistic) ag scaipeadh trí
Londain. 

Dé Máirt seo caite, d’eisigh Coimisiún
Neamhspleách Ghearáin na bPóilíní (an IPCC)
ráiteas. D’fhógair siad go bhfuarthas gunna i
seilbh Duggan ach nach raibh aon fhianaise ann
gur scaoileadh é. Luaigh siad go bhfuarthas
piléar i raidió póilíneach agus go bhfuil an
chosúlacht air gur de chuid gunna péas é. Ceap-
tar gur ricochet a bhí sa philéar seo. 

D’aithin muintir Duggan ráiteas an IPCC.
Dúirt bean gheallta Duggan, Semone Wilson, go
gcuireann sí locht a bháis ar na póilíní ach

léirigh sí fós a crá croí maidir leis na círéibeanna a scaip ó
shin.

PIC: FIONÁN ÓG Ó MUIREACHTAIGH

Conspóid Mhór faoi Sheilg an Ghuga
Anton Mac Cába

TÁ tús le cur le seilg an ghuga ag fir an
Nìs as oileán Leòdhas na hAlban faoi
cheann coicíse. Rachaidh 10 Nìseach go
Sula Sgeir, dhá scór míle ó thuaidh ón
oileán.  Is é an guga an t-ainm atá acu
ina gcuid Gaeilge ar ghainéad óg. Bíonn
suas le 10,000 gainéad ar an oileán beag
ag deireadh an tsamhraidh. Tá cead ag
muintir an Nís 2,000 a mharú. Mar
chuid den chead, caithfidh siad sin a
dhéanamh ar an dóigh thraidisiúnta, le
buille ar an chloigeann. Déaneann siad
na héanacha a shailleadh ar an oileán.

Níl cead acu na héanacha a dhíol.
Tugtar amach tríd an phobal iad.
Itheann Donald MacSween iad.
“Déanaim cuid mhór den tsalachar a
scrabadh uathu le scian, ansin ním le

criostail sóide iad,” ar seisean.
“Déanaim iad a bhruith ar feadh uaire,
ansin ithim le prátaí agus gloine bainne
iad. An blas atá air, is meascán lachan
agus stéige é.” Ar an 10 a théann amach,
tá seachtar nó ochtar a théann chuile
bhliain. Baineann siad leis na teagh-
laigh chéanna. Tá beirt nó triúr eile a
théann bliain ar bith go dtig leo. “Is cuid
dár bhféiniúlacht é,” arsa MacSween.
“Is Nìsigh sinn, agus tá an guga iontach
tábhachtach dúinn.”

Dé Luain, d’éiligh an Scottish Society
for the Prevention of Cruelty to Animals
go gcuirfí cosc ar an tseilg. Dúirt Mike
Flynn go raibh an dóigh go maraítear na
héanacha ‘abhorrent.’ Is Dualchas
Nàdair na h-Alba a thugann an cead.
Dúirt urlabhraí go ndéanfear athbhrei-
thniú taobh istigh de 12 mí.

Úrscéal nua do dhéagóirí
le seoladh
Meadhbh Ní Eadhra

SEOLFAR Cúpla, leabhar nua do dhéagóirí le
hÓgie Ó Céilleachair atá foilsithe ag Cló Iar-
Chonnacht, ag Daonscoil na Mumhan ar an
Domhnach beag seo, 14ú Lúnasa ag 8.45in. 

Insíonn Cúpla scéal Sharon agus Éile agus
iad beirt cúig bliana déag d’aois. Cailín ciúin,
stuama, staidéarach í Éile atá go maith ar scoil,
ach tá Sharon aerach agus fiáin agus bíonn sí
ag pleidhcíocht i gcónaí. Tá an Teastas Sóisear-
ach ag druidim leo agus ní mór do Sharon luí
isteach ar an obair, ach lá amháin feiceann sí
rud a chuireann as go mór di. Cailleann sí
smacht uirthi féin go hiomlán. Tá alltacht agus
uafás ar Éile, ach céard is féidir léi a dhéanamh
faoi?  Beidh agallamh leis an údar, Ógie Ó Céil-
leachair, le léamh in Gaelscéal Dé hAoine seo
chugainn.

Glór na nGael ag
bualadh bóthair
timpeall na tíre
Seosamh Ó Riain

IS ar Ghlór na nGael Teo. a
bronnadh an conradh trí
bliana chun seirbhís leabhar-
lainne soghluaiste i veain a
chur ar fáil timpeall na tíre.
An Chomhairle um
Oideachas Gaeltachta agus
Gaelscolaíochta (COGG) a
bhronn an conradh agus
mairfidh sé ó Lúnasa 2011 –
Lúnasa 2014.

Is éard a bheas i gceist leis
an togra seo ná taispeántas
soghluaiste a thabhairt chun
bóthair agus cuairt a
dhéanamh ar áiteanna
oideachais thoir agus thiar
fud fad na tíre.  Ina measc
siúd beidh bunscoileanna
agus iar-bhunscoileanna
Gaeltachta agus lán-
Ghaeilge, scoileanna Béarla,
mar aon le cúrsaí Gaeilge do
mhúinteoirí, daoine fásta,
comhdhálacha, seimineáir
agus ócáidí eile de réir mar is
cuí.

Beidh idir mhúinteoirí,
thuismitheoirí agus daoine
fásta á gcur ar an eolas maid-
ir leis na háiseanna teagaisc.
Ní faoi Ghaeilge agus sa
Ghaeilge amháin atá siad,
beidh, mar shampla, ábhar
faoi mhata, tíreolaíocht agus
mar sin de ar fáil chomh
maith.

Agus Muireann Ní
Mhóráin, Príomhfhei-
dhmeannach ar COGG, ag

caint le Gaelscéal i lár na
seachtaine, dúirt sí, “Bhí
easpa eolais i measc lucht na
teanga mar gheall ar áisean-
na teagaisc a bhí ar fáil sa
Ghaeilge agus faoi Ghaeilge,
agus dá bharr sin, chuirea-
mar an leabharlann shoghlu-
aiste ar bun trí bliana ó shin.
Tháinig scoileanna Béarla
chugainn ag iarraidh a lei-
théid de sheirbhís a fháil,
agus thosaigh muid ag
freastal orthu dá réir thart ar
bhliain go leith ó shin.” 

I dtaobh an chonartha nua
seo thug Muireann le fios,
“Chuir muid an conradh seo
amach ar tairiscint toisc
nach raibh sé d’acmhainn
againn duine a earcú go
lánaimseartha mar gheall ar
an gcúlú eacnamaíochta.  Is
mór an méid daoine, áfach, a
rinne teagmháil linn i ngeall
ar an gconradh, ach is beag
líon na gcomhlachtaí a rinne
iarratas air faoi dheireadh
thiar thall. ”

Ag caint faoin gconradh
nua seo, dúirt Lorcán Mac
Gabhann, Ceannasaí Ghlór
na nGael, “Tá muid thar a
bheith sásta leis. Cuireann sé
lenár gcuid iarrachtaí le
cúpla bliain anuas áiseanna
ar nós Scrabble as Gaeilge,
Monopoly agus amach
anseo Charades a chur ar
fáil. Tá sé ag teacht leis an
méid atá ar bun againn ar ár
suíomh idirlín www.udar.ie”

Trí Ghaelcholáiste
nua ar an bhealach

Ar lean o leathanach a haon
Tá plean acu bunscoil agus

meánscoil lán-Ghaeilge a
bhunú agus a chur ar an gcam-
pas céanna. Deir Máirín Ní
Chéileachair ón gcoiste go
bhfuil siad ag súil le go mbeadh
1000 dalta sa mheánscoil agus
thart ar 500 sa bhunscoil. 

“Rinneamar an-chuid
taighde ar an éileamh ar na
scoileanna seo agus tá 90% de
na tuismitheoirí ó Chill Choca,
Dún Búinne agus Maigh Nuad,
ar labhraíomar leo, sásta a
bpáistí a sheoladh chuig an
nGaelcholáiste seo,” a dúirt

Máirín. 
Thosaigh muintir Bhaile

Brigín ag troid ar son an Ghael-
choláiste in 2009 mar níl meán-
scoil lán-Ghaeilge sa cheantar.
De bharr an liosta rolla sheal-
adaigh acu, tá an Roinn ag súil
le go mbeadh 1000 dalta sa
scoil. De bharr brú a bheadh ar
na scoileanna sa cheantar, bhí
muintir Bhaile Brigín ag súil le
go n-osclódh an scoil nua níos
luaithe ná 2014, ach glacfaidh
siad leis an méid atá acu anois.

Is bruachbhaile de Chathair
Chorcaí é Carraig Uí Leighin atá
gan meánscoil lán-Gaeilge.

Thosaigh muintir an bhruachb-
haile ag troid ar son na scoile
seo in 2007. Tá liosta rolla seal-
adach acu a léiríonn go mbeadh
thart ar 500 dalta sa Ghael-
choláiste nua. Tá siad ag súil le
go mbeadh an scoil lonnaithe
ar champas le bunscoil lán-
Ghaeilge agus bheadh thart ar
750 dalta ar an gcampas sin – an
Gaelchampas is mó sa tír. Mar
an gcéanna leis an scoil i mBaile
Brigín, bhí muintir na háite ag
súil le go n-osclódh sé níos
luaithe ná 2014 chun brú ar na
scoileanna eile a ísliú ach ní
tharlóidh sé.   

Tá Coláiste Eoin agus
Coláiste Iosagáin cóngarach go
leor do cheantar Dhún Droma
ach tá an iomarca éilimh ar na
scoileanna sin agus, dar le
Claire Spáinneach ó
Ghaelscoileanna Teo, “Ní
bhíonn spás ann do na daltaí ar
fad atá ag lorg spáis.” Tá siad ag
súil le go mbeadh suas le 500
dalta sa scoil nua.

Tá Gaelscoileanna Teo. “ar
bís faoin gcinneadh ó thaobh
na nGaelcholáistí ar fad ach go
háirithe ó thaobh an chinn i
nDún Droma mar thosaigh siad
ag lorg na scoile sin in 2005.”

Lucht Nís i mbun oibre ag tarraingt na
cluimhní as na Gugaí Guga ullmhaithe

Grúpa de Gaeilgeoirí ó Éirinn atá in Alban faoi láthair ag foghlaim Ggaeilge na
hAlban ag cúrsa atá curtha ar fáil ag Sabhal Mòr Ostaig, an tIonad Náisiúnta don
Teanga agus don Chultúr.

Bagairt Brevig Orainne? 
Arbh fhéidir le slad ar nós ar tharla san Iorua a tharla in aiteanna eile

Tomás Mac Síomóin

Ní tharlódh sé anseo sa
gCatalóin, a deir cara
liom. Cogadh frithIosla-
mach agus frithdhaon-
lathach den chineál a

shamhlaíonn Anders Breivik, dún-
mharfóir Oslo, atá i gceist aici.  Nílimse
chomh cinnte léi. Óir, ní raibh in ár
dúbalta na hIorua ach comhartha
amháin go bhfuil saoirse agus slándáil
na hEorpa faoi bhagairt na Sár-Dheise.  

Tá an pobal Ioslamach suntasach
abhus ag méadú i gcónaí. Cluintear
gearáin abhus faoi líonmhaireacht
Thuaisceartaigh seo na hAfraice gona
ráta ard beireatais. An corr-dhóithín
faoi Machmad freisin. 

An chnáimhseáil faoin gcaoi a
mbíonn na moros seo ag teacht i dtír ar
an gcóras leasa shóisialaigh. Ach, ar an
mórgóir, maireann an dá phobal,
Críostaithe (nó iar-Chríostaithe) agus
Ioslamaigh, go síochánta bail a chéile.
Ach iad scoite amach óna chéile freisin.
Dhá phobal ag tabhairt aire dá ngnaithe
féin. 

Nuair a scríobtar faoin gcraiceann,
áfach, tuigtear gurb ann d’Ioslamafóibe
an phobail dhúchasaigh. Míníonn
comharsa bunús stairiúil an fhuatha
seo dom. Bhí an tír seo faoi smacht na
nIoslamach ar feadh 400 bliain ó thús
an 8ú céad ar aghaidh. Agus fiú nuair a
díbríodh iad bhíodh na bailte cuain
abhus á n-ionsaí ag foghlaithe mara
Machmadacha ar feadh na gcéadta bli-
ain ina dhiaidh sin. Luann sé
brúidiúlacht na saighdiúirí Ioslamacha
a d'earcaigh an Ginearál Franco sa
Maróc agus poblacht dhaonlathach na
Spáinne á cur faoi chois aige. Tá
préamhacha doimhne ag an Iosla-
mafóibe seo ó thráth na gcrosáidí i leith
ar fud na Mór-Roinne, ar ndóigh. Agus
an tóin ag titim as domhan an ghaim-
bíneachais, cluintear monúr gos íseal ar
na saolta seo faoi jabanna á mbaint ag
clann Machmaid ón oibrí dúchasach.

Chonaiceas féin an ghoimh seo á
nochtadh féin in Premià de Mar,
suanbhaile ó thuaidh ó Barcelona,
chomh fada siar le Meitheamh 2002.
Údar aighnis: thug an banmhéara cead
don phobal Ioslamach foirgneamh gar
do lár Premià a úsáid mar mhosc. D'ea-
graigh an Plataforma per Catalunya,
eagraíocht fhaisisteach fhéinfhó-

graithe, agóid in aghaidh an chinnidh
seo. D'éirigh leis breis agus míle duine
de bhunadh an bhaile a chruinniú
chuige sin.   An ghné den agóid a chuir
uafás ormsa ná comharsana a raibh
aithne agam orthu a bheith ag máirseáil
taobh thiar de mheirg na bhFaisis-
teach. Gnáthdhaoine ab ea iad: mic
léinn, ceardchumannaithe, mná tí,
daoine mar chách. Agus b'in sula raibh
mórán cainte ar ghéarchéim eacna-
maíoch agus sula raibh an pobal Mosla-
mach anseo chomh líonmhar agus atá. 

Sa lá atá inniu ann, tá conláin Iosla-
mafóibeacha ag feidhmiú go hoscailte i
bhfo-bhailte de chuid Barcelona. Is
údar imní é an Ioslamafóibe a bheith ag
borradh sa Spáinn trí chéile sa gcaoi is
go bhfuil tráchtairí abhus ag maíomh
nach féidir talamh slán a dhéanamh de
go bhfuil an daonlathas anseo slán. Is
droch-chomhartha é go maíonn
nuachtáin gur “gealt aonair” is ea
Breivik. Ach áitíonn siad orainn gan
glacadh leis go bhfuil na smaointe a
chuir ar chonair an uafáis é coiriúil
iontu féin. 

Tá margadh fairsing ann do theagasc
contúirteach seo na Sár-Dheise san
Eoraip agus i SAM. Is oidhre dílis é ar
fhaisisteachas  an 20ú céad an namhaid
nimhneach seo don chaonfhulaingt

agus don iolrachas cultúrtha. Go
díreach mar a bhí i dtríochaidí na
haoise seo caite, tráth géarcheime eile,
nuair a luaíodh daonlathaithe agus
Marxaigh in aon abairt leis na Giú-
daigh, gabhair íobairte na tréimhse
údan. Tá casadh íorónta sa scéal: thar-
la gur namhaid í an Iosrael don
domhan Moslamach, tacaíonn Breivik
agus oidhrí eile de chuid na Naitsíoch le
cogadh na nIosraelach in aghaidh na
bPailistíneach. Tá áit an Ghiúdaigh mar
íobartach i dtríochaidí an chéad seo
caite glactha anois ag an Moslamach.

Tá ag éirí go maith le páirtithe na Sár-
Dheise dul chun cinn suntasach a
dhéanamh dá réir sna tíortha seo: an
Iorua, an Danmhairg, an Fhionlainn, an
Ollainn, an Ostair, an Fhrainc, an

Ungáir agus an Iodáil. Tá a gclár frith-
Mhoslamach ag gabháil i bhfeidhm fiú
amháin ar pháirtithe seanbhunaithe de
chuid na hEite Deise. Mar atá fógraithe
i mbliana ag Merkel, Cameron agus
Sarkozy, gan trácht ar Berlusconi, is
teip ghlan é an t-iolrachas cultúrtha, an
“Marxachas cultúrtha” úd a tharraing
fraoch Breivig san Iorua. Cluinfear an
port céanna ó Mariano Rajoy, ceannaire
an Partido Popular abhus, má éiríonn
leis an bpáirtí úd toghcháin náisiúnta
na Spáinne a bhuachan i mí na Samhna
seo chugainn, mar atá á thuar faoi
láthair ag pobalbhreitheanna.

A bhuíochas le heachtraí lucht
leanúna Bin Laden, tá léamh bréagach
ar chreideamh na Moslamach á scai-
peadh go forleathan. Tugann sé sin le
fios nach bhfuil Ioslam inréitithe leis an
daonlathas ná le cearta daonna.
Úsáidtear an miotas seo le saoirse agus
cearta daonna a chiorrú. Is sceimh-
litheoirí faoi choim iad, nó ábhar
sceimhlitheoirí, imirceoirí
neamhurchóideacha Moslamacha,
tugtar le fios. An Eoraip uilig a chur faoi
chuing Ioslaim an cuspóir atá acu. Cuir-
fear bac ar bhiotáille ansin, a mhac;
beidh ortsa an chaille a chaitheamh, a
chailín. 

Ainneoin go léiríonn pobalbhre-
itheanna go nglacann móramh mór na
Moslamach sa Spáinn le prionsabail
agus luachanna an daonlathais, le
comhionannas inscneach agus le saol
neamheaglasta poiblí. Agus go
ndéanann siad obair nach mbeadh na
dúchasaigh sásta drannadh léi. 

Níl sa ráfla seo a bhaineann le plean
rúnda leis an Eoraip a Ioslamú, a chrei-
deann Breivik agus na milliúin Eorpach
eile, ach leagan comhaimseartha de
Chomhghnáis Shaoithe Shióin. B'in
téacs bréagach a d'úsáid Naitsithe lena
“chruthú” go raibh Giúdaigh ag iar-
raidh an domhan a chur faoina smacht.
“Tá sé seo ar nós cur chuige Hitler, ach
le Moslamaigh seachas Giúdaigh mar
íobartaigh an iarraidh seo,” arsa an
socheolaí Ioruach, Johan Galtugn, agus
é ag tagairt don bholscaireacht leanú-
nach Ioslamafóibeach seo. Níl san
Ioslamafóibe ach seoladh an fhilibín ón
nead d'fhonn aird an phobail a dhíriú ar
scáthanna fad is atá a bpócaí á
gcreachadh ag bainc agus boic mhóra,
a deir urlabhraithe de chuid na heite
clé.  

Meabhraíonn ár Oslo dúinn go
tráthúil gur mó ar fad an baol dár n-
institiúidí daonlathacha bagairt na Sár-
Dheise ná bagairt Ioslaim. Is údar mór
imní é gur beag aird a thugann straitéis
an AE in aghaidh sceimhlitheoireachta
ar an bhfírinne scanrúil seo.    

Sa lá atá inniu ann, tá conláin
Ioslamafóibeacha ag fei-
dhmiú go hoscailte i bhfo-
bhailte de chuid Barcelona. Is
údar imní é an Ioslamafóibe a
bheith ag borradh sa Spáinn
trí chéile sa gcaoi is go bhfuil
tráchtairí abhus ag maíomh
nach féidir talamh slán a
dhéanamh de go bhfuil an
daonlathas anseo slán. Is
droch-chomhartha é go
maíonn nuachtáin gur “gealt
aonair” is ea Breivik. Ach
áitíonn siad orainn gan
glacadh leis go bhfuil na
smaointe a chuir ar chonair
an uafáis é coiriúil iontu féin. 

Ardán: An Ghaeilge: Athbhreithniú de dhíth
Peadar Ó Caiside    

Tá sé thar am dearcadh nua
ar an Ghaeilge a fhorbairt.
Baineadh triail as gach
seift agus plean ó 1922
anonn. An laige  atá anois

ann ná cúlú na Gaeltachta agus
laghdú na teanga i mbéal an phobail
ansin. Gan an fhíor-Ghaeltacht níl i
seanteanga ár muintire ach teanga
eile acadúil.

Mar sin caithfear a bheith réalaíoch
faoin chúis. Beidh an Béarla ina lin-
gua franca sa tír amach anseo. Tá
gach áis chumarsáide ag cuidiú leis.
Buntáiste mór do shaol eacna-
maíochta agus cultúrtha na hÉireann
é. Is cóir glacadh leis sin. Cad atá le
déanamh? 

Ar an chéad dul síos an teanga a

chur ar chomhchéim leis an  Bhéarla
sa Bhunreacht agus sna dlíthe.  Ní
léiríonn sé sochaí na tíre san am atá
ann inniu. Bheadh sé i bhfad níos
fearr filleadh ar bhunphrionsabail
agus acmhainní na tíre a dhíriú ar
bhunstruchtúr na fíor-Ghaeltachta.
Má theipeann air sin ní mór a admháil
gur ceart í a fhágáil faoin chóras
oideachais ach gan an éigeantacht i
ndiaidh leibhéil áirithe. Tá tacaíocht
agus bá áirithe ag mionlach leis an
teanga agus ní leor sin chun í a sháb-
háil. Mairfidh sí sna meáin chu-
marsáide agus sna hollscoileanna ar
éigean ach sin ceist don ghlún atá le
teacht.

Níl sé éasca bás teanga ar bith a
shamhlú. Dá bhrí sin is ceart an cur i
gcéill a leagan ar leataobh agus tab-
hairt faoi chéimeanna praicticiúla

smaointeacha a thiocfadh le síceo-
laíocht an ghnáthdhuine ar an tsráid.
Cuir deireadh leis an éilíteachas, mar

shampla, ceist ‘Dingle/an Daingean’.
Meastar caiteachas an stáit gach bli-
ain ar thionscal na Gaeilge a bheith
timpeall €1.2bn. Ní mór grinnstaidéar
a dhéanamh ar an tairbhe a bhaintear
as an chostas sin. Ní leor anois na
tréithe a chonaiceamar le déanaí i
módh riaracháin na tíre, an gear-
rthéarmachas, diomailt acmhainní,
an meon ‘is cuma liom’.   An fiú an
teanga seo againne a chaomhnú
taobh amuigh nó taobh istigh de na
scoileanna sa Ghalltacht? Cé mhéid
mac léinn a mhaígh nach raibh ach
cúpla focal acu i ndiaidh ceithre
bliana déag d’oideachas? Tá athruithe
sa churaclam faoi bhun i láthair. An é
sin an réiteach? An bhfuil an
caighdeán sásúil? Nó cén saghas tim-
peallachta ina mbeidh siad ansin, go
dóchúil thar lear?

Deirtear go hoifigiúil go bhfuil
Gaeilge ag milliún duine de réir an
daonáirimh. Tá cúpla focal ag an-
chuid ach céard is brí leis sin? Gur
féidir leo comhrá gan stró. Ní dóigh
liom é. Ní airítear an Ghaeilge in úsáid
mórthimpeall ach go fíor-annamh:
tuilleadh cur i gcéill!

Tá a áit féin bainte amach ag ceol
traidisiúnta na tíre, a bhuíochas de
Chomhaltas Cheoltóirí Éireann, agus
moladh mór tuillte acu. Ní mar an
chéanna leis an Ghaeilge. 

Tá easpa critice déanta ar an cheist.
Is cóir tuairimí an ghnáthdhuine a
thomhais agus a fháil amach an cuma
leis go bhfuil ár dteanga dhúchais sa
bhearna bhaol nó an fiú na polasaithe
reatha a leanúint scun scan. Tá sé in
am an t-aláram a bhualadh agus an
tsástacht a chur ar leataobh.

Bryan Dobson agus réiteach ar
ár bhfadhbanna oideachais
Conall Ó Móráin 

Cuireann sé ionadh orm fós
cé mhéad duine, daoine
éirimiúla, a cheapann go
siúlann an t-iriseoir agus an
léitheoir nuachta Bryan

Dobson isteach sa stiúideo i nDomh-
nach Broc ceathrú uaire roimh chrao-
ladh an chláir nuachta ar RTÉ 1, go
léann sé a script agus ansin, tamaillín
tar éis dos na soilsí múchadh, go
mbíonn sé sa charr ar a bhealach
abhaile. 

Mar a chéile liom féin agus an Sun-
day Business Show ar Today FM, is
iomaí aoi fiú a thagann ar an gclár agus
iad aineolach ar an mhéid oibre a
dhéantar i rith na seachtaine chun cláir
raidió a réiteach. Mar eolas caitheann
an léiritheoir agus mé féin roinnt
mhaith uaireanta an chloig ag plé míre-
anna agus ag lorg aíonna.  Mar a chéile
le Bryan, déanann seisean lá iomlán
oibre ionas go mbíonn cuma shnasta
phroifisiúnta ar an gclár, mar a bhíonn. 

Ach ní ag lorg bhur ndeor atá mé ach
ag léiriú gur minic nach mbíonn a fhios
againn go díreach gach gné d’obair
dhaoine agus gur minic a bhíonn sé ró-
éasca buille faoi thuairim a thabhairt ar
an mhéid a ‘cheapann’ muid atá ar siúl
ag daoine i leith a gcuid oibre. 

An méid sin scríofa agam bhí mé ag
siúl trí champas an Choláiste Ollscoile,
Baile Átha Cliath, in aice le mo theach,
inné agus bhí mé ag breathnú ar na
háiseanna iontacha atá acu ansin. Is

dóigh liom go bhfuil gar do 250 acra
acu agus foirgnimh agus páirceanna
imeartha leata go forleathan ar roinnt
den talamh is luachmhaire sa tír.  Tá
linn snámha agus amharclann nua dá
dtógáil ann. Tá ionad spóirt den scoth
acu, bialanna, siopaí, caiféanna agus
banc fiú, agus ar ndóigh an-chuid hal-
laí léachtaí. Ach, níl éinne ann. Níl aon
duine ar an gcampas. Ní déarfaidh mé
duine ar bith mar chonaic mé b’fhéidir
deichniúr ar fad agus mé ag siúl madra
ar feadh uair an chloig trí pháirceanna
na hOllscoile.

Seo ceann des na háiseanna is
luachmhaire sa chathair mhór agus é
tréigthe. Is dóigh go bhfuil an scéal mar
a chéile i ngach ollscoil agus institiúid
teicneolaíochta sa tír. Seo in ainneoin
go bhfuil muid cráite ag an rialtas ar
thaobh amháin agus iad ag rá linn go
bhfuil orainn athoiliúint a dhéanamh
chun go mbeadh muid oilte d’obair sa
gheilleagar teicneolaíochta agus ar an
taobh eile ag mic léinn ag rá linn nach
bhfuil teacht acu ar spásanna ar na cúr-

saí úd – agus ar ndóigh sa lár tá na hin-
stitiúidí tríú leibhéal agus iad ag rá linn
nach bhfuil aon airgead acu.

Ach is anseo a chuirim isteach an
foláireamh thuasluaite nach féidir liom
bheith cinnte go díreach cén sórt lá
oibre atá ag foireann acadúil ollscoile.
Tá a fhios agam, mar sheiceáil mé é, go
dtosóidh an bhliain acadúil sa
Choláiste Ollscoile ar an 12 Meán
Fómhair seo chugainn agus go
gcríochnóidh an seimeastar sin ar an
dara lá de mhí na Nollag. Athosclóidh
an coláiste le haghaidh teagaisc ar an
16 Eanáir agus tar éis saoire na Cásca a
ghlacadh beidh na múinteoirí
críochnaithe arís ar an bhfichiú lá de
mhí Aibreáin. Ciallaíonn sé sin nach
mbeidh múineadh ar siúl ag formhór
na foirne acadúla i gcaitheamh mhí
Bealtaine, mhí an Mheithimh, mhí Iúil,
mhí Lúnasa agus cuid mhaith de mhí
Aibreáin agus mí Mheán Fómhair. Má
chuireann tú laethanta saoire na Cásca
agus na Nollag san áireamh, fágann sin
go mbíonn leathbhliain, gach bliain,

nach mbíonn mórán teagaisc ar siúl
inár n-institiúidí ardléinn. 

Smaoinigh air mar a smaoineodh
fiontraí air. Ní bhíonn ach leath
d’acmhainní na gcoláistí dá n-úsáid i
rith na bliana.  Seo acmhainní an Stáit
go bhfuil muid ar fad, mar cháiníocóirí,
ag díol astu agus, curtha go simplí,
d’fhéadfadh muid luach i bhfad níos
fearr d’fháil ar ár gcuid airgid dá n-
athrófaí an bealach a ndéantar riar ar
na coláistí seo. 

Níl fáth ar bith, sa lá atá inniu ann, go
mbeadh briseadh beagnach mí ag an
ollscoil i rith na Nollag. Níl aon bhonn
lena leithéid seachas ‘gur mar sin a rin-
neadh rudaí riamh’.

Sheiceáil mé rud eile. Má tá tú oilte
(gnáthrud agus tú ag lorg poist) is féidir
post mar léachtóir sna meáin d’fháil sa
Choláiste Ollscoile ar uastuarastal

€81,452. Níl ceist faoi ach go bhfuil ar
acadóirí staidéar a dhéanamh agus
taighde a tháirgeadh ach i gcaitheamh
na mblianta tá sé tugtha faoi deara
agam go bhfuil na daoine éirimiúla seo
cliste go leor le breis oibre a dhéanamh
san earnáil phríobháideach agus
conarthaí ag roinnt acu chun taighde
feidhmeach a chur ar fáil do chomh-
lachtaí príobháideacha – ar phraghas ar
ndóigh. Bíonn am ag roinnt eile leab-
hair a scríobh agus má tá siad maith go
leor cuirtear mar théacs ar chúrsaí
ollscoile na leabhair, rud a chuireann le
hioncam na n-acadóirí a scríobhann
iad agus atá ag múineadh na gcúrsaí
sin cheana féin.

Tá an tAire Brendan Howlin ag lorg
ár gcuid moltaí is fearr ar conas gur
féidir leis an tír iomlán feidhmiú ar
bhealach níos éifeachtúla agus ar
bhealach go bhfuil an Stát ag baint
amach an luacha airgid is fearr gur
féidir. 

Arís deirim nach bhfuil aon
domhaineolas agam ar an lá oibre atá
ag na hacadóirí agus b’fhéidir go bhfuil
mé go hiomlán mícheart agus nach
féidir a leithéid a dhéanamh ach nach
fiú, ar son na ndeicheanna de mhílte
duine nach bhfuil seans acu post
d’fháil go dtí go gcuirfear athoiliúint
orthu, go mbreathnódh muid ar
bhealaí cliste, ós na daoine cliste sna
hinstitiúidí úd, chun an oiliúint sin a
sholáthar, go saor agus go gasta. Agus
más féidir breis luacha a bhaint as na
hinstitiúidí b’fhéidir go mbeadh mic
léinn in ann ísliú suntasach d’fháil ar a
gcuid táillí freisin. Chiallódh sé sin go
mbuafadh gach duine de réir mo chuid
áireamh nó an bhfuil mo chuid mata-
maitice a múineadh dom sa Choláiste
Ollscoile lag ar bhealach éigin?

Ciallaíonn sé sin nach
mbeidh múineadh ar siúl
ag formhór na foirne
acadúla i gcaitheamh mhí
Bealtaine, mhí an Mhei-
thimh, mhí Iúil, mhí Lúnasa
agus cuid mhaith de mhí
Aibreáin agus mí Mheán
Fómhair. Má chuireann tú
laethanta saoire na Cásca
agus na Nollag san
áireamh, fágann sin go
mbíonn leathbhliain, gach
bliain, nach mbíonn mórán
teagaisc ar siúl inár n-insti-
tiúidí ardléinn. 

Bryan Dobson agus Sharon Ní Bheoláin, ó RTÉ News.

Luach an € ar eolas acu
ach cé leis an €?
Tugann Páidí Ó Lionáird cuairt ar Iarthar Chorcaí 

Sailéad cloicheán úr (ní na
cinn bheaga, thirime gan
ach leath-bhlas mara ach na
cinn chearta, lán le súlach na
farraige agus blas breise i

bhfoirm ola garlóige; sailéad cáis
ghabhair, arán baile donn agus bán
agus é sin ar fad ar luach faoi bhun
€19.00? Ó, agus bhí pota tae do bheirt
san áireamh ansan freisin. 

“Canad?” a chloisim uaibh agus sibh
ar tineall cuairt a thabhairt ar bhialann
shaoráideach éigin ar an Costa Brava
nó ar chósta na Meánmhara in áit éigin
gar do Rimini? Ní hea ach ar leic an
dorais agat féinig. 

Is beag fianaise de dheireadh an
domhain atá le sonrú in iarthar Chor-
caí na laethanta seo. Nó drochaimsir
ach an oiread!  

Táimse den tuairim, níl, táim
deimhin de go mbíonn súil amháin ag
Met Éireann (lucht réamhfhaisnéis na
haimsire) i mBaile Átha Cliath ar
Bhaile Átha Cliath, agus an tsúil eile ar
na contaethe máguaird i gCúige
Laighean. Lasmuigh den réimse sin,
níl cliú ná suim faoin spéir acu.  Ní
chreidim iad a thuilleadh. 

Domhnach, Luan agus Máirt – idir
cheathanna agus duartan báistí, bhí sé
geallta go hainnis. B’fhéidir go
mbeadh corr-radharc ar an ngrian, ach
bheadh sé annamh. Maidir le teas, nó
laghad fuachta ba chirte dom a rá,
bhíothas le geansaí agus casóg a thab-
hairt – ar eagla na heagla. 

Cúpla oíche cois cuain in iar-dheis-
ceart Chorcaí ag spaisteoireacht is ag
tabhairt cuairte ar áiteanna a
fhuaimíonn coimhthíoch a ndóthain
le bheith thar lear – Dún na Séad, Baile
Chaisleán Uí Dhrisceoil, Béal an Dá
Chab, Carn Uí Néid, an Cruachán, Bá
na hEornan, Rinn Ghearróige agus
Scoil Mhuire – sinn ag ligean scíthe i
measc uachtar na ndaoine.
Réchúiseach agus in easpa smachta ón
gclog, sin mar a chuirfinn síos ar na
daoine ar an dtaobh seo den domhan,
cúinne ina dtagann na mílte turasóirí
ar cuairt bliain i ndiaidh bliana agus
iad ar a gcuid laethanta saoire. 

Agus nach deas ann iad? Bhuel, leis
an fhírinne a insint, is maith liomsa na
sluaite stráinséirí a fheiscint ag
tiomáint na mbóithre cúnga seo d’ain-
neoin go mbíonn siad beagán rófh-
laithiúil le mo thaobhsa den mbóthar
céanna uaireanta. Is maith liom iad
d’fheiscint mar is léir gur daoine iad a
chaitheann roinnt mhaith airgid agus
a bhaineann lán-bhuntáiste as gach
aon acmhainn atá ar fáil ann. 

Is acmhainní nádúrtha iad an
formhór acu: an fharraige, leoithne
gaoithe, scoth beatha agus dí agus,
chomh tábhachtach le suim na

gcomhábhar eile, tá nádúr na ndaoine.
B’fhéidir gur sin an acmhainn is deacra
le tomhas ach déarfaidh mé rud
amháin libh, tá sé go smior ag na
daoine anseo. 

Tá a fhios ag na cuairteoirí rialta go
díreach cén luach atá ar an dtomhas
sin áfach. Agus nach iad a bhí ann le
taitneamh a bhaint as an saol? Ba
chosúla le Cannes nó Monte Carlo rad-
harc agus atmaisféar na háite seachas
baile beag cois cuain in iarthar Chor-
caí. An ghrian go hard sa spéir a bhí
gorm, geal agus iar na spéire lán le
seolta bád a bhí ar an bhfarraige. 

Cuanta Scoil Mhuire, Chaisleán Uí
Dhrisceoil agus Dhún na Séad lán le
hárthaigh éagsúla seoltóireachta, cuid
acu measartha ach cuid eile fós den

sórt a bheadh ar a gcompord ar an
Meánmhuir.  Na daoine leis an dath
domhain gréine sin a thagann ós na
seachtainí caite ar deic luamha agus
iad ag seoladh ó Mhullach Íde nó Binn
Éadair síos timpeall na Carraige Aon-
air. 

D’aithneófá saibhreas na
mairnéalach páirt-aimseartha ach
gairmiúil seo óna gcultacha
seoltóireachta – stuif daor, uaireadóirí
ar leith, spéaclaí gréine ar leith, bróga
deice ar leith agus, ar ndóigh, do
cheadúnas freastail, an seaicéad tar-
rthála, an comhartha a insíonn go
bhfuil cosa mara fút. 

Caithfidh mé a rá go raibh sé go
hálainn a bheith ann ina measc – gan
na nithe éagsúla thuasluaite – ba léir ó

mo ghnúis gheal ach leathdhóite nach
den aicme sin mé – ach bhí rud éigin a
bhí mícheart, rud éigin in easnamh. Tá
a fhios agat nuair a bhíonn tochas éigin
do do chrá, i do dhroim, faoi do dheal-
racán? An ceann sin nach féidir leat a
scrabhadh gan géag do láimhe a
lúbadh i gcruth nár cheap Dia é
chuige? Bhuel sin an sórt tochais a bhí
orm, mé ag iarraidh an t-easnamh seo
a réiteach. 

Ansan do rith sé liom, go mb’fhéidir
go rabhas i measc slua daoine a bhí rí-
shaibhir go dtí le fíor-dhéanaí agus atá
ag diúltú glacadh lena stór mar atá sé
anois – imithe. Slua daoine, idir óg
agus shean, iad ag séanadh a gcuid tri-
oblóidí, a bhfiachais, a neamhábal-
tacht iad a aisíoc agus iad beag beann

ar bhuairt an tsaoil. Nó an chuma sin
orthu ar aon nós. Níl aon fhianaise
agam, beag ná mór, go bhfuil mo
theoiric cruinn, fírinneach nó iomlán
bréagach. Ach bhí rud éigin mícheart. 

Nílim cáinteach ná níl éad orm le
héinne acu ná lena saol agus tá súil le
Dia agam go bhfuilim mícheart. Ach ní
dóigh liom go bhféadfadh siad ar fad a
bheith slán ar ghreim NAMA, slad na
stoc bainc nó an creimeadh earnála
tógála. Má táim mícheart, gabhaim
pardún ach ní féidir liom a shamhlú,
nuair a fhillim ar an bparthas seo an
bhliain seo chugainn, nach mbeidh
dornán nó níos mó díobh in easnamh

ón gcóisir, a gcuid saibhris, bíodh sé
samhailteach nó fíor, imithe go brách.

Iarscript:
Dála an scéil, luaigh mé Carn Uí

Néid sa cholún; tugaíg cuairt air más
ann daoibh. Tá droichead nua isteach
chuige. Le faid 52 méadar, agus ar
mhór-chostas €1.8 milliún, sin
€35,000 in aghaidh an mhéadair – iad
crochta 47 méadar os cionn scornach
fiáin an Atlantaigh, agus do b’fhiú
gach uile mhéadar de.

B’fhéidir gur thaitin dúshlán an
droichid téada le go leor daoine a
bhain coiscéim luascach as ach, le
fírinne, mar dhuine a bhain, tá i bhfad
níos mó sásaimh le baint as an ndroic-
head nua. 

Droichead úr Charn Uí Néid [PIC : CDS ARCHITECTURAL METALWORK]

Cuanta Scoil Mhuire,
Chaisleán Uí Dhrisceoil agus
Dhún na Séad lán le
hárthaigh éagsúla
seoltóireachta, cuid acu
measartha ach cuid eile fós
den sórt a bheadh ar a gcom-
pord ar an Meánmhuir.  Na
daoine leis an dath domhain
gréine sin a thagann ós na
seachtainí caite ar deic
luamha agus iad ag seoladh ó
Mhullach Íde nó Binn Éadair
síos timpeall na Carraige
Aonair. D’aithneófá
saibhreas na mairnéalach
páirt-aimseartha ach gair-
miúil seo óna gcultacha
seoltóireachta – stuif daor,
uaireadóirí ar leith, spéaclaí
gréine ar leith, bróga deice ar
leith agus, ar ndóigh, do
cheadúnas freastail, an
seaicéad tarrthála, an
comhartha a insíonn go
bhfuil cosa mara fút. 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Maidir le: "The
only place the
Irish language
will get you is
back to the bog"

A Eagarthóir, a chara:

Cha dtuigim cén fáth go dtugtar
an oiread seo airde ar a leithéid
seo de ráiméis i gcónaí - ní
hamhlaidh gur "scúp" é nuair
atá a fhios go breá ag an saol is a
mháthair go bhfuil dearcadh
amhlaidh ag comhairleoirí de
chuid an UUP is ag a
macasamhail. 

Nach bhfeictear daoibhse
freisin go bhfuil na mionpho-
laiteoirí suaracha seo "clutch-
ing at straws", mar deir an
Bhéarla? B'fhearr i bhfad dúinn
glacadh le comhairle Mhuraed
Thatcher agus gan "ocsaigin na
bolscaireachta" a chuir ar fáil
daofa. 

Is é is bunús leis an fhál
cainte atá á thógáíl ag lucht an
UUP i láthair na huaire, dála an
scéil, ná deifir. Tá deifir an

domhain ar bhaill an pháirtí
scriosta seo, muis, ós rud é
nach fada go sciobfar ó bhéal an
phobail go deo na ndeor iad -
agus cé a n-éistfidh leofar nuair
nach mbeidh ardán fágtha acu
thuas i Stormont?

Maidir le argóint an fhir usail
féín ('sé sin ná gurb í an
Ghaeilge bealach an phortaigh)
- b'éigean domh gáire a
dhéanamh faoi, i ndáiríre, nó
deamhan bhaint atá ag an tean-
ga le bochtaineacht sa lá atá
inniu ann, ach a ghlanmhalairt
ar fad. 

Nár cruthaíodh arís is arís eile
le blianta beaga anuas go bhfuil
baint i bhfad níos mó aici le
lucht léinn agus leis an mheá-
naicme ar na saolta seo? Gan
trácht ar na postanna sócúla
thall sa Bhrúiséil! Is meastú cen
chaoi ina mbeadh bailte beaga
cosúil le Loch an Iúir i dTír
Chonaill murach an teacht
isteach ó na coláistí samhraidh?

Tógaimis go réidh é is ligimis
do leithéidí Jimín dul go tóin
poill - teastaíonn beirt le
hagaidh troda.

Le meas,
Jar MacPháidín

CEIST na Seachtaine

“Polaiteoirí Aontachtacha freagrach
as an seicteachas frith-Ghaeilge sa
Tuaisceart” – Lucht Gaelscéal

D
e thoradh ar ráiteas seicteach de chuid
an chomhairleora agus iar-Ard-Mhéara
ar Ard Mhacha, Jim Speers, le gairid
cuireadh ceist chigilteach ar léitheoirí
Gaelscéal an tseachtain seo agus ba í ná: 

“Only place Irish language will take you is back to
the bog,” a dúirt comhairleoir de chuid an UUP, ach
cé atá freagrach go príomha as an seicteachas frith-
Ghaeilge sa Tuaisceart?

Bhuel, vótáil tromlach de 56.6% dár gcuid léitheoirí
gurb iad polaiteoirí Aontachtacha atá freagrach as
an bhfadhb seo.
Bhí 11.3% agaibh den tuairim, áfach, gurb é an
SDLP, atá ar son Éire aontaithe, is cúis leis an fhad-
hb seo.  Bhí torthaí níos fearr, áfach, ag páirtí eile
atá ar son Éire aontaithe chomh maith, Sinn Féin;
níor cheap ach 5.7% dár léitheoirí gur leosan a
bhaineann an seicteachas i leith na teanga.
Dea-scéal do lucht na Gaeilge mar gheall nár shíl
ach céatadán fíorbheag de na daoine a vótáil, 1.9%,
gur orthusan atá an locht. Agus mar a bhéifí ag súil
maidir le ceist chigilteach, bhí mionlach réasúnta
mór agaibh, beagnach ceathrú den lucht vótála –
24.5% –  den tuairim gur meascán de rudaí is cúis
leis an fhadhb.

Ceist na Seachtaine seo
I bhfianaise na n-eachtraí agus na léirsithe ar fad a

thit amach i Londain agus i gcathracha móra eile tim-
peall Shasana le laethanta beaga anuas, céard is údar
leis an teannas agus míshocracht ar fad?

• Ciorruithe de chuid Rialtas na Breataine
• Na Póilíní
• Teip ar an bpolasaí imirce sa tír sin
• Coiriúlacht amháin atá taobh thiar de
• Meascán de mhórcheisteanna

56.6%

24.5%

11.3%
5.7%

1.9%

Ní fiú a bheith ag cuardach réabhlóideachais i
measc lucht círéibe Shasana – ní bhfaighidh tú é
Bhí Éirí Amach le mothú i measc lucht oibre
Shasana an tseachtain seo. 

Ba iad na réabhlóidithe iad siúd a tháinig
amach le scuabanna chun na sráideanna a
ghlanadh.  Bhíodar le feiceáil ag teacht amach
as a dtithe chun a gceantair, a siopaí agus a
dteampaill a chosaint.

Ná bímis ag ligean orainn féin go raibh
mórán de bhaint idir an choiriúlacht a bhris
amach ar shráideanna chathracha Shasana
agus an pholaitíocht.

Ní fiú a bheith ag cuardach réabh-
lóideachais ina measc siúd a rinne ionsaithe
ar dhaoine bochta, a bhí ag robáil agus ag cur
mhaoin a gcomharsan trí thine, a d’fhág na
céadta nó na mílte gan obair – ní bhfaighidh

tú é.
Tháinig daoine amach ar na sráideanna

chun a gcuid tithe, carranna agus post a cho-
saint go fisiciúil agus cé nár mhaith linn
forairdeallaíochas (vigilantism) a mholadh, tá
sé go hiomlán intuigthe i bhfianaise theip na
bpéas smacht a chur ar na dronganna
foréigneacha. 

Bhí cuma ar an scéal gur lig na péas don
lucht círéibe a rogha rud a dhéanamh.

Má tá duine ar bith ag iarraidh rud ar bith a
athrú i Sasana, níl le déanamh acu ach eagrú
go polaitiúil agus vótáil do na polasaithe a
bhfuil siad i bhfách leo, níl an ghadaíocht dul
rud ar bith a athrú ach cibé trua atá ag an lucht
oibre do na haicmí ‘is ísle’ a laghdú go mór. 

B’ábhar buairimh dúinn in Éirinn an ráiteas
a rinne Theresa May, Rúnaí Baile na
Breataine, i leith úsáid gunna mór uisce
(water cannon). 

"The way we police in Britain is not through
use of water cannon," a dúirt sí. "The way we
police in Britain is through consent of commu-
nities."

Tá dhá léamh ar an scéal sin, go bhfuil sí ag
caint ar an Bhreatain agus ní ar an Ríocht Aon-
taithe agus na Sé Chontae san áireamh – sa
chaoi sin ag déanamh idirdhealú soiléir nach
bpléitear mar an gcéanna leis an dá áit – nó go
bhfuil sí ag admháil go díreach go bhfuil riail
amháin do na hÉireannaigh agus riail eile do
Shasanaigh. 



Seosamh Ó Riain

FÁILTE roimh do thuairimí i gcónaí, tá
muidne in Gaelscéal fíorbhuíoch astu, agus
más fíor an seannath, beatha teanga í a lab-
hairt, is amhlaidh gur ríthábhachtach di
freisin dul i mbun pinn chomh minic agus is
féidir. 

Mar sin, tá fáilte is fiche i dtólamh roimh
thuairimí ar www.gaelsceal.ie, ar Twitter agus
Facebook, nó is féidir litir a sheoladh
chugainn ag an seoladh ar barr an leathanaigh
seo.

I dtaobh an scéil: An-Rath ar ‘Ghaeltacht’
Bhéal Feirste’ le Ciarán Dunbar,

Scríobh  Saoirse, “Is mór an trua nach
bhfuil níos mó Gaeilge le cluinstin i lár na
cathrach, ach tá ardmholadh tuilte ag an
Chultúrlann agus ag muintir na bhFál srl as
ucht Gaeltacht bhreá úr a chothú. Is spéis
liom gur ag tracht ag frith-Ghaelachas sa
tuaisceart atá ceist na seachtaine seo, nó
sílim go bhfuil an Ghaeilge chomh táb-
hachtach dúinn toisc í a bheith faoi chois. Ní
hea go bhfuil muid ag cuardach cúis eile aigh-
nis, ach go dtuigeann muid a luach agus í i
mbaol. Is ríthábhachtach do mhuintir (Éire-
annach) an Tuaiscirt go mbeadh féiniúlacht
dhearfach mhuiníneach dár gcuid againn,
agus is tábhachtaí, b'fhéidir, an Ghaeilge ná

dath ar bith eile. Maidir le ráiteas bómánta an
UUP, tá sé ar fad cluinte againn cheana féin.”

Maidir le scéal ‘Níl Fáilte roimh an Ghaeilge
in Eamhain Mhacha’ le Seosamh Ó Riain,

Scríobh Micheál Rua Mac G, “Léiríonn an
scéal seo an gá le hAcht Gaeilge don Tuais-
ceart. Léiríonn sé fosta, cé go bhfuil daoine
maithe istigh san SDLP, nach féidir linn mar
Ghaeil vótáil dóibh - cá bhfios duit nach ag
vótáil ar son daoine atá i gcoinne na Gaeilge
atá tú?” Scríobh Club Leabhar NYC, “Ní fhaca
muidne portach anseo i Nua Eabhrac ari-
amh.”

Moladh ard ó Thiarnán maidir le halt ‘Tús
an aistroda ag Feile na Laoch – Éirí Amach

cultúrtha is pobail’ le Concubhar O Liatháin,
“Alt ana-dheas agus ana-spreagúil a
Chonchúir. Maith thú.

Agus maith sibh muintir Chúil Aodha agus
bhur gcairde. Laochra sibh go léir!!”

Tá Dick Byrne ar aon dul le Eoghan Ó Néill
ina alt ‘Ní Iosrael, ná blagálaí, ach David Nor-
ris féin a scrios a fheachtas, scríobh sé “Fíor
dhuit!”

Níl John Kehoe sásta le téarmaíocht mar a
úsáideadh san alt ‘Cúis na ndaoine aeracha
curtha siar glúin ar a laghad’ le Páidí Ó
Lionáird. Chuaigh sé i mbun pinn le rá “'Aer-
ach' ??? Ní aontaím leis an bhfocal seo mar
aidiacht orthu.”

CAD A DEIR SIBH?

Teagasc Thatcher á chur i gcrích
ar shráideanna Londan 

Eoghan Ó Néill

Cothrom na seachtaine seo
40 bliain ó shin mhúscail
mé maidin agus bhí cean-
tar s’againne i ndiaidh a
bheith gearrtha ar shiúl ón

stát.  Tugadh imtheorannú isteach ar
4.00 rn maidin an 9 Lúnasa 1971 agus
faoi 6.00 rn bhí Lóiste na Móna ina
teircheantar – ceantar ‘No-Go.’ 

Bhí brat na dTrí Dhath in airde ar an
‘Home’ (lárionad mar a gcoinnítí
gasúir dhalba), bhí roinnt comharsan
linn ag seasamh ag bun na sráide agus
gunnaí acu, agus bhí baracáidí ar gach
bóthar.

Tugadh veain ‘Haslett’s’ a fhad le
baracáid agus cuireadh é, agus gach
uile cheann de na teilifíseáin istigh
ann, le tine.

Déarfainn go raibh mé i láthair ag
1,000 círéib agus breis feadh na 1970í
agus ní cuimhneach liom go ndear-
nadh leoraí ná veain a chreachadh
roimh a dhó.

Níor rud coitianta é creachadh le
linn na dTrioblóidí.

Níl mé ag déanamh beag den scrios
ná den dó. 

Ach bhí idé-eolaíocht de shórt éigin
le sonrú in iompar go leor acu sin a
bhí páirteach sna círéibí seo.

Shíl daoine nach ar a leas féin a bhí
siad ag déanamh rudaí ach ar leas a
bpobal.

Thig le círéib guth a thabhairt do
dhaoine nó do phobal a mhothaíonn
go bhfuil siad gan teanga nó gan
chumhacht.

Ach thig leis fosta a bheith ina
seans ag leathdhaoine ‘bling’ a ghoid,
teilifíseán réscáileáin a sciobadh, nó

cic a thabhairt do sheanbhean a
bhfuil sé de mhisneach inti cosaint a
dhéanamh ar a comharsana. 

Thig le daoine áirithe maíomh as ó
seo go Lá Sheoin Dic go raibh
polaitíocht éigin ag baint leis na
daoine sin a chuaigh amach ag
creachadh leo i Londain agus i Man-
chain an tseachtain seo. 

Go raibh siad ag bualadh buille i
gcoinne na n-údarás agus ar son na
ndaoine gan ghuth gan chumhacht.

Ach níl sa chaint sin ach amaidí. 
Níorbh aon Chearnóg Tahrir a bhí

ann. 
Ní réabhlóid ná éabhlóid a tharla.
Ach féasta creachadóireachta.  
Thig comhthéacs a lua lenar tharla.
Gur mharaigh na péas fear, go

mbíonn siad ag ciapadh daoine, go
bhfuil ciorruithe ar sheirbhísí pobail,
agus fiche rud eile.

Ach sa deireadh déanann gach
duine againn roghanna.

Roghnaigh bunús Sasanach
seasamh lena gcomharsana agus lena
bpobal.  

Rinne na leathdhaoine rogha
bulaíocht a dhéanamh ar an phobal
sin ar mhaithe lena leas féin. 

Lig drong acu orthu go raibh siad ag
cuidiú le Ashrah Haziq, sa dóigh is go
dtiocfadh leo goid óna mhála droma.

Roinnt eile acu chuir siad le tine
siopa éadaí a rinne an t-úinéir,
seanbhean ón chine dubh, gach uile
bhall éadaí ann a chniotáil le lámh í
féin.

Arís is arís eile roghnaigh na dron-
ganna gan troid leis na péas ach
seachas sin a dhul ag ciapadh, ag
céasadh is ag crá na ndaoine is laige sa
tsochaí.

Is súmairí fola iad. 
Creachadóirí faoi chochaillín arb

ionann iad is na creachadóirí faoi
chulaith a d’fhág an Bhreatain
bancbhriste le roinnt blianta anuas.

Nuair a dúirt David Cameron Dé
Céadaoin go bhfuil aicmí áirithe sa
Bhreatain briste – agus lofa lena chois
– bhí seisean ag caint ar ndóigh faoin
chosmhuintir.

Ba cheart dó a amharc, áfach, níos
cóngaraí dó féin.

Breathnú thart timpeall ar mhaithe
móra na Breataine.

Is ó aicme na gcultacha iad na
baincéirí a bhris an Bhreatain. 

Is d’aon dream le David Cameron
na daoine sin a rinne deachtóirí an
domhain Arabaigh a armáil.

Agus mura bhfuil dul amú orm níor
rud aisteach do David agus a
chomhghleacaí Boris Johnson iom-
par den tsaghas a chonaiceamar an
tseachtain seo.

Bhí an bheirt acu ina mball den
Bullington Club a raibh sé amuigh ar
a bhaill , ‘I don't think an evening
would have ended without a restau-
rant being trashed.’ 

Agus, ar ócáid amháin, nár
admhaigh Príomh-Aire na Breataine,
“Things got out of hand and we'd had
a few drinks. We smashed the place
up and Boris set fire to the toilets.”

‘Feral rats?’ 
Nó ‘feral elite?’
Níl aon tuiscint shimplí ar imeach-

taí na seachtaine seo caite. 
Thig dífhostaíocht is easpa áisean-

na a lua, cliseadh teaghlaigh agus
aithreacha nach nglacann freagracht,
péas a chiapann agus fimíneacht na
bpolaiteoirí sin a bhíonn ag tochras a
gceirtlín féin ach ag damnú daoine
bochta a lorgaíonn cúpla punt breise
gan cáin a íoc. 

Ach ní bhaineann na círéibí leis an
tseachtain seo caite. 

Tharla siad mar gheall ar chliseadh
pobail, cliseadh atá ag tarlú i
gceantracha áirithe i Sasana le blianta
fada.  Tá míniú casta ar ar tharla. 

Ach tá míniú simplí ann fosta.
Míniú a thosaíonn le focail Mar-

garet Thatcher, laoch mór Cameron.
‘Ní ann don tsochaí’ a d’fhógair

Thatcher tráth. 
Ba é ‘gach duine ar a shon féin’ an

fhealsúnacht a thiomáin sise agus í i
gcumhacht.

Agus chonaiceamar ar shráideanna
Shasana an tseachtain seo fealsú-
nacht sin na sainte is ‘gach duine ar a
shon féin’ á cur i gcrích. 

Líne na bPéas in Hackney, Londain, Sasana. [PIC : FIONÁN ÓG Ó MUIREACHTAIGH] 



14 • GAELSCÉAL 
Dé hAoine, 12 Lúnasa, 2011

COMHSHAOL

Cnámha spairne – fíricí versus teoiricí
Cé chomh ‘dúchasach’ is atá ainmhithe na hÉireann?
Pól Mac Cana

Ar na mallaibh bhí mé ar
bís faoi scéal a d’inis cara
dom agus é ag caint
faoina phleananna leis an
Speleological Union of Ire-

land dul go Nua-Ghuine Phapua ag
uaimheadóireacht.  Cé go raibh mé
tógtha faoina thuras thar sáile, ba é an
scéal a luaigh sé faoi Fhear Manach a
chuir ar bís mé.  Le deireanas tháinig
siad ar phluais uaimhe faoin talamh
ann agus iad ag taiscéaladh
uaimheanna nach raibh daoine riamh
istigh iontu, agus bhí an phluais seo
lán de chnámha ainmhithe.  

Cé acu speicis a bhí i gceist?  Cé
chomh hársa atá na cnámha seo?  An
bhfuil cnámha daoine ina measc?  Ní
raibh an saineolas ag na huaimhead-
óirí leis na ceisteanna sin a fhreagairt
ag an am, agus beidh comhoibriú
agus comhairle ó sheandálaithe de
dhíth leis na freagraí a fháil amach
anseo. 

Tá an scéal faoi athghabháil na tíre
i ndiaidh imeacht na hoighearaoise in
Éirinn an-spéisiúil.  Tá a lán
codarsnachtaí ann agus a lán bearnaí
san eolas a spreagann teoiric i ndiaidh
teoirice.  Spreagann sé comhdhálacha
ar an ‘Postglacial Colonisation of Ire-
land’ fiú.

Faoi láthair tá teoiric amháin ann
atá go mór san fhaisean i measc roin-
nt eolaithe:  gur thóg an cine daonna
a lán ainmhithe isteach go hÉirinn
fadó – agus nár bhain na speicis seo
an t-oileán amach ‘go nádúrtha’.  Ina
measc siúd airítear: an broc, an sion-
nach, an cat crainn, an fia rua agus an
mathúin (béar) fiú amháin!  

De réir na teoirice seo ní raibh an
‘droichead talaimh’ idir Éire agus an
Bhreatain ann fada go leor go dtioc-
fadh leis na hainmhithe seo Éire a
bhaint amach.  Moltar, mar sin, gur
thóg ár sinsir leo iad agus iad ag cur
fúthu in Éirinn anallód.  Samhlaigh ár
sinsir ag seoladh na bhfarraigí le
mathúna sna báid!  An gcreidtear sin?

Is é an chodarsnacht is mó a fhe-
icim féin ná dá mb’amhlaidh gur
shíolraigh na coillte iad féin anseo –
rud nach bhfuil ceist ann faoi (go fóil-
lín) – bheadh na hainmhithe in ann an
t-aistear céanna a dhéanamh leis na
crainn, nach mbeadh?  Nó an é gur
ghlac ár sinsir síolta crann leo chomh
maith?

Ar aon nós, ghlac mé leis an teoiric
ar feadh tamaillín gur ghlac ár sinsir
roinnt speiceas isteach.  Chuaigh mé i
muinín ‘fhocal na saineolaithe’ gan
an buneolas a ransú mé féin.  Ach is
rud amaideach é sin a dhéanamh i
gcónaí.  Is fearr na bunfhíricí a fhios-

rú duit féin más féidir.   
Ag léamh páipéir dom in The Irish

Naturalists’ Journal (Special Supple-
ment 2008) ar na mallaibh arís,
tháinig mé ar an ráiteas seo:  ‘On the
other hand there is now evidence that
the pine marten was introduced [to Ire-
land] (Kyle et al. 2003)’.  

Ag iarraidh na bunsonraí a fhiosrú
dom féin, agus mé ag iarraidh a
thuiscint cén fáth go gcreidtear seo,
mar sin,chuaigh mé sa tóir ar an alt a
bhí luaite.  Nuair a léigh mé an t-alt
bhí díomá orm a fheiceáil nach bhfuil
fianaise ar bith léirithe ann a thabhar-
fadh tacaíocht lena leithéid de
ráiteas.  

Phléigh mé an scéal le comhghlea-
caí a bhfuil an-eolas aige ar an chat
crainn in Éirinn.  D’inis sé dom go
léiríonn páipéar eile go bhfuil gaol ag
an chat crainn in Éirinn leo siúd san

Ibéir – ach an t-eolas sin a bheith lag.
Tá an chnámh is sine ó chat crainn in
Éirinn thart faoi 2,500 bliain d’aois.
Níl iontaise de níos sine ná seo faighte
anseo go fóill.  Ach níl fianaise ar bith
ann, dar leis, gur ghlac daoine isteach
chun na hÉireann iad, agus nach
raibh siad ann roimhe sin.  Ní hio-
nann easpa fianaise agus fianaise na
heaspa.  

Deirtear go bhfuil cruthúnas ann go
raibh daoine sa Bhreatain 500,000
bliain ó shin; ach is é an chéad
chruthúnas dóibh in Éirinn ná 9,700
bliain ó shin.  Cén fáth an difear sin?
Baineann an difear seo le tionchar na
hoighearaoise ar an dá oileán, mea-
saim.  

Bhí céatadán níos airde d’Éirinn
scríobtha glan ag an oighear, rud a
chiallaíonn go raibh céatadán níos
airde dár n-iontaisí scríobtha ar shiúl

chomh maith.  Bíonn sé níos deacra
cruthúnas a aimsiú i measc líon níos
lú d’iarsmaí. 

Ach is suimiúil na hiarsmaí atá
againn.  Go nuige seo, fuarthas
cnámha as uaimheanna in Éirinn a
léiríonn go mbíodh mamait (mam-
moths), hiéanaí (hyenas) agus
lughanna (lynx) in Éirinn.  An raibh
báid ár sinsear de dhíth ar na mamait
le hInis Fáil a bhaint amach?  Ba mhór
na báid iad, dá mb’amhlaidh!

I dtaca leis an eolaíocht de, is fearr i
gcónaí na fíricí thar na teoiricí.  Cé acu
fíricí a thiocfas amach as an uaimh
seo i bhFear Manach agus a chuirfidh
le scéal na hÉireann?  

Eolas faoi ainmhithe ó na
huaimheanna in Éirinn:  THE IRISH
QUATERNARY FAUNA PROJECT.
Woodman et al. (1997).  Quaternary
Science Reviews, Vol. 16, pp. 129-159.

Faoi láthair tá teoiric
amháin ann atá go mór
san fhaisean i measc 
roinnt eolaithe:  gur thóg
an cine daonna a lán 
ainmhithe isteach go
hÉirinn fadó – agus nár
bhain na speicis seo an 
t-oileán amach ‘go
nádúrtha’.  Ina measc siúd
airítear: an broc, an 
sionnach, an cat crainn, 
an fia rua agus an mathúin
(béar) fiú amháin!  

An Mhathúin dhona - bhíodh a leithéid in Éirinn tráth.

Lughanna (Lynx) sa Ghearmáin, bhíodh siad le fáil in
Éirinn. Lughanna, bhíodh siad le fáil in Éirinn tráth dá raibh.

Lugh 

Iarsmaí Mamait

Iarsmaí ceannBéir

An  bhfuil
folúntas agat?

Tóg fógra le
Gaelscéal, 

lascaine 
le  fáil ar 

leathanach 
folúntais.

Déan teagmháil le 
Patricia  ag

086–0234251 
nó  

fograi@gaelsceal.ie

FOLÚNTAIS / CÚRSAÍ
GLÓR na nGAEL TEO.

i gcomhpháirt le
An Chomhairle um Oideachas Gaeltachta agus Gaelscolaíochta

Comhordaitheoir tionscadail
Fáilteofar roimh iarratais do phost mar chomhordaitheoir tionscadail le cúram 

a ghlacadh de thaispeántas soghluaiste COGG agus obair mhargaíochta Ghlór na nGael.

Post lán-aimseartha ar chonradh 3 bliana a bheidh i gceist (le tréimhse promhadh 9 mí)

Freagrachtaí:
• An taispeántas soghluaiste a thabhairt ar cuairt chuig bunscoileanna agus iarbhun-scoileanna 

agus coláistí Gaeilge ar fud na tíre; amchlár a eagrú 
agus stoc a choimeád suas chun dáta.

• Plé leo siúd a thugann cuairt ar an taispeántas (daoine lánfhásta).
• Plé le horduithe do leabhair agus d’áiseanna eile.
• Obair mhargaíochta don siopa-ar-líne www.udar.ie.
• Freastal ar chomhdhálacha, seimineáir nó ócáidí eile, de réir mar is cuí.

Inniúlachtaí riachtanacha:
• Ceadúnas glan tiomána, Catagóir C. (Mercedes Vario - meáchan 4005 kg).
• Ardchaighdeán Gaeilge 
• Scileanna maithe idirphearsanta
• Buneolas ar ríomhaireacht          
• Tuiscint ar an oideachas Gaeltachta agus lán-Ghaeilge.

Tuilleadh eolais ar fáil ó Lorcán Mac Gabhann, Ceannasaí, Glór na nGael 087-9790193 
nó ó eolas@cogg.ie 

Seoltar litir iarratais agus CV chuig:
Lorcán Mac Gabhann, Ceannasaí, Glór na nGael, Ráth Chairn, Co na Mí

Ní ghlacfar le haon iarratas i ndiaidh 4pm Déardaoin 25 Lúnasa 2011.

www.oegaillimh.ie

Léachtóir (faoi bhun an bhaic) san
Oideachas (Post Leath-Ama)

Léachtóir (faoi bhun an bhaic) san Ionformaitic/
sna hEolaíochtaí Leighis (Post Leath-Ama)

Fáiltítear roimh iarratais ar na poist seo a leanas:

Spriocdháta: 15 Meán Fómhair 2011

Sonraí/nós imeachta iarratais:
Le tuilleadh eolais a fháil agus le hiarratas a dhéanamh
téigh chuig www.publicjobs.ie

Is fostóir comhionannas deiseanna í
Ollscoil na hÉireann, Gaillimh

www.oegaillimh.ie

MA /Dioplóma Iarchéime 
sa Phleanáil Teanga
Tá an cúrsa seo dírithe ar dhaoine a bhfuil suim acu i
gcúrsaí teanga agus sna bealaí éagsúla is féidir dul i
bhfeidhm ar phobail teanga d’fhonn spriocanna a
bhaint amach
Eolas :
(091) 495310 / 595101
teanga@oegaillimh.ie
www.oegaillimh.ie/acadamh

Ta
igh

de &Teagasc na Gaeilge

i Meiriceá Thuaidh

An 

20
BLIAIN

atá Romhainn
Comhdháil Acadúil 27-28 Deireadh Fómhair 2011 

Conference 27-28 October 2011 
Achoimrí 300-500 focal roimh 31 Lúnasa 2011

Tuilleadh eolais agus glaoch ar pháipéir ar fáil: 
www.ilob.uottawa.ca/20bliain 

Sheila Scott +1-613-562-5800 ext. 3882

Le hardú stádas na Gaeilge san Aontas Eorpach i 2007, na mílte cainteoir 
líofa ina gcónaí i ngach cearn den domhan, agus borradh mór in úsáid 
na Gaeilge ar an idirlíon le blianta anuas, is teanga idirnáisiúnta í an 
Ghaeilge anois. D’fhoilsigh Rialtas na hÉireann Straitéis 20 Bliain Don 
Ghaeilge i mí na Nollag 2010 agus sa cháipéis sin cuireadh béim ar leith 
ar mhúineadh na Gaeilge in institiúidí tríú leibhéil thar lear chun an 
Ghaeilge a chur ar aon chéim leis na teangacha Eorpacha eile a mhúin-
tear sna hinstitiúidí sin. Tá dul chun cinn mór déanta i Meiriceá Thuaidh 
go háirithe, áit ina bhfuil níos mó ná 40 milliún duine de bhunadh na 
hÉireann ina gcónaí, agus dea-thoil mhór i leith na Gaeilge agus chultúr 
na hÉireann i measc an tslua chéanna.

20-YEAR STRATEGY FOR THE IRISH LANGUAGE  
2010 - 2030 

 
“Ireland is a bilingual State in which Irish is the first official language 

in accordance with article 8 of the Constitution of Ireland” 
 

“Currently over 30 third-level colleges and universities in the USA, 
in European countries and further afield are actively providing 
Irish language and Celtic Studies’ programmes within their own 

institutions.”

“It is also an objective of Government to support the promotion and 
teaching of Irish abroad, through the Department of Foreign Affairs 
and the Department of Community, Equality and Gaeltacht Affairs. 
Particular emphasis has been placed on supporting the teaching of 

Irish in third-level colleges in a range of different countries.”

Teicneolaíocht agus Oideolaíocht 
 Joe Lee

Taighde agus Scríbhneoireacht na 
Gaeilge i Meiriceá Thuaidh 

Brian Ó Conchubhair

Comhoibriú: Institiúidí Tríú Leibhéal 
agus Comhphobail na Gaeilge 

Trevor Ó Clochartaigh

Sylvie Lamoreaux  Joe Lee Brian Ó Conchubhair Trevor Ó Clochartaigh

Dátheangachas 
Sylvie Lamoreaux

Baill den Choiste Eagrúcháin
Paul W. Birt, University of Ottawa; Brian Ó Broin, William Paterson University; Aralt Mac Giolla Chainnigh, Royal Military College of Canada; Aoife Ní Churraoin, Concordia Uni-
versity;  Brian Ó Conchubhair, University of Notre Dame; Sailí Ní Dhroighneáin, Saint Mary’s University, Halifax; Joanne Fahy, University of Toronto; Lorcán Mac Gabhann, Glór na 
nGael; Anna Ní Ghallachair, Ollscoil na hÉireann, Má Nuad; John Gleeson, University of Wisconsin, Milwaukee; Kevin Scannell, Saint Louis University; Sheila Scott, (Chairperson), 
University of Ottawa; Pádraig Ó Siadhail, Saint Mary’s University, Halifax; Julian de Spáinn, Conradh na Gaeilge; Hilary Mhic Suibhne, New York University.

The primary aim of this conference is to explore a long-term vision 
for the Irish language in North America, one that aligns with and 
supports the 20-Year Strategy approved by the Irish government. 
Irish is the preferred language at this conference.

 
 

Beidh ceithre sheisiún ann le linn an dá lá:
1. Dátheangachas
2. Teicneolaíocht agus Oideolaíocht
3. Taighde agus Scríbhneoireacht na Gaeilge i Meiriceá Thuaidh
4. Comhoibriú: Institiúidí Tríú Leibhéal agus Comhphobail na     
Gaeilge 
 
Tá fáilte roimh achoimrí ar pháipéir ghairid (15 nóiméad) a bhaine-
ann leis na hábhair thuasluaite. Cuir achoimrí 300-500 focal chuig 
Kevin Scannell, kscanne@gmail.com, chomh maith le d’ainm agus an 
ollscoil nó eagraíocht a mbaineann tú léi, roimh 31 Lúnasa 2011. 
 
Beidh aoichainteoir amháin i ngach ceann de na ceithre sheisiún.

University of Ottawa

Gníomhairí
ag teastáil

Tá fás ag teacht ar ár
bhfoireann agus muid ag
iarraidh cur leis an méid

gníomhairí timpeall na tíre.
Is post i do chuid ama féin a

bheadh anseo, ag ardú
phróifíl Gaelscéal i do
cheantar féin ar bhun

coimisiúin.
Má tá am agat agus

airgead breise uait déan
teagmháil le Patricia ag

086-0234251
eolas@gaelsceal.ie 

chun tuilleadh eolais a
fháil.

Ag Cothú Phobal na Gaeilge

Cá bhfuil na cainteoirí dúchais   
Fiosraíonn Pádraig Ó Baoighill an scéal

Tá sé thar deich mbliana ó
foilsíodh an chéad eagrán
den leabhar taistil ar
Ghaeltacht Thír Chonaill –
“Ó Ghleann go Fánaid”.

Bhí an scrúdú ar an Ghaeltacht
oifigiúil déanta ansin bunaithe ar
Ordú na Limistéirí Gaeltachta 1956
(Aguisín I) ach bhuail mé le cainteoirí
dúchais eile taobh amuigh de na
ceantair sin.  De réir sin bhí 25,000
cainteoir dúchais i nGaeltacht Thír
Chonaill.

Níl áit níos áilne le toiseacht ná
cuairt ghearr ar Ghleann Cholm Cille.
Bhí mé ar ais ansin roinnt uaireanta ó
bhliain na mílaoise ach ní thig liom a
rá gur féidir leat Gaeilge a chluinstin i
ngach teach ar an tsráidbhaile sin.
Rinne mise sraith altanna ar
Ghaeltacht Thír Chonaill do Scéala
Éireann i 1955 agus dúirt mé go raibh
mé meallta go raibh an Béarla chomh
láidir sa Ghleann.  Ní dóigh liom go
bhfuil sé a dhath níos measa in 2011
agus a bhuíochas sin do Oideas Gael
agus an obair iontach a rinne Liam Ó
Cuinneagáin thar na blianta.

Bheadh orm a rá fosta, nuair a bhí
mé ag déanamh clár Raidió –
“Dúchas” do Raidió na Gaeltachta in
2000 gur bhuail mé le triúr cainteoirí
as an Ghleann chomh maith agus a
bhí sa chontae – Séamas Mac Giolla
Chearra, Srath Buí, Francie Mac Giol-
la Easpaig, Mín na Saileach agus Seán
Mac Niallais, Caiseal agus bhí tuil-
leadh amuigh sna bailte fearainn.

Tá Cill Chártha cuid mhaith mar a
gcéanna.  Béarla is mó a chluintear ar
an phríomhshráid ach b’fhiú labhairt
le Mícheál Ó Domhnaill agus a bhean
in Oifig an Phoist, le Prionsias Mac
Giolla Chearra sa tábhairne sin, nó le
Mícheál Mac Giolla Easpaig CLG le
Gaeilge Chill Chártha a chluinstin.  Tá
an Áislann san áit agus Coláiste
Gaeilge a thosaigh faoi chúram Níon
Uí Bhrádaigh ag cuidiú go mór le cur
chun cinn na Gaeilge.

Arís ar a theacht go dtí – An Char-
raig – tá cuid mhór Béarla sa tsráidb-
haile.  Tá Teileann níos fearr agus ar
ndóigh bhí ceol agus seanchas anseo
a bheadh deacair a shárú ach cuid
mhór Béarla ar fud an cheantair ó na
daoine óga.  Tá seanchaithe i
dTeileann go fóill agus is fiú éisteacht
le hEoghan Ó Cuirreáin agus a
theaghlach nó le Cití Seán ag canadh
nó cuairt a thabhairt ar Bhrian Ó
Baoighill i Mín an Aoire do thamall
seanchais.  Tá Coláiste Aodh Mhac
Bricne Teileann ag leanstan mar a bhí.

Tá mórán bailte fearainn idir seo
agus Ard a’Rátha a raibh scoth na
gcainteoir dúchais iontu ach tá na

ceantair tuaithe sin ag bánú.
Tá mé ag smaoineamh ar áiteacha

mar Mín an Bhealaigh, Leac Chonaill
agus Leargan na Saorthach an áit a
raibh scoil Ghaeltachta d’ard-
chaighdéan.  Is Béarla atá i sráidbhaile
Ard a’Rátha ach tá scoil Ghaeltachta
Mhín Tine Dé taobh amuigh d’Ard
a’Rátha ar bhealach Dhún na nGall.
Bíonn an bua ag páistí ón scoil seo i
gcomórtais dánta agus amhrán i Rann
na Feirste agus i nGaoth Dobhair agus
áiteacha eile.  Chomh maith leis sin
bhí ceantar beag eile Gaeltachta taobh
amuigh de Bhaile Dhún na nGall
Tamhnach an Mhullaigh a raibh suas
le scór cainteoir dúchais ann nuair a
bhí mé féin agus Máirtín Ó Cadhain
ansin i 1957.  Ní dóigh liom go bhfuil
ceathrar ann anois.

Bhí saibhreas Gaeilge agus sean-
chais sna Cruacha ach níl ach cúig
theaghlach ansin anois agus is mór an
trua é sin.  Tá scoil náisiúnta mhaith
gar do na Cruacha ar An Choimín, áit
a mbíodh Coláiste Gaeilge cúpla bliain
ó shin.  Ón Choimín ar an bhealach
cúil go dtí na Gleannta is beag teach
atá ann anois ach in Eadan Fhionn
Fhraoich tá scoil Ghaeltachta agus go
leor cainteoirí dúchais sa cheantar
seo.

Tá an ceantar seo ar imeall na

Gaeltachta Láir a shíneann ó Bhaile na
Finne thart fá 12 mhíle go dtí an Bhro-
caigh agus ceantar gan Ghaeilge
uaidh sin go Bealach Féich.  Bhí
Gaeilge an-mhaith sa cheantar seo,
ceantar an scríbhneora, Seán Bán Mac
Menamen agus mórán cainteoirí
dúchais den seandream anseo go
fóill.  Druideadh mórán scoltacha
beaga ar fud an cheantair seo ó Loch
Muc go dtí an Cheann Gharbh agus
níor chuidigh sin le cumas Gaeilge na
ndaoine óga.  Tá Gairmscoil Chú
Uladh anseo agus ‘tá an freastal ag dul
i méid’ a deir Fiona Ní Chnáimhsí, an
príomhoide.  Tá na Gaelcholáistí sa
chontae ag déanamh go maith.  Ar an
bhealach ó Bhaile na Finne go Leitir
Ceanainn tá Gleann Domhain, cean-
tar beag a bhfuil scoil mhaith
Ghaeltachta ann agus is fiú éisteacht
le seanfhondúirí mar Phádraig Mac
Cormaic agus Aodh Ó hOireachtaigh.

Tá go leor Gaeilge i gceantar na
Dubhchoradh, an áit a raibh Coláiste
Gaeilge roinnt blianta ó shin agus tá
cainteoirí dúchais ar an Chloch
Bhuailidh idir sin agus An Clochán
Liath.  Bhí coláiste ansin uair amháin
agus bhí scoil náisiúnta a bhí láidir i
Mín an Tóiteáin ach is beag Gaeilge
atá ann anois.  Cé gur Béarla a chluin-
fidh tú ar shráid An Chlocháin Léith,

tháinig feabhas ar chur chun cinn na
Gaeilge ar an bhaile seo agus bíonn
mórán cainteoirí dúchais ó na cean-
tair máguaird ag siopadóireacht
ansin.

Tig muid anois go dtí Gaeltacht
mhór Thír Chonaill, Íochtar na
Rosann, Árainn, Gaoth Dobhair agus
Cloch Cheann Fhaola. Idir na Rosa
agus Árainn tá sé bhunscoil
Ghaeltachta, Scoil na Leidhbe Gairb-
he agus Athphort in Árainn, chomh
maith le Gairmscoil Mhic Diarmada

agus Coláiste Samhraidh Gaeilge.  Tá
go leor Gaeilge in Árainn, go háirithe
in Athphort.  Tugann an turasóireacht
go leor Béarla go dtí an áit agus bhí mé
meallta go raibh dream ar an oileán a
bhí ag iarraidh ar an Ghairmscoil gur i
mBéarla a dhéanfadh na páistí a gcuid
ábhar.

Níl bunscoltacha Gaeltachta eile na
Rosann i bhfad óna chéile, Mín Man-
rach thuas sna cnoic, ceantar beag
Gaeltachta atá ag troid leis an scoil a
choinneáil.  Tá Scoil Náisiúnta Loch

Cnoc Fola, Gaoth Dobhair. PIC : GEARÓID MAC UIBHRIN

Bóthar Mhin na Cuinge [Gearóid Mac Uibhrin] 

  i nGaeltacht Thír Chonaill?

an Iúir in aice leis, Coláiste Gaeilge
Mhuire anseo a mbíonn freastal
maith air achan bhliain, ceantar deas
cois locha.  Is ón cheantar seo a
tháinig Niall Ó Dónaill an fhoclóra
agus an scríbhneoir eile Tadhg Ó Rab-
hartaigh.  Tá bunscoil in Anagaire
agus Coláiste Gaeilge ag Seosamh Ó
Duibheanaigh.

Gaeilge ar fad atá i Rann na Feirste
amach ó chorr-eachtrannach a
tháinig isteach ar na himill le gairid.
Tá thart fá chéad teach ann agus suas
le ceithre scór ar an bhunscoil.  Ba seo
scoil a raibh orthu troid dhian a
dhéanamh le hí a choinneáil foscailte
sna seachtóidí.  Tá Coláiste Bhríde
ansin ó 1926 agus ba mhór an sprea-
gadh a thug sé don áit cé go bhfuil an
Béarla ag brú ar na daltaí mar atá sna
scoltacha ar fad.  Tá Áislann úr i Rann
na Feirste a bheas mar chuidiú mór
agus tá an-obair déanta ag Club Óige
Rann na Feirste a bhfuil an scéalaí,
Bríd Anna Ní Bhaoill ina bhun.  Cé go
bhfuil Anagaire tuartha leis an
dátheangachas, is mór an fás atá ar an
Ghaeilge ann mar atá i Mullach Dubh
agus bailte eile sna Rosa.

Is dócha gur Gaoth Dobhair móri-
onad Oideachais agus Tionscail
Ghaeltacht Thír Chonaill, le hÚdarás
na Gaeltachta, Raidió na Gaeltachta

agus Óstáin turasóireachta den scoth
ann.  Mar áiteacha eile tugann an
turasóireacht an Béarla isteach ach i
bparóiste an-mhór ó Chroithlí go Mín
an Chladaigh is paróiste Gaeltachta é
chomh láidir agus atá in Éirinn.  Tá
ceithre scoil Ghaeltachta sa pharóiste,
Ionad Oidhreachta tairbheach i nDob-
har, Amharclann Ghaoth Dobhair, An
Chrannóg, Acadamh na hOllscoile,
Coláiste Gaeilge Gael linn i mBun an
Inbhir agus Pobalscoil Ghaoth Dob-
hair a bhfuil éachtaí móra déanta acu
i gcur chun cinn na Gaeilge.

Thar na blianta is mór amach an
tionchar a bhí ag Raidió na Gaeltachta
ar neartú na Gaeilge agus is cóir é a
fhorbairt.  Má tá toradh le bheith ar an
Straitéis Fiche Bliain don Ghaeilge
caithfidh Údarás na Gaeltachta na
cúraimí teanga agus tionsclaíochta a
fháil gan cheist agus an t-airgead is
dual leis na cuspóirí a chur i gcrích.

Mar a gcéanna  is paróiste an-mhór
Cloch Cheann Fhaola a bhfuil Coláistí
Uladh i nGort a’Choirce agus Coláiste
ag Gael Linn i Machaire Rabhartaigh,
ceantar láidir Gaelach, Inis Bó Finne
agus Toraigh amach uaidh, bunscoil
agus meánscoil i dToraigh agus iad ag
dul chun cinn go maith.  Beidh an
Ghaeilge le fáil agat in Óstán Loch
Altan i nGort a’Choirce agus i dTeach

Bhillí, tábhairne Uí Dhubhchóin béal
dorais leo.  Tá sé bhunscoil sa
pharóiste agus Pobalscoil Chloch
Cheann Fhaola ar an Fhál Carrach.
Mar go leor sráidbhailte bhíodh an
Béarla ar an Fhál Carrach ach is mór
an feabhas atá air le tamall.  Is ceantar
stairiúil é, laochra móra na tíre mar
An Piarsach, Seoirse Pluincéad agus
Ruairí Mac Easmuinn ar Choláiste
Uladh chomh maith le mórán scríbh-
neoirí eile.  Is seo ceantar scríbh-
neoirí, Sheáin Uí Eochaidh, Chathail
Uí Shearcaigh agus an tAth Seán Ó
Gallchóir S.P.

Is ceantar álainn Ros Goill a
ndeachaigh an turasóireacht thar fóir
ann agus a rinne dochar don
Ghaeilge.  D’ainneoin sin tá scoth na
Gaeilge go fóill in áiteacha mar Chlu-
ain tSalach, An Duthaigh agus Doire
an Chosáin agus obair an-mhaith
déanta ag Coiste Áitiúil – Céim Aniar.
Tá an-obair déanta anseo ag an Uasal
Ó Cuilinn leis an drámaíocht Ghaeilge
agus duaiseanna buaite i mórán
áiteacha.  Bunscoil amháin atá san áit
anois i gCeann an Leargaidh agus tá
Coláiste Samhraidh Oilibhéar
Pluincéad i nDoire an Chosáin ó na
caogaidí.  Is féidir a rá fosta go bhfuil
dul chun cinn déanta ag Coiste For-
bartha Charraig Airt.

Anois tá mé ag dul thar mo theo-
rainn ama gan an Ghaeltacht ar fad a
bheith clúdaithe agam.  Tá scoltacha
Gaeltachta ar an Ghlasán, taobh
amuigh den Chraoslach, An Tear-
mainn agus Fánaid.  Druideadh an
bhunscoil i nGleann Bharr.  Ní chluin-
fidh tú mórán Gaeilge agus tú ag dul
fríd na ceantair seo ach le linn dom a
bheith ag déanamh an chláir
“Dúchas” 2000 do Raidió na
Gaeltachta ba sna breac-Ghaeltachtaí
seo a chaith mé an mhórchuid den am
agus rinneadh suas le fiche clár.  Tá
feabhas mór ar an Tearmainn, agus
bunscoil mhaith ann.  Is ceantar mór
Fánaid agus scoil an-mhaith ar an
Chaiseal a bhíonn páirteach i mórán
comórtais Ghaeilge.  Mar Ros Goill tá
coiste áitiúil Fánaid Beo i mbun athb-
heochana. In athréimniú na Gaeilge tá
na breac-Ghaeltachtaí seo táb-
hachtach agus b’fhearr liomsa
scéimeanna píolótacha a bheith ann
le hiad a neartú ná a bheith ag iar-

raidh, mar a bhí molta, iad a ghear-
radh amach as an Ghaeltacht ar fad.  Is
é an bealach dearfach an bealach is
fearr.

Tá cuid mhaith áiteacha luaite, tá
súil agam, ina bhfuil cainteoirí
dúchais le fáil agus is cinnte go bhfuil
go leor bailte fearainn ligthe i ndear-
mad agam.  Agus níl aon rud ráite
agam fán fhás mór atá ar gaelscoilean-
na in áiteacha taobh amuigh den
Ghaeltacht mar Leitir Ceanainn, Bun
Cranncha, Dún na nGall, Béal Átha
Seanaidh agus bailte eile.

Is cainteoir dúchais Gaeilge é
Pádraig Ó Baoighill as Rann na
Feirste i nGaeltacht Thír Chonaill. Tá
mionchuntas ar na Gaeltachtaí ar fad
sa chontae scríofa aige sa leabhar “Ó
Ghleann go Fánaid”, Coiscéim 2000,
2008 agus mórán ábhair fá na Breac-
Ghaeltachtaí sa tsraith “Dúchas”,
Raidió na Gaeltachta, Aibreán go
hIúil 2000. 

Loinneog
Lúnasa
Féile Cheoil
Ghaoth Dobhair
Gaoth Dobhair Music Festival

———————––––––––––––———————–––––——

Dé hAoine 12 Lúnasa
———————––––––––––––———————–––––——
5.00in

Regatta Machaire
Gathlán
Rásaí ‘skifeanna’
Boat races
Á eagrú ag Cumann na gCurach
———————––––––––––––———————–––––——

8.30in Ionad Cois Locha,
Dún Lúiche

CEOLCHOIRM
Concert

Dónal Lunny
& Paddy Glackin
Ticéid: €12
Á chur i láthair ag Tionscnamh Lúgh
———————––––––––––––———————–––––——

10.00in Teach Jack

CÉILÍ MÓR
Ceol le Duncally
Fáilte speisialta roimh
cheoltóirí agus dhamhsóirí ó
‘An Droichead’, Béal Feirste
———————––––––––––––———————–––––——

10.00in Teach Hiúdaí Bhig

OÍCHE CHEOIL
le Fidléirí Aontroma
agus Dhoire

———————––––––––––––———————–––––——

Dé Sathairn 13 Lúnasa
———————––––––––––––———————–––––——
10rn–2.00in An Chrannóg

Ceardlainne Ceoil

Concertina: Caitlín Nic Gabhann
Fidil: Ciaran Ó Maonaigh
(ón ghrúpa ‘Fidil’)
Giotár:Matt Griffin
[Clárú roimhré: 074-9532208]
———————––––––––––––———————–––––——
12in Teach Jack

Ceardlainne Damhsa

Damhsa Céilí, Damhsaí Beirte
agus Damhsa ar an Sean-Nós
———————––––––––––––———————–––––——
1.00in Ionad Naomh Pádraig

LÁ TEAGHLAIGH

Preab Chaisleáin, Barbeque
agus gníomhaíochtaí eile
fóirsteanach do pháistí
———————––––––––––––———————–––––——

2.00in Siúlóid Dúlra

Siúlóid an Chlocháin Bhig &
Siúlóid Chois an Ghaoth ag
fágáil ó Ionad Naomh Pádraig
———————––––––––––––———————–––––——
2.00in Ionad Naomh Pádraig
Seimineár le Ian Lee:
‘Tá an t-Amhrán agat;
anois gabh agus ceol
ar do dhóigh féin é!’
Saor in aisce. (Tionscnamh Lúgh)
———————––––––––––––———————–––––——

Comórtas Buscála
3–6in ar shráid Óstán Radharc
na Mara; DUAISCHISTE MÓR!

———————––––––––––––———————–––––——
8.30 Teach Jack

CEOLCHOIRM Concert

Pauline Scanlon,
Barry Kerr &Matt Griffin

(I gomhar leis An Droichead)
Ticéid ag an doras: €5

———————––––––––––––———————–––––——

Dé Domhnaigh 14 Lúnasa
———————––––––––––––———————–––––——
2.00in

Taispeántas Bannaí
Máirseála

Ón Bhun Beag go carrchlós
Theach an Phobail, Doirí Beaga
———————––––––––––––———————–––––——

4.00-6.00in Teach Jack

CÉILÍ MÓR
le slán a fhágáil ag ár
gcuairteoirí ó An Droichead

Ceol le Máirtín
———————––––––––––––———————–––––——

8.00in Teach Hiúdaí Bhig

OÍCHE CHEOIL
An Crann Óg
agus aíonna speisialta:

Gráinne Holland
& na Stonethrowers

———————––––––––––––———————–––––——

Tuilleadh eolais:

074 95 32208

Beidh ceol
de gach sórt

ar fáil i dTithe
Tábhairne agus in

Óstáin fríd
an cheantair!

Ríomhphost: loinneog@yahoo.ie
Táimid ar fáil ar

Comparáid idir faisnéis slg (ar chlé) agus na catagóirí gaeltachta a, b agus c do ghaeltacht Dhún na nGall - staidéar
cuimsitheach teangeolaíoch ar úsáid na gaeilge sa. Ghaeltacht[nirsa a réitigh. Ceadúnas uimhir mp 8252 ©
suirbhéireacht ordanáis éireann agus rialtas na héireann an phríomh-oifig staidrimh – faisnéis saps an daonáirimh] 



Scéalta na Gaillimhe
Seosamh Ó Riain

Maura 
Thornton ar
bannaí
LIG an Ard-Chúirt Maura Thornton
amach ar bannaí. Tá sé curtha ina
leith gur dhúnmharaigh sí Kevin
Joyce, 59 bliain d’aois, in árasán ar
Bhóthar na Trá, Gaillimh, Dé
Domhnaigh, 31 Iúil.

Dé réir scrúdú iarbháis, sádh an

tUasal Joyce roinnt uaireanta.
Chuir Cúirt Dúiche na Gaillimhe

Maura Thornton, le seoladh ag
Árasán 1, 183 Bóthar na Trá
Íochtair,  faoi choimeád an tseach-
tain seo caite. Chuir a dlíodóir,
Adrian McLynn, in iúl do Chúirt
Dúiche Bhaile Átha Cliath, Dé
Máirt, gur lig suí de chuid na hArd-

Chúirte i gCnoc na Seamhar amach
ar bannaí í Dé Luain.

D’athchuir an Breitheamh ar an
gCúirt Dúiche, Denis McLoughlin,
faoi choimeád í ach beidh deis aici
chun dul i mbun bannaí, más áil
léi. 

Cuirfear os comhair Chúirt
Dúiche Bhaile Átha Cliath arís í ar

22 Lúnasa.
Creidtear anois gur Meiriceánach

ba ea an tUasal Joyce a raibh cónaí
air i gCo. Mhaigh Eo ar feadh
tréimhse ghearr.

Níl aon socruithe sochraide
déanta fós de bharr nach bhfuil aon
teaghlach aige anseo in Éirinn.

Fear i lár 
conspóide
Facebook i
nGaillimh
Creidtear go bhfuil cónaí i nGaillimh
ar an bhfear a mhaíonn gur leis leath
de Facebook, an láithreán líonraithe
shóisialta is mó ar an domhan. Paul
Ceglia an t-ainm atá air, agus ní
amháin go bhfuil cónaí air i nGail-
limh, ach tuairiscítear gur chaith sé
sé bliana dá óige i gCora Finne, mar
gheall gur duine de bhunadh
Chomar, Co. na Gaillimhe í a
mháthair.

Tá Paul Ceglia go mór i mbéal an
phobail na laethanta seo de bharr na
conspóide idir é agus Mark Zucker-
berg, bunaitheoir agus uachtarán
Facebook, ar fiú thart ar $50 billiún é
(€35 billiún). Tá sé deimhnithe ag an
dá pháirtí gur earcaigh Ceglia an
tUasal Zuckerberg in 2003 agus é fós
ina fhóchéimí in Ollscoil Harvard
chun obair leis i Streetfax, comh-
lacht ar le Ceglia é. Maíonn Zucker-
berg, áfach, nach raibh aon bhaint dá
laghad idir a chuid oibre sin do
Streetfax agus Facebook.

Sa bhliain 2010 chuir Ceglia an dlí
ar Zuckerberg toisc, dar leis, gur mar
pháirt den chonradh oibre a thug sé
$1,000 mar mhaoiniú ar Facebook,
rud a chiallódh go bhfuil sé i dteideal
leath den chomhlacht sin.

Dar le lucht Facebook, fuarthas
faoi dheireadh thiar thall an “con-
radh barántúil” idir Ceglia agus
Zuckerberg, conradh a thugann le
fios nach bhfuil aon cheart ar bith ag
Ceglia do 50% den chomhlacht.

De réir doiciméad de chuid na
cúirte, tá Ceglia ina chónaí i nGail-
limh i láthair na huaire, rud a
shéanann uncail leis. “Tá aithne
agam ar mo nia, agus níl sé in Éirinn,
níl sé i nGaillimh, agus níl sé i gCora
Finne ná Tuaim,” arsa Frank Keav-
eney, uncail le Paul Ceglia.

Ironman i
nGaillimh
DEN chéad uair riamh tarlóidh
imeacht de chuid Ironman 70.3 sa tír
seo, ar an Domhnach, 4 Meán
Fómhair. Is thart timpeall Chathair
na Gaillimhe agus Chonamara a
bheas an rás ag titim amach.

Seo mar chuid den tsraith
cháilitheach don Ironman 70.3 a
thiteann amach timpeall an
domhain agus arb é a bhuaicphointe
ná Craobh an Domhain den Ironman
70.3 a tharlaíonn chuile bhliain in

NUACHTRÉIGIÚNACH
CONNACHTA

NUACHT

Seoltar scéalta chuig:
nuacht@gaelsceal.ie

Daltaí ag teacht go
scoileanna Gaeltachta
Ar lean ó leathanach a haon

ACH tuigtear go bhfuil níos mo ná
sin i gceist san sruth daltaí atá gaib-
hte i dtreo Chor na Móna.  Tá slua
mór daltaí ag dul chuig an Scoil
Phobail sa gClochán agus ceaptar go
bhfuil níos mó múinteoirí i gcoibh-
neas leis an líon daltaí i gCor na
Móna. Tá iarratas láidir istigh ar
mheánscoil nua sa gClochán. 

Is í an Ghaeilge príomhtheanga
na scoile i gCor na Móna ach ní
cosúil go gcuireann sin imní ar na
tuismitheoirí i gceantar Rinn
Mhaoile agus an Líonáin.  

Ó thaobh na scoile féin de i gCor
na Móna tá an sruth nua daltaí tar
éis an líon ar an rolla ansin a chur
suas gar don chéad.  Bhí an líon dal-

taí ag dul i léig ansin nó gur tháinig
an grúpa nua as iarthar Chonamara.
Cuidíonn sin leis an scoil ó thaobh
an líon múinteoirí atá ceadaithe de.

Ní baileach gurb é an scéal céan-
na é i gceantar an Chaisil áit a bhfuil
roinnt teaghlach tar éis athrú i dtreo
Scoil Phobail an Chlocháin le cúpla
bliain.  

Bhíodh na gasúir as bunscoil an
Chaisil ag dul go Scoil Phobail Mhic
Dara i gCarna le haghaidh a gcuid
meanscólaíochta sna blianta a cait-
headh.  

Cé go bhfuil ísliú mór ar an líon
gasúr sa gceantar sin is caillteanas
iad ina dhiaidh sin féin do Scoil
Phobail Mhic Dara.  Tá cruóg mhór
sa scoil sin anois agus iad ag iar-
raidh na hábhair Tíos agus Eacna-

maíocht Bhaile a choinneáil; tá an
líon daltaí ag ísliú go mór i gCarna. 

Tá sé ag tarlú freisin go bhfuil
tuairim is cúig dhalta dhéag as
ceantar Charna, na hAirde Móire
agus Chill Chiaráin ag dul go Gairm-
scoil na bPiarsach i Ros Muc.  Thart
ar thrí scór a bheidh sa nGairmscoil
sin i mbliana.  Bhí Gairmscoil na
bPiarsach íslithe go dtí dhá scór
dalta roinnt blianta ó shin. 

Ach d’fhéadfadh athrú polasaí
Stáit i dtaobh taistil scoile athrú a
chur ar chúrsaí in áiteacha go leor
faoin tuath amach anseo. 

Tá treoir le theacht isteach a
d’fhágfadh nach dtabharfaí aon
chúnamh Stáit le costais taistil do
dhaltaí meánscoile nach ngabhfadh
chuig an scoil is gaire dóibh.      

Páistí ag an gCampa Samhraidh i mBealach an Doirín, Co. Mhaigh Eo, leis na múinteoirí Méabh agus Irene Ní Chathasaigh agus Deirdre Ní Chasáide. 



Gaeltacht Glas na Mí 

Foghlaim
Gaeilge le
MP3, iPod nó
iPhone
Katie McGreal

IS féidir Gaeilge a fhoghlaim le sein-
nteoir MP3, iPod nó ar iPhone anois.
Beidh an modh seo in úsáid ag an
rang do thuismitheoirí i Ráth Chairn
nuair a thiocfaidh siad ar ais i mí
Mheán Fómhair. Úsáidfear sein-
nteoir MP3, iPod nó iPhone chun an
Ghaeilge a fhoghlaim. Ta suas le 8 n-
uaire an chloig de cheachtanna
fuaime curtha ar mhéaróga do na
foghlaimeoirí agus cuirfidh siad na
ceachtanna ar a seinnteoir MP3, iPod
nó iPhone. 

Tá leibhéil éagsúla i gceist leis na
ceachtanna – ceachtanna de chuid
TEG Mhaigh Nuad, Cogar srl. Den
chuid is mó, gnáththopaicí an tsaoil
a bhíonn i gceist leo: ag bualadh le
daoine, cúlra agus áit chónaithe, an
teaghlach, an teach agus lóistín,
caitheamh aimsire, an saol laethúil,
buanna agus scileanna, cúrsaí oibre,
bia agus deoch, tinneas,
siopadóireacht, laethanta saoire
agus taisteal.

Úsáideann foghlaimeoirí
Eabhraise an modh oibre seo go for-
leathan.  Má tá tú ag iarraidh páirt a
ghlacadh sa scéim, téigh i
dteagmháil le Simon ar 086 1533479. 

Féile Peile
Seachtar an
Taobh Ráth
Chairn
BEIDH Féile Peile Seachtar an Taobh
Ráth Chairn ar siúl ar an Satharn, 17
Meán Fómhair, an lá díreach roimh
chluiche ceannais peile na hÉireann.
Is comórtas é d’fhir os cionn 30 bli-
ain d'aois nach n-imríonn le club

agus táthar ag súil go mbeidh foirne
as Conamara, Gaoth Dobhair, Baile
Átha Cliath, Ard Mhacha chomh
maith le foireann as Laimbé agus
ceann eile as Ráth Chairn ag glacadh
páirte sa bhFéile. 

Chun páirt a ghlacadh ann, caith-
fidh gach foireann €100 a íoc a
rachaidh i dtreo costas réiteoireach-
ta agus trealamh garchabhrach
chomh maith le corn agus boinn
chuimhneacháin. Caithfidh beirt, ar
a laghad, a bheith os cionn 40 bliain
ar gach foireann agus iarrtar ar gach
duine a bheidh páirteach ann tacú le
spiorad an chomórtais agus fanacht
thar oíche agus freastal ar an
imeacht mhór oíche a reáchtálfar do
lucht na féile.  

Beidh oíche mhór cheoil agus
chraice mar chuid den fhéile peile. 

‘Is Féidir
Liom’
Katie McGreal

THOSAIGH an múinteoir Seamus
O’Neill ó Chontae na Mí bunchúrsa
nua sa Ghaeilge. Is cúrsa idirgh-
níomhach agus ilmheánach é atá
dírithe ar thuismitheoirí agus sean-
tuismitheoirí de chuid páistí atá ar
scoil. Tabharfaidh sé muinín dóibh
cabhair a thabhairt do na páistí agus
iad ag déanamh staidéir ar an
nGaeilge.

Tá Seamus ag obair i gcomh-
pháirtíocht leis an Ionad Oideachais
san Uaimh chun cúrsa traenála a
chur ar fáil ionas gur féidir le daoine
eile an cúrsa seo a mhúineadh.
Beidh an cúrsa traenála ar siúl san
Ionad Oideachais san Uaimh ar an 29
agus 30 Lúnasa d’aon duine, ó aon
áit. Ní gá taithí mhúinteoireachta a
bheith agat chun páirt a ghlacadh
ach caithfidh Gaeilge mhaith a bhei-
th agat. 

I ndiaidh an chúrsa traenála, is
féidir leis na rannpháirtithe dul
abhaile agus an cúrsa a dhéanamh
tríd an Ionad Oideachais áitiúil ina
gceantar nó tríd an gCoiste Gair-
moideachais. Táthar ag siúl le go
gcruthóidh sé roinnt poist nua sa tír. 

Tuilleadh eolais ar fáil ar an
suíomh www.isfeidirliom.ie agus
má tá spéis agat sa tionscadal téigh i
dteagmháil le Seamus ar 046-
9088547 nó seamus@isfeidirliom.ie
chomh luath agus is féidir.  

Baile Átha Cliath 

‘Bedbound’ ar
ais sa New
Theatre
Katie McGreal

THOSAIGH réamhamharc an seó
‘Bedbound’ le Enda Walsh ar an
Luan sa New Theatre ar Shráid Essex
Thoir i mBaile Átha Cliath. Beidh sé
le feiceáil go dtí 10 Meán Fómhair ag
8in gach oíche.

Scríobh agus stiúraigh Enda Walsh
an bunseó sa New Theatre mar

LAIGHIN
NUACHT

Seoltar scéalta chuig:
nuacht@gaelsceal.ie

Kono, Hawaii.
Trí chuid a bheas sa rás i gCathair

agus i gContae na Gaillimhe:
Snámh 1.9km in uiscí gléghlana

Bhá na Gaillimhe, rás rothaíochta
90km tríd an gCathair agus siar trí
Bhearna, go dtí An Teach Dóite, sula
ndéanfaidh lucht an rása a mbealach
ar ais chuig an gCathair, agus ansin
rás bóthair 21.2km timpeall na
Cathrach.

Agus is mór líon na réaltaí Éirean-
nacha a bhfuil an misneach acu chun
tabhairt faoin eachtra an-dúshlá-
nach seo; ina measc tá Gráinne
Seoige, Katherine Thomas agus
Siobhán Byrne a bheas mar pháirt
d’fhoireann sealaíochta don
charthanas cáiliúil Croí. Foireann
sealaíochta eile de chuid Croí don
rás ná: Ray D’Arcy, Jenny Kelly agus
Brian Kennedy. Tá 28 imeacht
cáilitheach ar an iomlán sna ceithre
hairde don Ironman 70.3, agus bron-
nfar 35 sliotán cáilitheach (qualify-
ing slots) do na lúthchleasaithe is
fearr i ngach aoisghrúpa.

“Cuireann Gaillimh dálaí
idéalacha ar fáil d’imeacht de chuid
Ironman 70.3,” a dúirt Kai Walter,
Stiúrthóir Bainistíochta Chean-
ncheathrú Ironman na hEorpa. 

“Ta an ráschúrsa go hálainn agus
tá chuile cháilíocht aige chun é féin a
chur chun cinn mar bhuaicphointe
san fhéilire rásaí do lúthchleasaithe
trí-atlain timpeall an domhain.”

Contae Shligigh

Twinfest
Seosamh Ó Riain 

BEIDH an dara féile do chúplaí —an
Twinfest — ag titim amach sa Chéis,
Co. Shligigh Dé Sathairn 20 Lúnasa.
Is ag a 2in a chuirfear tús leis an
bhféile agus is iad an cúpla Benhaf-
faf, Hassan and Hussain, mar aon
lena dteaghlach, a bheas ina n-aíon-
na oinigh ag an bhféile i mbliana.
Cuireadh an péire faoin scian ag
ospidéal Great Ormond Street i

Londain anuraidh chun bheith
deighilte óna chéile.

Tháinig an fhéile ar an saol in
2010, tráth a raibh 55 cúpla agus
roinnt tríríní ag freastal uirthi agus
ba mhór an spraoi a bhí ann do
chách le gach duine ag baint an-tait-
neamh as. 

Táthar ag súil leis an tsiamsaíocht
chéanna agus tuilleadh i mbliana,
agus ceaptar go mbeidh breis agus
100 cúpla ann mar aon le tríríní agus
ar a laghad grúpa amháin de
cheathrairíní.

Is ar mhaithe leis an Iontaobhas
Meiningítis atá an fhéile arís i
mbliana agus bailíodh €7,000 don
charthanas céanna anuraidh.

Más ar thóir píosa craice atá tú, níl
le déanamh ach aghaidh a thabhairt
ar an bhféile seo. Beidh ceol beo
agus DJanna ann i rith an tráthnóna,
agus na mílte rud ann do na páistí
idir phéinteáil aghaidhe, Mickey
Mouse agus iomrascáil sumo!

Tá fáilte roimh chách.

Bláth na Trá Báine i ndilchuimhne
ar Áine Charles Ní Chonghaile 
Caroline Ní Chualáin

FÓGRAÍODH Elaine Nic Dhonnacha, An Cheathrú
Rua mar bhuaiteoir ar Bhláth na Trá Báine 2011 Dé
Sathairn seo caite. Ghlac 11 cailín páirt sa chomórtas
a bhí ar siúl Tigh Phádhraig Mháirtín Beag ar an
Droim. Tháinig na hiarrthóirí óga ó Chois Fharraige
siar chun páirt a ghlacadh sa chomórtas i
ndilchuimhne ar Áine Charles Ní Chonghaile a bhá-
saigh go tragóideach i dtimpiste bhóthair ar an 22
Eanáir 2006. Dúirt deirfiúr Áine, Eibhlín Charles,
“Bhí sí 18 bliain d'aois agus i mbláth na hóige le cior-

cal leathan cairde aici.  Bhí a clann agus cairde ag iar-
raidh nach ligfí ainm cailín óig álainn mar Áine i
ndearmad, agus is é sin a bhí mar bhunús le Bláth na
Trá Báine a bhíonn ar siúl le linn Fhéile na Trá Báine,
gach dara bliain faoi láthair.”

“Is comórtás tallainne é Bláth na Trá Báine ina
dtugtar cuireadh do chailíní áitiúla a bheith
páirteach i gcomórtas le béim ar leith ar phearsan-
tacht agus spiorad na hóige,” a deir Eibhlín Charles.
Rinne tuismitheoirí  Áine trófaí criostail atá urraithe
acu féin a bhronnadh ar Bhláth na Trá Báine, Elaine
Nic Dhonnacha, i dteannta duaiseanna eile.

Marian Murphy agus a gar-iníon, Ella Murphy, Baile Chathail ag Siamsa Sráide Bhéal Átha na Muice le gairid.PIC: MÁIRTÍN DAVY



chuid den Fhéile Amharclan-
naíochta, Baile Átha Cliath in
2000 agus tá sé ar ais arís. 

Is seó dúghrinn é faoi fhear
díolta troscán. Le tacaíocht óna
iníon, a bhfuil polaimiailíteas
uirthi, tá sé sáinnithe i dtimthri-
all agus tá air na rudaí is uafásaí a
rinne sé ina shaol a fheiceáil arís
agus arís, go háirithe na rudaí a
rinne sé agus é ag obair mar

fhear mí-ionraic díolacháin. 
Tá an comhlacht amharclainne

‘Pillowtalk’ i gceannas ar an ais-
teoireacht agus ar an bhfoireann
aisteoirí óga atá ag déanamh an
léiriúcháin seo.

Dúirt an stiúrthóir, Rosemary
McKenna, “Is dráma thar a bhei-
th gríosaitheach é. Labhraíonn
sé faoin áit ina bhfuilimid faoi
láthair, faoin tsaint agus easpa

trua agus taise.”
Tuilleadh eolais faoin amhar-

clann ar an suíomh idirlín
www.thenewtheatre.com agus is
féidir eolas faoin seó féin a fháil
trí nóta a chur chuig info@the-
newtheatre.com trí glaoch a chur
ar 01 6703361. 

Tá ticéid don seó seo le fáil ar
€15 nó €12 (praghas speisialta).

Timpeall na Cruinne i mBróga Reatha
Fear as BÁC chun rith thart ar an domhain

Ardmhéara ag
moladh ionad drugaí
do bhruachbhailte
Colm Ó Broin

TÁ sé ráite ag Ardmhéara Bhaile Átha
Cliath gur cheart ionaid cúraim
d'andúilithe drugaí a bhogadh amach ó
lár na cathrach go dtí na bruachbhailte.
Dar le Andrew Montague, tá an iomarca
ionad i lár na cathrach agus tá
andúilithe a phlódaíonn mórthimpeall
orthu ag cothú trioblóide don phobal.

“Tá fadhbanna le drugaí i neart
cathracha ach ní bhíonn formhór na n-
ionad cúraim lonnaithe i lár na
gcathracha sin. Ní hamhlaidh atá sé i
mBaile Átha Cliath – bíonn andúilithe ó
gach cearn den chathair mar aon le
daoine ón tuath ag teacht anseo.”

Tá fadhb le handúilithe drugaí i lár na
cathrach, go háirithe ar Shráid Marlbor-
ough agus an ceantar máguird. Déantar
gearán faoi andúilithe agus daoine gan
dídean a bhíonn ag crochadh thart ar
chiseach chláir na Life chomh maith.

Deir Tascfhórsa Drúgaí Lár-Thuais-
ceart na Cathrach go bhfuil muintir an
cheantair an-bhuartha faoi líon na n-
andúilithe agus faoin méid man-
gaireachta drugaí a bhíonn ar bun. Tá
iarrachtaí ar bun ag na Gardaí chun an
fhadhb a réiteach de réir an Táscfhórsa
agus tá an pobal sásta faoin dul chun
atá déanta ar Shráid Amien.

“Mura bhfuil daoine ar a suaimhneas
sa chathair ní bheidh siad ag iarraidh
bheith ann, ní thiocfaidh turasóirí ar ais
agus cuirfidh mic léinn ón iasacht
drochthuairiscí abhaile,” arsa Mon-

tague, Comhairleoir de chuid an Lucht
Oibre ó Sheantrabh.

“Ní mór aird a thabhairt ar áitritheoirí
i lár na cathrach chomh maith, tá níos
mó daoine ina gcónaí sa cheantar ná
aon áit eile sa chathair agus níor cheart
go mbeadh orthu ualach drugaí na
cathrach a iompar.

“Dar ndóigh ní bheidh daoine ag iar-
raidh go dtógfaí ionaid drugaí ina
bpobail ach tagann na handúilithe ó na
pobail sin agus ba cheart cúram a thab-
hairt dóibh ina n-áit dúchais.”

Dá n-osclófaí ionaid chúram drugaí i
mbruachbhailte laghdódh sé sin cuid
de na fadhbanna le hiompar frith-
shóisialta i lár na cathrach, de réir an
Ardmhéara.

Ó thaobh chiseach chláir na Life deir
Montague go bhfuil deacracht ann toisc
nach féidir le daoine gan dídean
fanacht ina lóistín éigeandála i rith an
lae, rud a fhágann go mbíonn orthu
crochadh timpeall na cathrach an lá ar
fad gan faic le déanamh.

Mar aon leis sin baineann go leor den
mhangaireacht drugaí a fheictear ar na
sráideanna le drugaí ar oideas
dleathach ar nós valium agus beinsid-
hé-asaipín. 

“Ní féidir leis na Gardaí daoine a
ghabháil i leith na ndrugaí seo agus ní
mór athrú a dhéanamh ar an dlí chun é
seo a réiteach.” Mhaígh an tArdmhéara
nach bhfuil iompar frith-shóisialta
imithe in olcas ó thosaigh an meath
eacnamaíochta.

Lenár dtuairisceoir

TÁ fear as ceantar na Saoirsí i mBaile Átha
Cliath i mbun brionglóid leis a chomhlíonadh
faoi láthair agus é ag rith timpeall na cruinne.
Tá sé ag iarraidh roinnt airgid a bhailiú don
charthanacht Aware chomh maith.

Chuir Tony Mangan tús lena thuras i mí
Dheireadh Fómhair anuraidh nuair a rith sé
Maratón Bhaile Átha Cliath. In Éirinn, rith sé
ón bpríomhchathair go Ciarraí.  D’eitil sé go
Meiriceá Thuaidh ina dhiaidh sin agus tho-
saigh sé a chuid reatha an athuair i dTalamh
an Éisc i gCeanada.

Ó shin, tá dhá mhíle cileaméadar rite aige trí
Cheanada.  Tá a lorg fágtha aige ar Stáit Aon-
taithe Mheiriceá freisin.  Rith sé beagnach sé
mhíle cileaméadar as Maine i mí na Nollag
anuraidh, trí Massachusetts, Nua-Eabhrac,
Pennsylvania, Ohio, Indiana, Illinois, Iowa,
Missouri, Nebraska, Colorado, Arizona agus
California.

Tá sé ag rith i Meicsiceo faoi láthair.  Deir sé
go bhfuil sé á dhéanamh leis féin ar fad agus

go mbrathann sé ar dhaoine príobháideacha –
a chloiseann faoina scéal ar líne nó ó na meáin
go háitiúil – le lóistín a thabhairt dó i gcóir
oíche nó dhó.  Uaireanta gabhann sé i
dteagmháil le húdaráis áitiúla, a chuireann
óstán ar fáil dó, mar a tharla in La Paz i Meicis-
ceo le gairid.  Tá beagán coigiltis aige, ach ní
theastaíonn mórán airgid le turas mar seo a
dhéanamh, a deir sé.

Is iad na nathracha nimhe is mó atá ag cur as
dó faoi láthair, a deir sé.  Ní mór dó a bheith ar
an airdeall fúthu.  Seachas sin, tá gaireas beag
aige a eisíonn tonn fuaime le madraí a choin-
neáil as bealach.  

Ach an bhfuil sé armtha?  Céard a dhéan-
fadh sé, mar shampla, dá dtiocfadh béar ina
threo?  Thug sé le fios nach bhfuil gunna ná
arm de chineál ar bith aige.  Dá dtiocfadh béar,
sheasfadh sé go láidir, freasúrach mar a
mholtar, dar leis.  Ach ghabh sé buíochas le
Dia nach raibh air an teoiric a chur i bhfeidhm
go fóill. Chuir Mangan spéis sa taisteal agus sa
lúthchleasaíocht ar dtús i 1977 nuair a léigh sé
‘Full Tilt: Ireland to India with a Bicycle’ le

Dervla Murphy.  Thosaigh sé ag rith – achair
níos faide is níos faide – ina dhiaidh sin.  Nuair
a chónaigh sé in Colorado Mheiriceá i lár na
naochaidí, ghlacadh sé páirt in oll-mharatóin
sna cnoic.

In 2003, d’éirigh leis cur-iarracht dhomhan-
da a bhaint amach nuair a rith sé an tréimhse
is faide riamh i rásaí 24 uair an chloig agus 48
uair an chloig.  I Márta 2007, in Brno i
bPoblacht na Seice, rith sé os cionn 426
cileaméadar i rás 48 uair an chloig, cur-iar-
racht eile.  Chodail sé faoi dhó le linn an ráis
sin, leath-uair an chloig an babhta.

Ar a thuras ar fud na cruinne, rithfidh Tony
Mangan as Meicsiceo síos trí Mheiriceá Theas.
Rachaidh sé go dtí an Astráil agus rithfidh sé
ansin freisin.  Súfaidh sé aer na hÁise agus an
Mheán-Oirthir ar a thuras chomh maith.  Tá
súil aige rith tríd an Eoraip freisin agus rithfidh
sé Maratón Bhaile Átha Cliath arís le críoch a
chur lena thuras.

Tá sé ag scríobh giotaí ar a shuíomh
www.theworldjog.com nuair a bhíonn corrlá
scíthe aige.Tony Mangan [PIC : STEPHEN MCCARTHY / SPORTSFILE]



Daonscoil na
Mumhan
Seosamh Ó Riain 

IS go tapa atá an bhliain seo ag glu-
aiseacht thart d’ainneoin na
drochaimsire, agus tá an t-am do
Dhaonscoil na Mumhan buailte linn
arís. Beidh sí ag titim amach idir Dé
Sathairn 13 Lúnasa agus Dé Sathairn
20 Lúnasa.

Téama don daonscoil i mbliana ná
Laochra Gael. Agus mar is gnách
seacht lá de léachtaí, d'imeachtaí, de
chraic is de chaidreamh, de chairdeas
is de chanadh, ceol agus cadráil a
bheas ann arís. Reáchtáiltear an scoil
cháiliúil seo atá ar an bhfód ó bhí 1953
ann i gColáiste na Rinne, Rinn Ó gCua-
nach sna Déise. 

Bíodh is go dtugtar Daonscoil na
Mumhan uirthi, tagann daoine ó gach
cearn den domhan chun freastal
uirthi agus chomh fada ó bhaile leis an
Astráil.

Tabharfaidh an t-iarchraoltóir cáil-
iúil Micheál Ó Muircheartaigh léacht
uaidh ag 11.30rn Dé Máirt 16 Lúnasa
faoi “Laochra Gael CLG” agus ag an
am céanna an lá dár gcionn, tabhar-
faidh Áine Ní Fhiannúsa caint ar
“Seanchas agus laochra Shliabh
gCua”, agus níl ansin ach dhá dhea-
shampla a lua.

Bíonn suaimhneas ar leith le brath
ar sheachtain na Daonscoile in Oird-
heisceart na Gréine gach Lúnasa. Suite

mar atá sí ar imeall na farraige, ní beag
na deiseanna siúlóide atá ann agus iad
ag sméideadh ó gach taobh. Bíonn
dreamanna beaga le feiscint ag siúl leo
gach am den lá. Siúlóid mhall
shuaimhneach nó a mhalairt, tá slite
fíorthaitneamhacha sa Rinn don
siúlóir díograiseach.

Le haghaidh tuilleadh eolais, cuir
glaoch ar Liam Suipéil, Coláiste na
Rinne (058) 46128, nó téigh chuig
www.daonscoil.com

Scéalta Mhúscraí

Cumas 
forbartha in
earnáil na
gcomharchu-
mann
Seán Ó Loingsigh

BEIDH níos mó daoine ag teacht le
chéile chun comharchumainn a chur
ar bun de bharr na géarchéime eacna-
maíochta ina bhfuilimid dar le
léachtóir de chuid Ionad na
gComharstaidéar in Ollscoil Chorcaí,
Tadhg Ó Súilleabháin.

Bhí an tUasal Ó Súilleabháin ag lab-
hairt ag seimineár dar teideal ‘Obair
agus ár n-Áit Oibre’ a reachtáladh in
Óstán Gobnatan i mBaile Bhúirne i
rith Fhéile na Laoch.

Thagair an Súilleabhánach do
thuarascáil de chuid Forfás, ag rá nach
raibh feidhm iomlán á baint as cumas
forbartha earnáil na gcomharchu-
mann in Éirinn. Thug sé le fios ós na
figiúirí ba dhéanaí a bhí ar fáil go raibh
78 comharchumann cláraithe le
cumann na gcomharchumann Éirean-
nach, ICOS, agus go raibh 36,500
duine fostaithe go díreach iontu.

Ba é bainisteoir Chomharchumann
Forbartha Mhúscraí, Concubhar Ó
Liatháin, a bhí mar chathaoirleach ar
an seimineár ar ar fhreastail 20 duine.

Chuir iar-Phríomhfheidhmeannach
an IDA, Pádraic White, an comhlacht
déantúsaíochta coirí  Firebird, a
cuireadh ar bun in eastát tion-
sclaíochta Údarás na Gaeltachta i
mBaile Bhúirne 30 bliain ó shin, i
láthair mar eiseamláir de ghnó traidis-
iúnta gur féidir leis maireachtáil agus

dul chun cinn i gceantar Gaeltachta de
bharr spiorad fiontraíochta.

Dúirt a bhean chéile, an Seanadóir
Mary White, go raibh cumas forbartha
in earnáil an bhia talmhaíochta in
Éirinn san lá atá inniu ann leis an gcáil
atá ar an dtír seo de bharr a táirgí bia,
agus chuir sí síos ar an bhforbairt a
rinne sí féin agus a comhbhunaitheoir
sa chomhalcht Lir Chocolates, Connie
Doody, ar an ngnó seacláide a bhu-
naíodar beirt i mBaile Átha Cliath in
1987 mar chuid de thionscadal chun
fostaíocht a chur chun cinn an uair úd.
Tá suas le 200 duine fostaithe sa
chomhlacht anois ó bhogadar an t-
ionad déantúsaíochta ón bPort Thoir i
mBaile Átha Cliath go dtí an Uaimh i
gCo. na Mí in 2004.

Dúirt iar-cheannaire an Chomhaon-
tais Ghlais, Trevor Sargent, go gcaith-
fear a bheith ag pleanáil anois don lá
nach mbeidh ola ar fáil. Chuir sé síos

ar thionscadail atá ag dul chun cinn i
gcontaetha Chorcaí agus an Chláir
mar a bhfuil daoine á dtraenáil chun
capaill d’úsáid in earnáil na
foraoiseachta agus talmhaíochta, agus
dhein sé tairngreacht nach mbeidh
úsáid á baint as gluaisteáin le
haghaidh iompair phearsanta sa
chéad ghlúin eile. Mheas an t-iarAire
Stáit gur a mhalairt de pholasaí a bhei-
dh ann ná mar atá i leith scoileanna
agus ospidéal faoi láthair – go dtioc-
faidh an lá go mbeidh ar an rialtas níos
mó seirbhísí oideachais agus leighis a
chur ar fáil go háitiúil.

Thug bainisteoir Chomharchu-
mann Forbartha Mhúscraí, Concub-
har Ó Liatháin, le fios gur chuir sé tús
le díospóireacht ar an idirlíon anu-
raidh chun ainm Trevor Sargent a chur
chun cinn le haghaidh na huachtará-
nachta, ach níor thug an t-iarTheachta
Dála atá fostaithe anois in earnáil na

garraíodóireachta margaidh agus go
bhfuil leabhar á scríobh aige faoin
ngnó faoi láthair, aon leid ag an
seimineár go raibh sé i gceist aige a
bheith mar iarrthóir do phost Pháirc
an Fhionnuisce.

Ó Lionáird ar a
bhealach go
Daegu
Seán Ó Loingsigh

TÁ an lúthchleasaí Ciarán Ó Lionáird
ar a bhealach go dtí Craobhchomórtais
an Domhain tar éis dó a bheith ainm-
nithe an tseachtain seo i dteannta 16
lúthchleasaí eile d’fhoireann na hÉire-

Seoltar scéalta chuig:
nuacht@gaelsceal.ie

Daonscoil na Mumhan 2011
i gColáiste na Rinne, Rinn ó gCuanach, Co. Phort Láirge

Satharn 13 – Satharn 20 Lúnasa  

Teastas ar fáil.
Aitheanta ag an Roinn Oideachais agus Scileanna

www.daonscoil.com
Ríomhphost: odrisleain@gmail.com

Guthán (Coláiste na Rinne): 058-46128

Seachtain thaithneamhach thairbhiúil i nGaeltacht na nDéise . . .
Léachtaí, ranganna, siúl sléibhe,céilithe, ceol, amhránaíocht,

filíocht,craic agus cairdeas.

Clasaic litríochta an
Athar Peadar foilsithe le
closleabhar – Séadna
Seán Ó Loingsigh

TÁ eagrán nua den chlasaic
litríochta Séadna le duine de mhór-
scríbhneoirí Mhúscraí agus na tíre
seo, an tAthair Peadar Ua
Laoghaire, díreach foilsithe ag an
gcomhlacht foilsitheoireachta Cois
Life. 

Is tionscadal é seo a thionscnaigh
duine de bhunaitheoirí Cois Life,
Caoilfhionn Nic Pháidín, agus atá
préamhaithe i gcanúint cheantar
dúchais an Athar Peadar i Múscraí.
Tá closleabhar curtha ar fáil i dtean-
nta an leabhair – ocht ndlúthd-
hiosca ar a bhfuil Maighréad Uí
Lionáird, Cúil Aodha, ag leámh an
téacs iomláin ón 34 caibidil de scéal
Shéadna.

“Theastódh complacht nó
meitheal, ach bean an-chumasach í
Maighréad agus an mianach inti

chun cuid de na spólaí is troime de
chuid an Athar Peadar a iompar,” a
deir léiritheoir an chlosleabhair, an
file Corcaíoch Liam Ó Muirthile,
agus é ag cur síos ar an 260
leathanach atá á léamh go líofa ag
Maighréad Uí Lionáird ó Ghort na
Scairte.

D'fhoilsigh Cois Life eagrán de
Shéadna cheana in 1996, an chéad
leabhar a d'eisigh an comhlacht
agus a bhí cóirithe go speisialta ag
Caoilfhionn Nic Pháidín le
haghaidh daoine óga. Bhí dlúthd-
hiosca i dteannta an leabhair an uair
úd chomh maith, ceann ar a raibh
Liam Ó Muirthile ag léamh leagan
gearr den scéal. Meastar go raibh sé
sin ar cheann des na chéad
chlosleabhair a heisíodh in Éirinn, i
litríocht na Gaeilge ach go háirithe.

Tá an t-eagrán is déanaí curtha in
eagar ag ceannaire Scoil na Gaeilge,

an Léinn Cheiltigh, Bhéaloideas
Éireann agus na Teangeolaíochta sa
Choláiste Ollscoile Baile Átha
Cliath, an tOllamh Liam Mac Math-
úna. Tá 250 cóip faoi chlúdach crua
á gcur ar fáil chomh maith leis an
eagrán bog atá curtha i láthair mar
chlasaic.

Seolfar an leabhar agus an
closleabhar go hoifigiúil san Ionad
Cultúrtha i mBaile Bhúirne ar an 25
Lúnasa. Foilsíodh Séadna ar dtúis in
1894 agus seoladh an leagan deire-
anach de chuid Cois Life ag Éigse
Dhiarmuid Uí Shúilleabháin i gCúil
Aodha in 1996. 

Is féidir an  t-eagrán nua agus na
dlúthdhioscaí a ghabhann leis a
cheannach ar líne ó shuíomh idirlín
Coislife.ie agus beidh an pacáiste
tarraingteach á chur ar fáil i siopaí
leabhar ar fud na tíre de réir a
chéile.

Cluiche iománaíochta idir
ceoltóirí óga Oirthear an
Chláir agus ceoltóirí óga
na hIorua ag Féile Cheoil
an Fhiacail i gContae an
Chláir an tseachtain seo
caite. Pic: Jackie Elger

ann a bheidh ag iomaíocht sa Chóiré
Theas i gceann coicíse.

Do cháiligh Ciarán Ó Lionáird as Tír
Ghaoithe i Múscraí do Chraobh-
chomórtais an Domhain i nDaegu
agus do chluichí Oilimpeacha na bli-
aina seo chugainn i Londain nuair a
bhain sé cáilíocht chaighdeán A
amach i rás 1500 méadar sa Bheilg an
tseachtain seo caite.

Is iontach an scéal é faoin lúthch-
leasaí 23 bliain d’aois mar gur
measadh go raibh deireadh tagaithe
lena ghairm lútchleasaíochta anu-
raidh de bharr shraith gortaithe a bhí
ag cur as dó le tamall de bhlianta
anuas.

Is in Ollscoil Stát Florida i Meirceá
atá Ciarán Ó Lionáird lonnaithe faoi
láthair, áit a bhfuil céim mháistir
bainte amach aige i mbliana i mbain-
istíocht spórt.

Tar éis dó an cháilíocht le haghaidh
Daegu agus Londain a bhaint amach i
rás speisialta a heagraíodh gan coinne
dó féin agus dá chomhreathaithe a bhí
ar thuras lúthchleasaíochta in
Oordegem na Beilge, mar a rith Ó
Lionáird an cheathrú am ba thapúla
riamh d’Éireannach i rás 1500m, bhí
sé ar ais sa bhaile in Éirinn an deireadh
seachtaine seo caite chun páirt a ghla-
cadh i gCraobhchomórtais Lúthcleas-
aíocht Náisiúnta na hÉireann i Staid
Morton i Seantrabh Bhaile Átha Cliath.

Ghlac Ciarán páirt i gceann de
dhreasanna an chomórtais 800m mar
chuid dá ullmhúcháin le haghaidh
Chraobhchomórtais an Domhain.
Cháiligh sé don rás ceannais ach
beartaíodh nach rithfeadh sa rás toisc
go raibh sé a chorp ró-thuirseach.

Bhí an t-am aige mar sin féin lab-
hairt faoin gcasadh is déanaí ina shaol
lúthchleasaíochta. Bhuaigh sé rásaí
1500m agus 5000m d’ard-cháil in aon
lá amháin ag comhdháil lúthcleas-
aíochta Chósta an Atlantaigh i mí
Aibreán seo caite ach thug sé le fios
gurb é an dara háit a bhain sé i rás
10,000m i gCalafornia i mí Márta an
rás ab fhearr a rith sé i Meirceá i
mbliana.

An tráth so anuraidh dúirt sé go
raibh sé ar tí “slán” a fhágáil lena
ghairm reathaíochta de bharr ghortú
droma agus gortaithe eile a bhí ag cur
as dó le cúig bliana roimhe sin. Dá
raghadh sé faoi scian chuirfeadh sé
deireadh lena ghairm cinnte agus
thug sé le fios go bhfuil sé in ann na
gortaithe a láimhseáil le cabhair
fisiteiripe agus cleachtaí speisialta
coirp.

Maidir leis an rás 1500m sa Bheilg
d’inis sé gur lasmuigh de “phub” ar a
1.00 a chog maidin Dé Sathairn go
bhfuair sé agus a chomrádaithe lúth-
cleasaíochta amach go raibh rás
cáilithe dos na craobhchomórtais
dhomhanda agus dos na cluichí
Oilimpeacha eagraithe dóibh don
Mháirt dár gcionn.

Dúirt sé gur an méid a bhí sé ag súil
leis ná gurb reathaí 3n.40s. é d’fhaid
1500m. “Ní rabhas ag súil len an
iomad ón rás ach níor chuireas aon
srian orm féin ach an oiread,” a dúirt
Ciarán.

Bhain sé 6 soicind as a churiarracht
phearsanta an oíche úd sa Bheilg an
tseachtain seo caite, á chur i
gcuideachta na laochra Éireannacha
ón lá a bhí inné ann sa rás 1500m – Ray
Flynn, Marcus O’Sullivan agus Frank
O’Meara. Agus san ráite, chuir Ciarán i

gcuimhne nach é an lúthchleasaí is
tapúla don fhaid sin fiú ina a chumann
baile – Cumann Lúthchleasaíochta
Ghleann na Laoi – toisc gur ball den
gclub sin é an Súilleabhánach!

D’imigh Ciarán thar sáile go Florida
arís Dé Máirt seo caite agus thug sé le
fios go mbeidh sé ag dul as san go dtí
an Chóiré Theas ar an nDéardaoin seo
chugainn, an 18 Lúnasa. Beidh a
mhuintir i dTir Ghaoithe agus i gCúil
Aodha, agus muintir Mhúscraí i
gcoitinne, ag faire mach dó i gCraobh-
chomórtais an Domhain, ag guí gach
rath air agus ar an rásaí siúil Olive
Loughnane go bhfuil cónaí uirthi in
Áth an Chóiste agus a bhíonn ag
traenáil ar bhóithre Ghaeltacht
Mhúscraí. Bhain Olive bonn airgid sa
rás siúil 20 ciliméadar ag na craobh-
chomórtais dhomhanda dheire-
anacha i 2009, agus is í a bheidh mar
cheann ar fhoireann na hÉireann a
raghaidh chun páirc na lúthcleas-
aíochta i nDaegu.

Scéalta Chorca 
Dhuibhne
Breandán Mac Gearailt

An Muireach-
tach don Áras?
NÍL sé rófhada ó shin ó bhí nuachtáin
breac le litreacha ag moladh gur
cheart do Mhicheál Ó Muircheartaigh
dul sa choimhlint d’Uachtaránacht na
hÉireann. San am bhí Micheál tar éis
éirí as an gcraoltóireacht ach má bhí,
bhí go leor den tuairim go ndéanfadh
sé ard-Uachtarán. Ní raibh dada le rá
ag Micheál. Ba léir nach raibh aon
chuimhneamh aige ar dhul sa
choimhlint. Le déanaí tá daoine
éagsúla ag iarraidh teacht ar dhuine
gan cháim a bheadh ina thaidhleoir
den scoth don tír. Is cuma leo an fear
nó bean a bheadh sa choimhlint ach
go mbeadh meas ag an bpobal
air/uirthi. Nílim ag iarraidh a thabhairt
le fios go bhfuil aon locht orthu siúd
go bhfuil a n-ainm sa chlibirt ach go
bhfuil, dar liom, mír a dó den gcaint sa
tsráidbhaile a mheasann gur cheart
don Muircheartach seasamh. Déarfar
gan amhras go bhfuil aos maith ag
Micheál. Ní mar sin a bhí an dream a

bhuail liom i dTrá Lí an lá cheanna a
dúirt go bhfuil obair uachtaráin á
déanamh ag Micheál le blianta agus
nach bhfuil aon mhaolú ar a
choisíocht. “Bhí Micheál Ó Muirc-
heartaigh sa Daingean le déanaí, oíche
Aoine,” arsa duine acu, “agus bhí sé i
láthair ag ócáid a d'eagraigh foireann
caide an Daingin. Níos déanaí bhí sé i
Lios Póil, mar ar sheol sé leabhar agus
d’oscail Féile bhliantúil Lios Póil. Ar an
Satharn bhí sé ag ócáid sa Mí, ar an
Domhnach bhí sé i bPáirc an Chró-
caigh agus ar an Luan bhí sé in Aon-
troim. “Sin bóthar agat,” ar sé. Bhí fear
óg ó pharóiste Múrach sa chomhlu-
adar agus dúirt sé go raibh an Muirc-
heartach ag ócáid i Muineachán anu-
raidh agus gur thiomáin sé go Baile
Átha Cliath an oíche sin. “Chuaigh
Micheál  a chodladh ar a trí a chlog,” ar
sé, “agus d’éirigh sé ar a sé. Bhí sé ina
cheannródaí ag na sluaite a bhí ag
dreapadh Chnoc Bhréanainn an tráth-
nóna sin. Is mó fear agus bean óg nach
dtiocfadh i ngiorracht scread asail de,”
ar sé.

Cinnte tá na saincháilíochtaí ag
Micheál Ó Muircheartaigh, ach an
bhfuil fonn air? Dar liom nach bhfuil
an fonn sin ar Mhicheál, ach is mó fear
agus bean mhaith a tháinig ar mhalairt
aigne de thoradh glaoch an phobail.

Ráiseanna
Bhaile an
tSagairt
MÁ bhí sé ina ‘choigstí’ báistí i bPáirc
an Chrócaigh ar an Satharn seo caite is
beag báistí a bhí ar rás-chúrsa Bhaile
an tSagairt ó thráthnóna Dé hAoine
seo caite go tráthnóna Dé Domhnaigh.
Bhí beagán ceobhráin ann ar an
nDomhnach ach beagán a bhí, rud a
chinntigh go raibh an aimsir fé dos na
ráiseanna. Is le déanaí a beartaíodh ar
ráiseanna a bheith ann tráthnóna Dé
hAoine mar roimhe sin is dhá lá a
bhíodh i gceist, an Satharn agus an
Domhnach de ghnáth. Tá Ráiseanna
Bhaile an tSagairt ar bun ó bhí 1895
ann seachas cúpla bliain nuair a chinn
an rialtas i dtús na ndaicheadaí gur
cheart d’fheirmeoirí a gcuid tailte a
threabhadh agus barraí a chur. Dar le
ball den gcoiste, an tábharnóir Tomás

Mac Cárthaigh ón nDaingean, bhí
thart ar 200 capall ag glacadh páirte
agus íocadh suas le €50,000 i ndu-
aiseanna.

Bhí muintir an cheantair an-fhial
dar leis, ainneoin an chúlú eacna-
maíochta.

“Measaim go raibh an slua is mó le
mo chuimhne i láthair an deireadh
seachtaine seo agus ní ag scailéathan
atáim nuair a mheasaim go raibh na
ráiseanna tofa ar fad. Bhí capaill ó
cheithre airde na tíre, ó Albain agus ón
mBreatain Bheag,” arsa Tomás. 

Sna ráiseana teoranta do chapaill
áitiúla is mó a bhí an gliogaram agus is
é Gearóid Ó Baoill, ón nGairbh-
feanaigh, an Daingean, lena chapall,
Your Ma, a bhuaigh an rás áitiúil ar an
Satharn agus, iontas mór, Dearbaí an
Daingin ar an nDomhnach, leis an gca-
pall céanna. Capall le Dáithí
Grainbhéal ón nDaingean, Rock Hop-
per, a bhuaigh an rás áitiúil ar an
Aoine agus Molly le muintir Chin-
néide ós na Cluainte, Baile an
Fheirtéaraigh a bhuaigh ar an nDomh-
nach.

Comhluadar i
gCorca 
Dhuibhne
TÁ ceithre fhichid duine ón eagraíocht
Ghaelach Comhluadar sa cheantar an
tseachtain seo. Tá siad ag cur fúthu i
mBrú na Gráige, sa Phortán agus i
dtithe lóistín. Ar feadh roinnt blianta
is fé bhrat Teaghlaigh Ghaelacha a bhí
an ghluaiseacht seo, ach theip ar an
eagraíocht sin sna hochtóidí. Is iad a
gclann siúd a bhunaigh Comhluadar
sa bhliain 1993 agus tá siad ag dul ó
neart go neart ó shin. Tá a lár-oifig i
gceannáras Chonradh na Gaeilge, 6 Sr.
Fhearchair i mBaile Átha Cliath. Tá
baill ag Comhluadar i ngach contae in
Éirinn seachas Fear Manach, arsa
stiúrthóir Comhluadar, Feargal Ó
Cuilinn. Seo é an deichiú bliain ag an
eagraíocht ag teacht go Corca Dhuib-
hne agus tá seachtain iomlán acu
anois in ionad deireadh seachtaine
nuair a thosnaíodar ag teacht. “Táimid
ag baint an-spraoi as an tseachtain,”
arsa Feargal. Bhí tráth na gceist boird
againn, turasanna ar áiteanna suim-

iúla ar fuaid na leithinse agus beidh
coirm cheoil againn ar an Aoine
[anocht] i mBrú na Gráige.” Tá tim-
peall 500 teaghlach Gaelach bainteach
leis an eagraíocht a réitíonn go leor
ócáidí sóisialta dá mbaill go rialta. 

Ealaín i mBaile
an tSléibhe
TÁ aithne fhorleathan ar an ealaíon-
tóir Gaelach Bob Ó Cathail atá ag cur fé
i mBaile an tSléibhe i bparóiste Fhion-
ntrá. Ar an Satharn seo caite sheol
John Holstead taispeántas de
shaothar Bob ina stiúideo i mBaile an
tSléibhe. 

Mhol Holstead sárchaigheán obair
Uí Chathail agus dúirt go mbeidh an
saothar ar taispeáint go deireadh na
míosa. San idirlinn tá stiúideo oscailte
ag ealaíontóir eile, Patsy Farr, in aice a
thí chónaithe i Márthain. Sasanach is
ea Farr agus tá sí sa cheantar le ceithre
bliana. 

Scrogall na
Míosa
TÁ an tríú iarracht mhíosúil againn ó
Scrogall Teilifís. Tá an uair an chloig a
chuireann siad ar fáil lán de scéalta
agus de thuairiscí ar ócáidí áitiúla. Tá
tuairisc an-deas ar Regatta Fhionntrá
agus ar Thaispeántas Talmhaíochta
Chorca Dhuibhne. Dar leis an
láithreoir, Éabha Ní Shúilleabhain,
cailín óg ó Lios Póil atá ag déanamh
staidéir ar an iriseoireacht agus  a
chuireann go leor des na míreanna i
láthair, baineann sí an-sásamh as an
obair. An mhí seo tá an Teachta Dála
nuathofa ó Chaisleán na Mainge,
Brendan Griffin fé agallamh ag Éabha.
Obair dheonach ar fad atá i gceist agus
is é Daryl Broe, Baile Átha Cliathach
atá ag cur fé anseo sa Ghaeltacht le
blianta, is túisce a chuimhnigh ar an
tseirbhís phobail seo a bhunú. Is é
Daryl a thionscnaigh an Cumann
Scannán áitiúil chomh maith, scan-
náin a bhíonn le feiscint in Siar Ó
Thuaidh i dtábhairne Uí Chatháin ar
an mBuailtín. 

Maratón an
Daingin
TÁ sé ina ghabhar sa teampall ag lucht
siúlóide agus lúthchleasaíochta na
laethanta seo, is léir, mar tá scata Éire-
ann daoine ag siúl, ag bogshodar agus
ag rith coitianta. Measann lucht eagair
Mharatón an Daingin go mbeidh suas
le 3,000 ag glacadh páirte sa rás a
bheidh ann ar an tríú lá den mí seo
chugainn. 

Anuraidh an chéad uair a bhí an
maratón sa cheantar agus bhí an lucht
eagair an-sásta. 

Beidh Rás an Bhuailtín ar son CLG
na Gaeltachta agus Choiste Ionad
Spraoi an Bhuailtín ar an 20ú lá. Breis
eolais ar ball.

Ceoltóirí óga na hIorua agus Oirthear an Chláir ag nascadh le chéile ar chuairt chuig Creagán Eoghain i rith Fhéile
Cheoil an Fhiacail i gContae an Chláir, an tseachtain seo caite. PIC: JACKIE ELGER

Obair a bhí
beartaithe do
bhóithre Dhún
na nGall
curtha ar ceal
Danny Brown

FÓGRAÍODH an tseachtain seo nach
mbeadh an rialtas ag dul ar aghaidh le
hobair forbartha ar roinnt bóithre a
bhí beartaithe i gContae Dhún na
nGall. D’fhógair an tAire Leo Varadkar
Dé Máirt nach raibh an t-airgead ag an
rialtas le leanstan ar aghaidh leis na
forbairtí a bhí beartaithe do bhóithre
ar fud an chontae. Tá Teachtaí Dála sa
dá dháilcheantar sa chontae nach
bhfuil sa rialtas ar buile faoin chin-
neadh conspóideach. Dúirt Thomas
Pringle, TD neamhspleách do Dhún
na nGall Thiar Theas, go raibh Varad-
kar i ndiaidh todhchaí an chontae a
chur i mbaol mar go raibh an maoiniú
geallta de thairbhe go ndearnadh nea-
mart ar infreastruchtúr an chontae le
blianta anuas nuair a bhí airgead ag an
rialtas ach gur caitheadh é ar bhóithre
thart ar an phríomhchathair. Cháin sé
an cinneadh fosta mar go raibh na
bóithre chomh dona sa chontae, rud
atá admhaithe ag an Údarás um
Bóithre Náisiúnta. Duirt Pringle go
raibh sé uafásach go raibh an rialtas ag
gearradh siar ar chaiteachas ar
bhóithre nuair a bhí daoine ag fáil
bháis ar bhóithre a bhí faoi
chaighdeán. Tá cruinniú práinneach
iarrtha ag an Teachta Dála leis an Aire
Varadkar chomh luath agus is féidir.

Dúirt an tAire Stáit Donncha Mac
Fhionnlaoich as Gaoth Dobhair nach
raibh an dara rogha ag an rialtas ach
an maoiniú do na bóithre a tharraingt
siar mar nach raibh an t-airgead acu.

Tháinig sé chun solais fosta go raibh
níos mó ná €500,000 caite ag an rial-
tas ar ullmhúcháin do na forbairtí, ar
nós talamh a cheannach agus suirb-
héanna a dhéanamh. Ach d’fhógair an
rialtas nach mbeadh impleachtaí ar
bith ag an chinneadh ar na forbairtí
atá le déanamh ar an A5 trí Thuais-
ceart Éireann.

Féile Loinneog
Lúnasa i nGaoth 
Dobhair
Áine Ní Chuaig

BEIDH Féile Loinneog Lúnasa ar bun i
ngleanntáin ghlasa Ghaoth Dobhair an
deireadh seachtaine seo, 12-14
Lúnasa. Tá clár leathan d’imeachtaí
leagtha amach don cheiliúradh ina
measc ceolchoirmeacha, ceardlanna
ceoil agus damhsa, comórtas buscála,
paráid bhannaí ceoil, siúlóidí agus go
leor eile.  Is í an ceoltóir cáiliúil as
Gaoth Dobhair, Mairéad Ní Mhaon-
aigh ón ghrúpa Altan, a sheol clár
Loinneog Lúnasa 2011 go hoifigiúil ag
ócáid a bhí sa gCrannóg sna Doirí
Beaga an mhí seo caite. Thug sí
ardmholadh as an iarracht agus as an
gcomhoibriú atá ar siúl chun an fhéile
a reáchtáil agus as an ardchaighdeán
atá á bhaint amach ag an gcoiste
eagrúcháin don dara bliain as a chéile.
Dúirt sí go bhfuil éileamh mór ar an
teanga, ar an gceol agus ar an gcultúr

atá le fáil i nGaoth Dobhair, agus go
dtiocfaidh cuairteoirí idirnáisiúnta
chun an cheantair má dhéantar for-
bairt agus fás ar an bhféile. "Tá rud
éigin faoi leith againn anseo," a dúirt
sí, "nach dtig le cuairteoirí a fháil i
bpáirteanna eile den tír, agus is iad an
teanga agus an cultúr an ghné is lárnaí
de sin."

Tráthnóna anocht ag 8.30in, beidh
Ceolchoirm Mhór ag Dónal Lunny &
Paddy Glackin in Ionad Cois Locha i
nDún Lúiche. Ag leanúint ar aghaidh
ina dhiaidh sin, beidh Céilí Mór i
dTigh Jack ag 10.00in, in éindí le
ceoltóirí agus damhsóirí an Droichid
as Béal Feirste. Ag an am céanna,
beidh oíche cheoil i dTigh Hiúdaí Bhig
ag Fidléirí Aontroma agus Dhoire.

Is ar an Satharn a bheidh na máistir-
ranganna ceoil ar bun 10rn-2in, in
éineacht leis na teagascóirí den scoth
seo: Caitlín Nic Gabhann (Consairtín),
Ciarán Ó Maonaigh (Fidil) agus Matt
Griffin (Giotár). Beidh seimineár
suimiúil faoi chaibidil ag Ian Lee ó
RTÉ dar teideal “Dúchas Ceoil Ghaoth
Dobhair” ag 2in sa Seomra Ceoil in
Ionad Naomh Pádraig. Rachaidh an
comórtas buscála ar aghaidh 3-6in in

Óstán Radharc na Mara ar an mBun
Beag agus go deimhin beidh súil ag na
hiomaitheoirí ar fad ar an duaischiste
fiúntach de €400. Cuirfear clabhsúr le
himeachtaí an tSathairn le ceolchoirm
i dTigh Jack, áit a mbeidh Pauline
Scanlon as an Daingean ar stáitse in
éindí le Barry Kerr agus Matt Griffin.
Beidh luach €5 ar na ticéid agus beidh
siad le fáil ag an doras.

Tosóidh imeachtaí an Domhnaigh
le paráid na mbannaí máirseála ag 2in
agus beidh céilí ina dhiaidh sin i dTigh
Jack ó 4-6in. Le scor a chur leis an
bhféile, beidh ceolchoirm mhór eile ag
9in ar an Domhnach. Beidh réalt
Bhéal Feirste Gráinne Holland ar
stáitse agus na bannaí Stonethrowers
agus An Crann Óg ina teannta. Tá
albam nua darb ainm ‘Teanga na
nGael’ díreach eisithe ag Holland agus
beidh sí ag ceol roinnt de na hamhráin
ón taifead sin.  Beidh ceol sna tithe
tábhairne go léir i gcaitheamh an
deireadh seachtaine agus tá eolas agus
clár iomlán na féile le fáil ar an
leathanach Facebook ‘Loinneog
Lúnasa’.

Béal Feirste
MA i Léiriú 
Scannán agus
Scríbhneoireacht
Scripte
Seosamh Ó Riain

AN bhfuil dúil agat sna scannáin agus
sa scríbhneoireacht?  An suim leat
dul i mbun oibre don ‘scáileán mór’
nó don teilifís amach anseo? Más
suim, beidh an cúrsa MA seo thar a
bheith spéisiúil duit, agus cá bhfios
ach go mbeidh tú i do chéad Neil Jor-
dan nó Jim Sheridan eile. Tá na
meáin Ghaeilge faoi bhláth sa tír seo,
go háirithe ó tháinig TG4 ar an saol. Is
ag éirí níos líonmhaire, ar ndóigh, atá
líon na ndaoine atá ag dul isteach san
earnáil sin. Tosóidh an cúrsa seo in
Ollscoil na Ríona, Béal Feirste, i mí
Mheán Fómhair 2011 agus é mar spri-
oc aige céimithe a sholáthar ag a
bhfuil sárscileanna Gaeilge mar aon
le hoiliúint i léiriú scannán agus i
scríbhneoireacht scripte chun freast-
al ar earnáil na meán Gaeilge.

Ní bheifear ag dúil le réamheolas ar
Léann na Scannánaíochta chun dul i
mbun an chúrsa. Déanfar staidéar ar
shé mhodúl ar an gcúrsa, ceithre
mhodúl riachtanacha, le dhá cheann
acu faoi chúram Roinn Léann na
Scannánaíochta agus an dá mhodúl
eile faoi chúram Roinn na Gaeilge.

Riachtanais Iontrála; Beidh ag iar-
rthóirí de ghnáth céim le hOnóracha
den chéad ghrád nó den dara grád
uachtarach sa Ghaeilge nó i ndisci-
plín gaolmhar. Tá fáilte roimh iar-
ratais ó iarrthóirí a bhfuil taithí acu
sna meáin Ghaeilge ach nach bhfuil
cáilíocht fhoirmeálta sa Ghaeilge acu.
Tá fáilte roimh iarratais ó mhic léinn
chuí idirnáisiúnta (GPA 3.3 nó níos
fearr i ngort cuí). Caithfidh gach iar-
rthóir scrúdú iontrála a dhéanamh
lena gcumas teanga agus critice a
mheas.

Féach: www.qub.ac.uk nó cuir
glaoch ar an Ollamh Gregory Toner
(+44 28) 90973695.

RÉIGIÚNACH • 23GAELSCÉAL 
Dé hAoine, 12 Lúnasa, 2011

ULAIDH
NUACHT

Seoltar scéalta chuig:
nuacht@gaelsceal.ie

Deireadh seachtaine ar dóigh i Rann na Feirsde
Eoin Mc Garvey

NUAIR a théann bunadh Rann na
Feirsde i mbun ruda, téann siad ina
bhun go maith!

Bhí deireadh seachtaine an-
mhaith acu ar an bhaile Gaeltachta
sin an deireadh seachtaine seo caite
nuair a bhí féile á reáchtáil acu a bhí
lán imeachtaí do gach aoisghrúpa.

Cé go raibh féilte éagsúla eile á
reáchtáil fud fad an chontae bhí
coiste Rann na Feirste iontach sásta le
líon na ndaoine a d’fhreastail ar
ócáidí na féile. Thosaigh imeachtaí na
féile le hAifreann do mhuintir na
háite agus scoláirí Choláiste Bhríde
Rann na Feirsde. Bhí buíon cheoil
‘Druma Mór’ i lár an imeachta agus
rinne pearsa na bliana Rann na Feirs-
de 2011, Tony Ó Dochartaigh, an
fhéile a oscailt go hoifigiúil i ndiaidh
an Aifrinn. Bhí imeachtaí ar siúl

d’achan aoisghrúpa. Oíche Dhomh-
naigh sheinn an banna bríomhar
‘Blunderbrau’ d’iomlán tí in Áislann
Rann na Feirste. Chruinnigh scaiftí as
gach áit lena gcluinstin agus bhí oíche
cheoil, chraic agus dhamhsa den
scoth ann. Ar na himeachtaí ba mhó
a tharraing aird an phobail bhí an
tsiúlóid threoraithe chun na ‘Bain-
sigh’ le Vincie Shíle Ó Domhnaill. Le
linn na siúlóide seo chuir Vincie a
chuid saineolais maidir le stair Rann
na Feirsde agus go sonrach eolas faoi
bhá Phádraig Shéamais in 1811 i
láthair an tslua. 

Ag deireadh na siúlóide rinneadh
leacht cuimhneacháin Phádraig
Shéamais a nochtadh ag Carraig na
nDeor, an áit a bhfuarthas corp an fhir
óig ar an chéad Mháirt d’Fhomhár
1811. Ar ndóigh tá amhrán ann den
teideal céanna. Gabhadh buíochas as
ucht an togra speisialta seo le Danny

‘Neidí Frank’ Mac Grianna, Niall
Sonaí Ó Dónaill, Pádraig Mac
Eamharcaigh agus Freddie Ó
Gallchóir.

Léiríodh spéis mhór i léacht
Phádraig Uí Bhaoighill, údar iom-
ráiteach de bhunadh na háite, a chuir
a chuid saineolais féin i láthair an
phobail faoin téama ‘Oidhreacht
Rann na Feirsde.’ 

Lean na himeachtaí cultúrtha ar
aghaidh an oíche sin le dráma faoi
Phádraig Shéamais le Club Óige Rann
na Feirsde a léirigh Niall Mac
Eamharcaigh agus Bríd Anna Ní
Bhaoill. Le himeachtaí na féile a chur
chun críche bhí Coirm Cheoil le
muintir na háite.  Tá Coiste na Féile
buíoch d’achan duine a ghlac páirt
agus a chuidigh le himeachtaí an
deireadh seachtaine a reáchtáil agus
tá siad ag súil gur féile bhliantúil a
bheas ann.

Agóid beartaithe d’Ard Mhacha

Anton Mac Cába

TÁ Gaeilgeoirí in Ard Mhacha le
picéad a chur ar an chéad chruinniú
eile de Chomhairle na Cathrach an
22ú Lúnasa. Tá seo mar gheall ar rái-
tis chonspóideacha an Chomhair-
leora de chuid Pháirtí Aontachtach
Uladh (UUP), Jim Speers. “Only
place the Irish language will take
you is back to the bog,” ar seisean, le
linn díospóireachta Comhairle. Bhí
an Chomhairle ag plé comharthaí
Gaeilge bheith in Eamhain Mhacha.

Dúirt Seán Ó Maoilsté gur chuir

ar dhúirt Speers olc ar dhaoine le
Gaeilge sa chathair. “Tháinig sé
aniar aduaidh orainn,” ar seisean.
“Bhí fhios againn go raibh an
dearcadh sin ann, ach chuir sé ion-
tas orainn gur scaoil sé sin amach.”

Dar le John Nixon, gníomhaí
pobail sa chathair, go raibh an
biogóideachas riamh go smior sa
Chomhairle. “Cúpla bliain ó shin, ní
raibh soilsí Nollag ach ar an taobh
Protastúnach den bhaile,” arsa
Nixon. “Ní biogóideachas amháin
atá ann, ach achan saghas leatro-
ma.”

Duais á tabhairt amach ag Lá Spóirt ar Árainn Mhór le déanaí. 

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Ceardlann Chultúrtha in éindí le Tom Neylon, eagraithe mar chuid d'Fhéile Cheoil an Fhiacail i
gContae an Chláir an tseachtain seo caite. PIC: JACKIE ELGER 

Na moltóirí Róisín Uí Chualáin, Peadar Ó Maoláin agus Máiréad Mhic Fhionnlaíoch ag Féile na Trá
Báine le Máirtín Ó Conghaile, Eibhlín Ní Chonghaile agus Tríona Uí Chonghaile an deireadh seach-
taine seo caite.  Is í Elaine Nic Dhonnchadha ón bPointe, An Cheathrú Rua a bhuaigh an comórtas
‘Bláth na Trá Báine’ ag Féile na Trá Báine. Tá an fhéile ina díl chuimhne d’Áine Charles.  PIC: JUDY NÍ ÓGÁIN

Monica Uí Shionnáin ag bronnadh teastas ar lucht traenála ag deireadh ceardlainne drámaíochta
i Leabharlann Bhaile Bhlainséir le déanaí. 

Mattie Ó Conghaile ag tabhairt a ghliomaigh do Kevin O Hara ó Atlantaquaria na Gaillimhe ag
calafort Ros-an-Mhíl, Co. na Gaillimhe an tseachtain seo caite. Rug Mattie Ó Conghaile ar an
ghliomach neamh-ghnathach le dhá chrúb brúiteora mar a chéile ina bhád darb ainm Derrough.

Grúpa ó Chaois Laoi ag dul ar thuras báid chuig Oileán Foide, Dún na nGall ar an Domhnach seo caite.
Páistí ag baint sult as imeachtaí na féile i Rann na Feirste i nDún na nGall ag deireadh na seach-
taine seo caite. PIC: EOIN MCGARVEY

BEATHA NUACHT Litríochta                            

Féile Leabhar Idirnáisiúnta
Dhún Éideann linn
Féile amháin, 750 imeacht, 800 údar

Meadhbh Ní Eadhra  

Igcathair álainn Dhún Éideann,
thuas in Albain, tá rudaí ag éirí
thar a bheith gnóthach ar fad,
mar a tharlaíonn i gcónaí ag an
tráth seo den bhliain. Tá féilte

éagsúla ag tosú, turasóirí agus cuair-
teoirí ag teacht ó gach cearn den
domhan, agus níos mó daoine ná
riamh ag seinm ceoil ar an tsráid nó
ag tabhairt taispeántas éigin don
phobal. Má tá dúil agat sa litríocht, ar
bhealach ar bith, níl áit ar bith níos
fearr ná Dún Éideann i mí Lúnasa.
Cuirfear tús le Féile Leabhar
Idirnáisiúnta Dhún Éideann amárach,
ar 13ú Lúnasa, agus i mbliana tá
éileamh dochreidte ar na ticéid agus
ar na hócáidí a bhaineann leis an
bhféile.

“De thairbhe nach bhfuil na ticéid
róchostasach, agus de bharr an chláir
iontaigh atá leagtha amach don
fhéile, bhí éileamh ollmhór ar thicéid
ar an gcéad lá dóibh dul ar an mar-
gadh,” a dúirt duine d’eagraitheoirí na
féile. “Beidh os cionn 750 imeacht,
agus 800 údar, ag glacadh páirte san
fhéile, agus ciallaíonn sé sin go mbei-
dh neart ticéad ann do gach duine go
fóill.”

Níl ach líon áirithe ticéad ann do
gach imeacht, rud a thugann deis don
phobal freastal ar ócáidí speisialta ina
mbíonn deis acu bualadh leis na
húdair agus i gcásanna áirithe, páirt a
ghlacadh in imeachtaí idirgh-
níomhacha.

Ag caint le daoine ar shráideanna
Dhún Éideann an tseachtain seo faoin
bhféile, thug mé faoi deara cé chomh
dearfach a bhíodar go léir faoin ócáid.

Dúirt fear óg amháin, atá ag obair
leis an gcarthanacht ‘Action for Chil-
dren’, agus a bhíonn amuigh ar na
sráideanna an t-am ar fad, go bhfuil
an-sceitimíní ar fad air faoin bhféile.

“Téim ann gach bliain,” ar sé. “Anu-
raidh, chas mé le Terry Pratchett,
agus go leor údar eile a thaitníonn
liom. Faigheann tú seans a bheith ag
caint leo agus is féidir leat bualadh
leis an oiread sin daoine nua ag an

bhféile. Tá sé ar fheabhas.”
Terry Pratchett? An bhfuil sé i

ndáiríre?
“Sea, bhuail mé leis trí thimpiste,”

ar sé ag gáire. “Chonaic mé sa slua é
agus d’aithin mé é. Ní fada go raibh
muid ag caint le chéile! Is é Terry an t-
údar is fearr liom agus bhí sé dochrei-
dte an deis a fháil bualadh leis.”

Bhuel, is cinnte go mbeidh údair
cháiliúla ag freastal ar an bhféile i
mbliana freisin, ach chomh maith leis
sin, beidh údair nua agus údair nach
bhfuil an oiread sin aithne orthu, ag
glacadh páirte sa chlár.

Freisin, beidh neart ceardlann
scríbhneoireachta ann agus imeach-
taí idirghníomhacha do pháistí
chomh maith,

Ar cheann de na húdair is mo cáile
a scríobhann do dhéagóirí, tá Malorie
Blackman, agus beidh sise i láthair ag
an bhféile. Scríobh Malorie go leor
leabhar ach ar cheann de na
sraitheanna is mó cáil, tá
Noughts&Crosses. 

Maireann an fhéile leabhar seo ar
feadh coicíse, go dtí an 29 Lúnasa. 

Tá cúigear de na scríbhneoirí atá ar
fhadliosta an Man Booker Prize (a
fógraíodh an tseachtain seo caite), le

bheith i láthair an an bhféile seo. Is
iad sin Alan Hollinghurst, Sebastian
Barry, Carol Birch, Stephen Kelman
agus A D Miller. Labhróidh siad faoina
gcuid leabhar ag an gceiliúradh poiblí
is mó ar domhan ar an bhfocal scrío-
fa, i nDún Éideann, idir an 13 agus 29
Lúnasa.

Deir Nick Barley, Stiúrthóir ar an
bhFéile Leabhar, go léiríonn an cúig
údar seo an meascán agus éagsúlacht
scríbhneoirí atá ar an bhfadliosta do
dhuais mhór an Man Booker.

“Tá áthas an domhain orainn go

mbeidh Sebastian Barry ag seoladh a
leabhair ainmnithe, ‘On Canaan’s
Side’, i nDún Éideann, agus go mbei-
dh beirt údar nua, Stephen Kelman
agus A D Miller, ag glacadh páirte sa
Newton First Book Award, in
éineacht le 45 úrscéalaí nua eile,” ar
sé.

Beidh neart díospóireachta agus
cainte ann i rith na féile seo i
nGairdíní Charlotte Square sa
chathair, agus tuigeann stiúrthóir na
féile é seo níos fearr ná duine ar bith.

“Beidh 17 lá de dhíospóireacht

bhríomhar ann, agus tá samhradh de
phlé, siamsaíocht agus inspioráid
iontach geallta go cinnte. I mbliana,
tá rudaí ag athrú. Tá an Eoraip nua ag
teacht in aois, tá réabhlóidí ag tarlú i
dTuaisceart na hAfraice agus sa
Mheán-Oirthear, agus tá dúshlán á
thabhairt do chórais a bhí ann i gcónaí
roimhe seo. Ón Libia go dtí an tSín, ón
India go dtí an Iaráin, tá neart ag tarlú.
Tá deich mbliana beagnach imithe ó
9/11 sna Stáit Aontaithe agus tá neart
le plé maidir leis na conspóidí faoi
Twitter agus Wikileaks. Beidh scríbh-
neoirí, léitheoirí agus éisteoirí in ann
na ceisteanna seo ar fad a phlé agus
tabharfaidh cumhacht an fhocail
scríofa léargas den scoth dúinn ar
gach atá ag tarlú,” a deir an tUasal
Barley.

Beidh scríbhneoirí Albanacha ion-
tacha ar nós Ali Smith, William McIl-
vanney, Alan Warner, Candia
McWilliam, Andrew O’Hagan, Don
Paterson, A L Kennedy, Louise Welsh,
Ian Rankin, Alexander McCall Smith
agus Robin Robertson i láthair ag an
bhféile seo, chomh maith le scríbh-
neoirí ó neart tíortha eile. 

Beidh John Alick MacPherson,
gníomhaí Gaelach a rugadh agus a
tógadh in Albain ach a bhfuil cónaí air
i gCeanada anois, i mbun ócáid
speisialta ar an Satharn 13 Lúnasa ag
4 a chlog tráthnóna sa Peppers The-
atre. Beidh an imeacht seo á reáchtáil
i nGaeilge na hAlban agus i mBéarla.
Is cainteoir líofa Gaeilge é John Alick
agus chaith sé tréimhsí mar
chraoltóir, mar oideachasóir, mar
fhile agus mar oifigeach caidrimh
phoiblí ag ionad núicléach i gCeana-
da. 

Tá ceangal aige le lucht liteartha
an-cháilúil ar fad. Is é Linden MacIn-
tyre an cara is fearr leis. Bhuaigh Lin-
den an Giller Prize in 2009. Tá John
Alick tar éis gach rud a thabhairt le
chéile i leabhar darb ainm ‘Memoirs of
a Gaelic Activist’, agus is cinnte gur
ócáid an-suimiúil a bheidh ann Dé
Sathairn.

Is féidir ticéid a cheannach do na
himeachtaí ar fad san fhéile seo ar
líne ag www.edbookfest.co.uk, nó trí
ghlaoch ar (0044)845 373 5888. Má tá
tú ag smaoineamh ar dhul ar saoire go
luath nó má tá dúil agat i gcúrsaí
litríochta, níl aon amhras ach go
mbainfeá sult ar dóigh as an bhféile
leabhar seo i nDún Éideann.

TEILIFÍS agus RAIDIÓ
Le Katie McGreal

Dianchúrsa Traenála
i Scileanna Raidió
TÁ Raidió Fáilte ag lorg Gaeil-
geoirí le páirt a ghlacadh i gcúr-
sa nua traenála atá á reáchtáil i
gcomhar le Ciste
Craoltóireachta na Gaeilge le
tacaíocht ó Northern Ireland
Screen. 

Dianchúrsa i scileanna raidió
agus craoltóireachta atá i
gceist. Foghlaimeoidh na ran-
npháirtithe an dóigh lena gclár
raidió féin a ullmhú, a chur i
láthair, a thaifead agus a chur
in eagar. 

Le cois bunscileanna raidió,
beidh na rannpháirtithe ag
foghlaim scileanna agallaimh
agus cur i láthair, an dóigh le
trealamh ardteicniúil taifeadta
a úsáid maraon le gléasanna
taifeadta in-iompaithe le
hagallaimh, vox-pops agus
imeachtaí a thaifead taobh
amuigh den stiúideo. Beidh
modhanna taighde agus
scríobh scripteanna le
haghaidh clár raidió, agus
eagarthóireacht agus meas-
cadh fuaime mar chuid den
chúrsa chomh maith.  

Cúrsa cúig seachtaine atá
ann, agus caithfear lá amháin
gach seachtain i stiúideo
Raidió Fáilte ar Bhóthar na
bhFál i mBéal Feirste. Táthar ag
súil an cúrsa a reáchtáil i mí
Mheán Fómhair.  

Seo an dara dianchúrsa i
scileanna raidió atá á reáchtáil
ag an stáisiún lán-Ghaeilge
Raidió Fáilte a bhíonn ag crao-
ladh 24/7. D’éirigh thar barr leis
an ochtar a ghlac páirt sa chéad
dianchúrsa a reáchtáladh i mí
na Bealtaine agus i mí an Mhei-
thimh 2011 agus tá ceathrar acu
anois mar chraoltóirí reatha ar
Raidió Fáilte.  

Anuas air sin, beidh deis ag
na rannpháirtithe a n-áit féin a
fháil ar sceideal gnóthach
Raidió Fáilte, an t-aon stáisiún
lán-Ghaeilge sa Tuaisceart.

Má tá suim agat páirt a ghla-
cadh sa chúrsa téigh i
dteagmháil le Dónall
Chaoimhín Mac Murchaidh ar
0044 (0)28 90 310013 nó don-
all@raidiofailte.com roimh 2
Meán Fómhair.

Éist le
Raidió na Life: Caifé Cois
Life
Ar an gclár seo, cloisfear filí
móra Gaeilge na linne seo ag
léamh a gcuid filíochta os
comhair an tslua i gCaifé
Cois Life agus bíonn ceoltóir
faoi leith i dteannta gach
file. Dé hAoine @ 6in.
Raidió Fáilte: Beo go Deo
Uair an chloig de cheol agus
d’amhráin Elvis Presley,
Ard-Rí Rock n’ Roll. Cuire-
ann Gearóid Ó Cairealláin
na hits ar fad ó Elvis Presley

i bhur láthair sa seó beo
bríomhar seo. Inniu agus
arís Dé Máirt @ 3in.
RTÉ Raidió 1: One World:
Malaria 2.0
Buaileann Elizabeth O’Neill
le hothair, imscrúdaitheoirí
agus rannpháirtithe i dtriail
vacsaíne maláire in Agogo i
nGána. Tá baint ag Bill Gates
leis an vacsaín seo agus
labhraíonn Elizabeth le fear
Éireannach atá ag obair ar
bhraiteoir do mhuiscítí le
maláire. Dé Máirt @ 10in.

Féach ar
TG4: Fós Beo i nGaza
Clár faisnéise a léiríonn an saol ag daoine a chó-
naíonn i nGaza. Tá sé ar eolas ag an domhan mór go
bhfuil an ceantar seo faoi imshuí ag fórsaí slándála
Iosrael ar muir agus ar tír. Dé Domhnaigh @ 4.25in.
RTÉ 1: A Rose to India
Leanann an clár faisnéise nua seo Rós Thrá Lí, Clare
Kambamettu agus í ag taisteal timpeall na hIndia,
tír a hathar. Tabharfaidh sí cuairt ar roinnt
carthanachtaí agus foghlaimíodh sí faoin obair atá
le déanamh acu ann. Dé Máirt @ 10.40in.
UTV: Ladies of Letters
Eagrán dúbailte den dráma faoi bheirt chairde
pinn. I ndiaidh briseadh síos ina gcairdeas,
buaileann Vera agus Irene le chéile arís ag sochraid
agus i ndiaidh timpiste, bíonn ar Irene aire a thab-
hairt do Vera. Dé Domhnaigh @ 5.30in 

‘Signatures ‘

TÁ Bord Scannán na hÉireann
ag lorg iarratas don scéim ‘Sig-
natures’ i mbliana. Is scéim de
ghearrscannáin bheogh-
níomhaíochta ficsin í chun
taithí agus deis a thabhairt do
scríbhneoirí, léiritheoirí agus
stiúrthóirí gearrscannáin a
dhéanamh. 

Is féidir le foireann de
léiritheoir, stiúrthóir agus
scríbhneoir cur isteach ar an
scéim ach ní féidir gurb é an
duine céanna an stiúrthóir
agus an léiritheoir. Caithfidh,
ar a laghad, scannán amháin a
bheith léirithe ag an
léiritheoir agus scannán
amháin a bheith stiúrtha ag an
stiúrthóir, ach níl taithí ar bith
riachtanach don scríbhneoir. 

Tá siad ag iarraidh seans a
thabhairt do léiritheoirí agus

do stiúrthóirí a bhfuil píosa
beag taithí acu i ndéanamh
gearrscannán. Dá bharr sin, ní
ghlacfaidh siad le scannáin
atá déanta mar chuid d’obair
ollscoile agus ní féidir le mic
léinn lánaimseartha páirt a
ghlacadh sa scéim.    

Is féidir leis na scannáin a
bheith i mBéarla nó i nGaeilge
agus ní féidir leo a bheith níos
faide ná 12 nóiméad.

Chun páirt a ghlacadh sa
scéim, caithfear foirm iar-
ratais a sheoladh chuig
príomhoifig Bhord Scannán
na hÉireann i nGaillimh. Cuir-
fear 10 gcinn ar ghearrliosta
agus beidh agallamh ag an
deich ngrúpa sin i mí na
Samhna. 

Spriocdháta d’iarratais ná 9
Meán Fómhair.   

Dornálaíocht  
BEIDH TG4 ag craoladh beo ón
Amharclann Ríoga i gCaisleán
an Bharraigh anocht. Tá fear
Gaeltachta as Maigh Eo ag
troid do chraobh
dhornálaíochta an domhain. 

Beidh “Laoch an Iarthair”
Henry Coyle as Gaoth Sáile i
gcoinne Elio Cotena as Napoli
na hIodáile sa phríomhbhabh-
ta don teideal ‘Curadh an
Domhain’ ón gCónaidhm
Dornálaíochta Domhanda
(World Boxing Federation) sa
Mheánmheáchan Éadrom. Tá
cónaí ar Coyle in Chicago anois
ach beidh muintir na Gaeltach-
ta, Mhaigh Eo agus na hÉire-
ann ag tacú go láidir leis.    

Beidh neart Éireannach eile
ag troid ar an mbille céanna
seo, ina measc Patrick "The

Punisher" Hyland as Baile Átha
Cliath a throidfidh Mickey
Coveney, Finbarr Eade as
Cathair na Mart agus beirt eile
as Maigh Eo a throidfidh a
chéile - John Waldron agus
Michael Sweeney.  Is é laoch
Ros Muc i nGaeltacht Chona-
mara, an dornálaí clúiteach
Seán Ó Mainnín, a thugann oil-
iúint don Suibhneach.

Beidh na saineolaithe
Colmán Ó Flatharta agus Joe
Hernon i mbun tráchtaireach-
ta do TG4 agus is é Micheál Ó
Domhnaill a bheidh mar
láithreoir.  

Beidh lucht leanta Henry ar
fud an domhain in ann an troid
ar fad a fheiceáil ar www.tg4.tv
nó beo ar TG4 anocht ag
9.30in.

Beo ó Chaisleán an Bharraigh

scéim  ghearrscannán 

Ó Nashville go hÉirinn
Áine Ní Chuaig

Imí Lúnasa 2008, dhíol fear óg as
Nashville darbh ainm Davis
Watson a charr agus a chuid
giuirléidí, cheannaigh ticéad
eitilte chun na tíre seo agus

chuir tús leis an aisling a bhí aige le
fada: scannán faisnéise a dhéanamh
ar thraidisiún píobaireachta na hÉire-
ann.

Thaistil Watson timpeall na tíre
thar thréimhse dhá bhliain ag
taifeadadh lear mór píobairí, ina
measc Seán McKiernan, Néillidh Mul-
ligan, Kevin Rowsome, Eugene
Lambe, Jimmy O'Brien-Moran, Leo
Rickard agus go leor eile. Tá meascán
de cheol, amhránaíocht agus
scéalaíocht sa scannán ‘GOOD PIP-

ING’, atá ainmnithe as ráiteas a
bhíodh ag Séamus Ennis.

Tar éis trí bliana agus chuile phin-
gin rua caite aige, tá Davis Watson
thar a bheith ríméadach gur taispeá-
nadh an scannán den chéad uair an
deireadh seachtaine seo caite ina
bhaile dúchais. Bhí an scannán mar
chuid d’Fhéile ‘Authentic Ireland’ in
Franklin, Tennessee, atá suite scór
míle ó dheas den phríomhchathair,
Nashville.

Deir Watson le Gaelscéal go raibh sé
chomh sásta go raibh a chlann, a
chairde agus muintir a phobail féin i
láthair chun an chéad taispeáint a
fheiceáil mar gheall gurb iad san a
chabhraigh leis ón chéad lá den
phróiseas. 

Deir sé freisin go bhfuil súil aige go

dtabharfadh an chéad taispeáint seo
ardán don scannán chun infheisteoirí
nua a mhealladh ionas go mbeifear in
ann máistriú a dhéanamh ar an scan-
nán agus é a thabhairt go hÉirinn, an
áit ar cóir dó a bheith.’

Le roinnt blianta anuas, tá iarracht
déanta aige maoiniú a fháil in Éirinn
ach seachas roinnt cuidithe ó Fhoras
na Gaeilge a chuaigh i dtreo na hea-
garthóireachta, níl aon mhaith déan-
ta fós. 

Is déantóir scannán neamhspleách
é Watson agus tá sé mar cheannasaí
ar Junto Rímur Films. Is píobaire dío-
casach é agus tá os cionn seacht
mbliana caite aige ag foghlaim na
ceirde.

Is iad Culture Ireland Tennessee atá
i mbun eagrú ar Fhéile Authentic Ire-

land. Is eagraíocht iad atá tagtha le
chéile chun cultúr agus traidisiúin na
hÉireann a chur chun cinn in Ten-
nessee tríd an cheol, amhránaíocht,
damhsa, litríocht agus scanná-
naíocht. Mar chuid de chlár imeachtaí
na féile, bhí léachtaí agus
díospóireachtaí ag plé téamaí cosúil
le healaín, stair agus ceol na hÉire-
ann. Ina measc siúd a thaistil anonn
as Éirinn chun ceardlanna a theagasc,
bhí Johnny Óg Ó Conghaile (bosca
ceoil), Meaití Jó Shéamuis Ó Fátharta
(píb uilleann) agus Máire Áine Ní
Iarnáin (damhsóir ar an sean-nós).

Tá Éilís Crean ar dhuine de
stiúrthóirí Fhéile Authentic Ireland.
Is mac léinn ceoil de chuid Eddie
Kelly í  Éilís agus tá sí dílis i gcónaí do
stíl Oirthear na Gaillimhe ina cuid vei-

dhleadóireachta. “D’fhreastail suas le
150 duine ar an gcéad taispeáint de
‘GOOD PIPING’ agus tháinig suas le
leathchéad duine chuig an dara tais-
peáint ar an Domhnach. Bhí gach a
raibh i láthair fíorthógtha leis an scan-
nán,” arsa Éilís. 

Is fiú go mór súil a chaitheamh ar
réamhbhlaiseadh den scannán ag an
nasc seo:
http://vimeo.com/24786300. 

Tá súil ag Davis Watson go gcuir-
fidh daoine in Éirinn suim ina scéal
agus tar éis na taispeána rathúla in
Nashville, go dtiocfaidh maoiniú as
áit éigin ionas gur féidir an scannán a
thabhairt chun na tíre seo. Is féidir
teagmháil a dhéanamh le Davis tríd
an ríomhphost:
daviscwatson@gmail.com 

ÁINE:  Conas mar a d’éirigh leis an chéad tais-
peáint den scannán? 
DAVIS: Bhí an Satharn seo caite ar cheann de
na hoícheanta is speisialta riamh i mo shaol. Is
fada an píosa atá mé ag plé leis an scannán seo
ach b’fhiú chuile nóiméad de mar is cosúil go
ndeachaigh sé i bhfeidhm go mór ar an lucht
féachana. Rinne muid ceiliúradh croíúil agus
tá mé scriosta tar éis na hócáide, idir spiorad
agus chorp. Tá mé fós lán le mothúcháin - 
a leithéid d’ionad chun an scannán a sheoladh,
i measc daoine breátha. In ainneoin an chru-
atain a thagann le scannán neamhspleách a
dhéanamh, tá an scéal anois inste agus tá mé
thar a bheith sásta. Is litir ghrá atá ann i
ndáiríre - don phíb uilleann, an uirlis is iontaí
ar domhan.

ÁINE:  Cén chaoi ar chuir tú aithne ar an bpíb
uilleann i dtús báire?
DAVIS: An chéad chuimhne atá agam ar an
bpíb uilleann ná bheith ag éisteacht le Séamus
Ennis ar thaifeadadh de bhailiúchán ceoil a
rinne Alan Lomax ins na caogaidí. Tá Lomax
ina laoch agamsa ó bhí mé thart ar sé bliana
déag agus is é a mhúscail an tsuim i gceol agus
i gcultúr an domhain ionam. Chuaigh Ennis go
mór i bhfeidhm orm, fiú amháin lena ghlór,
ach bhí smacht agus ceannas éigin ag baint leis
an chaoi ar sheinn sé an uirlis. B’fhear ardéir-
ime a bhí ann. Ach ba ag ócáid i séipéal i mo
bhaile dúchais in Nashville a chuala agus a
chonaic mé go fisiciúil an phíb uilleann den
chéad uair riamh, thart ar 1998. Sin radharc
nach bhfeicfidh tú go minic sa taobh sin tíre.

ÁINE:  Cé a mhúin duit chun an phíb uilleann
a sheinm?
DAVIS: Fear darbh ainm Lewis Blevins a bhí
mar mhúinteoir agus mar chomhairleoir ceoil
agam in Nashville. Is inchríneolaí é a bhfuil go
leor tallann éagsúil aige agus tá sé craiceáilte
amach is amach faoin phíobaireacht. Seisean a
chuir ar an eolas mé faoin seancheol, cosúil le
leithéidí Willie Clancy, Johnny Doran agus Leo
Rowsome. Chaith mé go leor ama freisin ag
foghlaim ó na taifeadtaí treoracha a d’eisigh
Gay McKeown agus Nollaig Mac Cárthaigh. 

ÁINE:  Cé a rinne do phíb uilleann?
DAVIS: Tá ceann agam a rinne Meiriceánach
darbh ainm B.C. Childress. Ach is oth liom a rá
nach mórán ceoil atá casta acu ó thosaigh mé ag
obair ar an scannán seo. Sílim go bhfuil mo chuid
píopaí in éad le m’fhíscheamara ag an tráth seo!

ÁINE:  Cé nó céard a chuaigh i bhfeidhm
chomh mór ort gur theastaigh uait scannán a
dhéanamh faoi phíobaireacht na hÉireann?
DAVIS: Thuig mé ag pointe éigin nach mbeinn
tairbheach don traidisiún mar phíobaire ach
thosaigh mé ag smaoineamh scannán a
dhéanamh faoin ábhar. Chuaigh mé chuig go

leor eagraíochtaí in Éirinn agus i Meiriceá ar
thóir maoiniú agus tar éis trí bliana, ní raibh
tada faighte agam. Nuair a bhí na cúig bliana
fichead bainte amach agam, d’fhág mo
sheanathair oidhreacht bheag agam agus bhí
mo dhóthain ansin agam chun tús a chur leis
an scannán ar a laghad. Dhíol mé mo charr,

phacáil mé mo mhálaí agus bhuail mé bóthar.
Le cúpla uimhir theagmhála i mo phóca, thug
mé aghaidh ar Bhaile Átha Cliath.

ÁINE:  Cén chaoi ar éirigh leis an scannán a
bheith páirteach i bhFéile Authentic Ireland?
DAVIS: Cúpla mhí ó shin, chuaigh mé ar thóir
Gaeilgeora in Nashville chun cabhrú leis an
obair aistriúcháin ar an scannán. Ní raibh i
bhfad le dul agam mar gur aimsigh mé
Mairéad Ní Scanláin as Indreabhán i gConama-
ra atá ina cónaí síos an bóthar uaim! Ba le linn
na gcuardach sin a tháinig mé trasna ar Éilís
Crean atá ar choiste eagrúcháin na féile agus
ise a thug cuireadh dom an scannán a thais-
peáint ann mar chuid den chlár imeachtaí.

Nóta ó Davis: “Ba mhaith liom buíochas a
ghabháil le Foras na Gaeilge, Tom Mulligan
(Teach Ósta an Cobblestone, BÁC), mo chairde
agus mo chlann. Tá buíochas ar leith ag dul go
na píobairí ar fad a thug tacaíocht dom agus a
bhí chomh flaithiúil sin lena gcuid ama.”

Éilís Crean agus Meaití Jó Shéamuis Ó Fátharta

Davis Watson

Johnny Óg Ó Conghaile

OIDEACHAS

NODANNA
TRASNA
2 Páirceanna, goirt, píosaí talún (6)
5 Contae i gCúige Uladh (6)
6 Tapa, faoi luas (5)
8 Móid, d’fhocal a thabhairt ar an mBíobla (5)
9 Duine a théann timpeall ó ghrúpa go grúpa ag á 

spreagadh; eagraí (6)
11 Bia, nó ábhar eile, nach bhfuil ullmhaithe (3)
12 Rannóg óige in eagraíocht nó páirtí polaitiúil (4)
14 An ‘deatach’ a éiríonn as citeal atá ag fiuchadh (3)
15 Nod, abairt a thugann cuidiú duit freagra a aimsiú (4)
17 Foinse teasa i dteach, ábhar a dhó (4)
18 Suimeanna airgid a bhfuil ag daoine eile ort (6)
20 An pointe is faide ón mbun (4)
23 An raibh Éabha ag cathú Adamh leo seo sa ghairdín? (4)
25 Bearna, bris, scíth (3)
27 Dúnta, druidte (4)
28 Ceann amháin (3)
29 Duine a thugann aire do na caoirigh (5)
30 Modh oibre an stáit, nó eagraíochta (5)
31 Giorraíonn an  mhéid seo an bóthar, mar a deir an 

seanfhocal (5)

SÍOS
1 Duilleoga a chaitheann daoine ar Lá ‘le Pádraig (8)
2 Comhairle faoin mbealach nó aird ar chóir a leanúint (6)
3 Dochtúir (3)
4 Cúl i gcluiche (5)
5 Cén uair? (7)
6 Cumarsáid idir díoltóir agus ceannaitheoir (3)
7 Bia ullmhaithe in uisce fiuchta, iasc, ubh mar shampla (7)
10 Feithid bheag... nó an t-iasc is mó san fharraige (4)
13 Duine a scríobhann leabhair (4)
16 Os -----, san aer ar bharr do chinn (5)
19 Praghas, nó an mhéid a chaitear (6)
20 Eoin ------, col cheathrair Íosa (6)
21 Modh taistil ar dhá roth (6)
22 Éan feirme, beireann sí uibheacha (5)
24 Abhainn a sruthaíonn tríd Baile Átha Cliath (4)
26 Ag dul ó Ghaillimh i dtreo Baile Átha Cliath (4)

Crosfhocal  12.08.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
17.08.2011 chuig: Crosfhocal Gaelscéal 
15 Sráid Mhargadh, Gaillimh

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
05.08.2011
Buaiteoir na Seachtaine seo: 
Dermot Mac Dermott ó Ros Comáin

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta:
Scéim Deontais do Mhic Léinn
Ceist : Tá súil agam dul chuig an ollscoil i mbliana. An féidir liom deontas
cothabhála a fháil?

Freagra: 
TUGADH Scéim Deontais aon-
air nua do Mhic Léinn isteach
do chúrsaí atá ag tosú i
bhfómhar 2011. Cuirtear  an
scéim nua in ionad an ceithre
phríomhscéim thacaíochta do
mhic léinn, cosúil leis an
Scéim Deontais
Ardoideachais.

Tá deontais do mhic léinn
roinnte ina ndá chuid – deon-
tais cothabhála agus deontais
táillí. Is ranníocaíocht do
chostais maireachtála an mhic
léinn atá sa deontas cothab-
hála. Chun a bheith i dteideal
deontais chothabhála, ní mór
duit coinníollacha na scéime a
shásamh i leith náisiúntachta,
cónaithe agus acmhainne. Is
féidir le mic léinn faoi mhíb-
huntáiste cáiliú do dheontas

cothabhála ar ráta speisialta.
Is féidir le deontas táille cuid

den táille teagaisc nó an táille
iomláin (más ann dó) a chlú-
dach, ranníocaíocht an mhic
léinn agus an costas a
bhaineann le turais páirce
riachtanacha. Má tá tú i dteide-
al deontais cothabhála, tá tú i
dteideal deontais táille. Mura
bhfuil tú i dteideal deontais
cothabhála mar gheall ar an
gcúinse cónaithe, d’fhéadfadh
sé go bhfuil tú fós i dteideal
deontais táille.

Tá an tástáil acmhainne do
dheontas mic léinn i 2011/2012
bunaithe ar ioncam do theagh-
laigh ón mbliain cánach iom-
láin roimhe (2010). Tá
íocaíochtaí leasa shóisialaigh
áirithe eisiata ó ‘ioncam ríofa’
ó thaobh na tástála acmhainne
de.

Tiocfaidh na hathruithe i
rátaí na ndeontas i bhfeidhm
in Eanáir, ag tús na bliana
airgeadais. Má tá cónaí ort 45
ciliméadar (24 faoi scéimean-
na cheana) nó níos lú ón
gcoláiste ar a bhfreastalóidh
tú, íocfar ráta cóngarach den
deontas cothabhála duit.
Seachas sin, beidh ráta
neamhchóngarach níos airde i
gceist.

Déanann tú iarratas ar
dheontas mic léinn chuig an
údarás áitiúil nó an coiste gair-
moideachais (VEC). 

Má tá sé i gceist agat freastal
ar chúrsa Iar Ard-Teist-
méireachta  (PLC) nó institiúid
teicneolaíochta, déan iarratas
chuig do VEC. Seachas sin,
déan iarratas chuig d’údarás
áitiúil. Is é an dáta deiridh le
haghaidh iarratas an 31 Lúnasa

2011. 
Is féidir leat iarratas a

dhéanamh ar líne chuig go leor
údaráis áitiúla agus VECanna
ag an suíomh idirlín studentfi-
nance.ie. Ina ionad sin, is féidir
leat an fhoirm iarratais a
íoslódáil. Tá foirmeacha iar-
ratais ar fáil ó d’údarás áitiúil
nó VEC freisin.

Tá tuilleadh eolais ar fáil ón
Ionad Faisnéise do Shaorá-
naigh thíos.

Chuir Ionad Faisnéise do
Shaoránaigh  ‘Bíodh Eolas agat
ar do Chearta’ le chéile.  Cuire-
ann an tIonad seo seirbhís
shaor in aisce agus faoi rún ar
fáil don phobal. 

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
Íosghlao 1890 777 121.

An bhfuil an post sin ag teastáil
uait – Bí ullamh .... Bí réidh
Le Patricia Uí Fhlaithearta,
Comhairleoir Gairmthreorach

TÁ sé tugtha faoi deara agam
síos trí na blianta nach gcrei-
deann go leor daoine go bhfuil
buanna speisialta agus scilean-
na acu atá siad in ann a úsáid i
ngach gné dá saol ach go mór
mór nuair a théann siad le
haghaidh agallaimh. Cuireann
agallamh foirmiúil faitíos ar
dhaoine go minic agus tá roinnt
cúiseanna leis seo, is é sin easpa
taighde agus easpa muiníne
iontu féin. 

Tá sé riachtanach go ndéan-
tar taighde iomlán ar an bpost/
comhlacht/ aonad oibre sula
dteann tú ag an agallamh, mar
shampla, cé chomh mór nó cé
chomh beag is atá sé, céard go
díreach a bheifeá ag déanamh
sa bpost, na dualgais atá i

gceist. Ní mór a bheith cinnte
go bhfuil na cáilíochtaí agat a
theastaíonn don phost.
Bealach an- mhaith le
haghaidh an t-eolas seo a fháil

ná labhairt le duine éigin atá ag
obair san áit cheana féin, más
féidir, nó glaoch ar an gcomh-
lacht chun aon t-eolas breise a
theastaíonn uait a fháil amach. 

Go minic freisin bíonn
daoine an-diúltach agus ní
smaoiníonn siad go bhfuil na
buanna speisialta atá acu feiliú-
nach don phost. Nuair a théann
daoine chuig agallamh, is minic
nach bhfaighidh siad ach seans
amháin dul i bhfeidhm ar na
hagallóirí, tá sé 

riachtanach dul i bhfeidhm
orthu ón tús. Is é an bealach is
fearr chun é sin a dhéanamh ná 

iarracht a dhéanamh gach
ceist a fhreagairt más féidir.
Níor cheart an obair uilig a
fhágáil ag na hagallóirí. Bíodh
torthaí na scrúduithe atá déan-
ta agat ar eolas agat mar arís tá 

sé an-tábhachtach nach
mbeadh faitíos ort tú féin a
chur chun cinn. 

Tá an chuid eile den phíosa
seo le léamh ar
www.gaelsceal.ie

Bliain spreagúil
romhainn in 2011
Cúrsaí Sacair: Sraith Airtricity

Daithí Mac Tighearnáin

BEIDH cúig chlub ag bascadh a chéile
chun trófaí na sraithe a chrochadh idir
seo agus an Aoine 28 Deireadh
Fomhair. Tar éis cluichí an deireadh
seachtaine seo caite, tá Ruagairí
Shligigh ar bharr na sraithe le cúld-
ifríocht de 48 pointe as 25 chluiche; tá
Cathair Dhoire ar 48/25; Ruagairí na
Seamróige ar 48/24; Lúthchleas
Phádraig Naofa ar 44/24 agus na Boi-
héamaigh ar 38/23. Bronntar trí phointe
as bua agus pointe amháin as comh-
scór, ar ndóigh. Tá deich gclub sa
phríomhroinn agus imríonn siad in
aghaidh a chéile ceithre huaire, sin 36
cluiche an fhoireann ar an iomlán.

Cén fhoireann a gcuirfinn geall orthu
an lá a thabhairt leo? 

Sílim nach bhfuil na Boihéamaigh,
curaidh 2008 agus 2009, mar a bhí siad
cúpla bliain ó shin. Ní foláir go bhfuil
Lúthchleas Phádraig Naofa tuirseach
traochta tar éis a ngaiscí agus a dturas
Eorpach inar bhuaigh siad dhá bhabh-
ta, mo cheol iad!  An dtiocfaidh said
aniar aduaidh as sin? Tá siad fós sa
Chorn FAI freisin mar bharr ar an mbrú.

Beidh drogall ar Shligeach, sealbhóirí
na gcorn FAI agus EA Sports araon, na
trófaithe úd a ligint uathu cé go bhfuil a
fhios ag an saol mór gurb í an tsraith a

bpríomhthosaíocht. An féidir leo an trí
thrá a fhreastal nó an gcaillfidh siad
gach trófaí? 

Tá an t-uafás idir lámha ag Michael
O’Neill, bainisteoir na Ruagairí eile,
curaidh reatha na sraithe. Beidh siad ar
thóir an óir agus iad ar thairseach áit a
bhaint amach sna grupaí de Shraith na
hEorpa. Dá bharr sin, beidh na cluichí
réitigh in aghaidh Partizan Belgrade ar
18ú agus 25ú Meán Fómhair barrtháb-
hachtach thar aon rud eile dóibh. Ádh
mór orthu ina n-iarrachtaí! Deacair, ach
ní fál go haer é! Beidh Michael ag iar-
raidh an chailliúint i gcluiche ceannais
an Chorn FAI anuraidh a chur ina ceart
freisin. An mbeidh an cíocras céanna
orthu an tsraith a bhuachan arís is a
bheidh ar na foirne eile? 

Cathair Dhoire? Ní raibh ualach na
gcluichí Eorpacha orthu ar chor ar bith
i mbliana. Tá siad as an iomaíocht don
Chorn FAI freisin. Tá siad sa Chorn EA
Sports fós, ach níl ach dhá chluiche ar a
mhéad fágtha acu sa chomórtas sin.
Mar gheall air sin uilig, sílim go mbeidh
Doire, foireann spreagúil agus an
fhoireann is airde scóráil in Éirinn, ar
mhullach an chrainn ar 28ú Deireadh
Fómhair.  Ach i bhfírinne, níl a fhios ag
Dia féin cé a bhuafaidh. Bainigí sult as
an scéinséir seo go deireadh an
tséasúir, a léitheoirí!

Rugbaí na Seachtaine 

An Fhrainc v Éire – Dé Sathairn @
7.45in 
Stade Chaban-Delmas, Bordeaux –
Beo ar RTÉ2
Cé gur chaill foireann Declan Kidney
in aghaidh na hAlban an deireadh
seachtaine seo caite (10-6) ní bheidh
sé ag cailleadh chodladh na hoíche
mar gheall air.  Is beag a thosaigh ar
fhoireann na hÉireann sa chluiche a
bheas ag tosnú i gCorn an Domhain
agus bhí siad ag imirt in aghaidh na
foirne is fearr a bhí ar fáil do Andy
Robinson.  Dúshlán eile an deireadh
seachtaine seo agus iad ag taisteal ó
dheas chomh fada le Bordeaux agus
tabharfar deis d’imreoirí eile nár tho-
saigh an deireadh seachtaine seo
caite áit a bhaint amach dóibh féin ar
an eitleán go dtí an Nua-Shéalainn
faoi cheann roinnt seachtainí.  Tá
foireann láidir ainmnithe ag an
Fhrainc le leithéidí Traille, Clerc,
Palisson, Trinh-Duc, Yachvilli,
Dusautoir agus Harinordoquy rogh-

naithe chomh maith le Raphael
Ladafia, a imríonn le Biarritz, rogh-
naithe do Les Blues den chéad uair
riamh.  Imreoidh an dá fhoireann in
aghaidh a chéile arís an chéad
Satharn eile, an 20 Lúnasa, i Staid
Aviva.

Rugbaí sna Cúigí
Tá foireann na hÉireann ag

réiteach do Chorn an Domhain ach tá
na cúigí ag réiteach don RaboDirect
PRO12 a bheas ag tosú ag tús na
míosa seo chugainn. Sin é an t-ainm
nua atá ar an chomórtas Sraith Mag-
ners a bhí againn anuraidh mar go
bhfuil urraitheoirí nua ar an chomór-
tas anois.  Mar chuid den réiteach sin
beidh cluichí dúshláin ag na cúigí
agus tá roinnt imreoirí tar éis filleadh
abhaile ó champa na hÉireann le go
mbeidh siad in ann cluichí breise a
fháil, ina measc Mick O’Driscoll, Niall
Ronan agus Marcus Horan ó Chúige
Mumhan a bheas ag tabhairt aghaidh

ar La Rochelle anocht sa bhFrainc.
Bhí cluiche ag Cúige Uladh san oíche
Dé Céadaoin in aghaidh Bayonne
agus ní imreoidh Cúige Laighean go
dtí an 19 Lúnasa i gcoinne na Mel-
bourne Rebels.  An t-aon chluiche a
bheas in Éirinn ag na cúigí an
deireadh seachtaine seo ná Cúige
Chonnacht a thabharfas aghaidh ar
na Exeter Chiefs.

Cluichí atá le teacht:
La Rochelle v CÚIGE MUMHAN,

Dé hAoine @ 7.00in – Stade Marcel-
Deflandre

CÚIGE CHONNACHT v Exeter
Chiefs, Dé Sathairn @ 5.30in – Páirc
Dubarry 

CÚIGE LAIGHEAN v Melbourne
Rebels, Dé hAoine (19 Lúnasa) @
7.00in – Domhnach Broc

Neath v CÚIGE ULADH, Dé
hAoine (19 Lúnasa) @ 7.15in – The
Gnoll

Foireann
Cispheile as 
Nua-Eabhrac 
ag teacht
IMREOIDH UCD Marian, a
bhuaigh Corn Náisiúnta na
bhFear i mbliana, in aghaidh
ceann de na foirne ollscoile is
fearr as Nua-Eabhrac Dé Domh-
naigh.  Tá Ollscoil Stony Brook ar
cheann de na foirne cispheile is
fearr a tháinig chun na tíre seo le
roinnt mhaith blianta.  Imríonn
siad i Roinn 1 den NCAA agus
ceaptar go bhfuil siad chomh
maith sin go mbainfidh siad áit
amach sna babhtaí deireanacha
den chomórtas NCAA.  Is iontach
an dúshlán é do UCD Marian agus
iad ag réiteach don séasúr nua
agus roinnt imreoirí nua acu.
D’imir an Meiriceánach Donnie
Stith, atá 6’8”, le hOllscoil Tulane

i Roinn 1 den NCAA agus tá dhá
bhliain caite aige ag imirt san
Ostair agus sa Mhalaeisia.  Ba é
Kevin Foley an scórálaí ab fhearr
sa Superleague anuraidh agus
beidh sé ag fágáil Bhéal Feirste le
filleadh ar UCD Marian, chomh
maith le Kevin Meaney nár imir sa
Superleague le ceithre bliana.
Cuirfear tús leis an chluiche i
Halla Spóirt na hOllscoile ag a
3.00 Dé Domhnaigh.

‘Royal Rumble’ i
gCaisleán an
Bharraigh
TABHARFAIDH Henry “Western
Warrior” Coyle, as Gaoth Sáile i
Maigh Eo, aghaidh ar Elio Cotena
as an Iodáil san oíche Dé hAoine
do bheilt an WBF sa mheán-
mheáchan éadrom.  Beidh an
troid sin agus roinnt mhaith eile

le feiceáil beo as an Royal Theatre
i gCaisleán an Bharraigh ar TG4 ag
9.30 agus ar an suíomh idirlín
www.tg4.tv.  Beidh go leor eile as
Maigh Eo ar an chárta in éineacht
le Coyle atá lonnaithe i Chicago,
ar nós Finbar ‘The Rock’ Eade as
Cathair na Mart atá sa tóir ar
Chraobh na hÉireann sa
chleitmheáchan trom, agus an
bheirt a bheas ag tabhairt aghaidh
ar a chéile, John Waldron agus
Michael Sweeney.  An chéad troid
a bheas ar an teilifís ná an
choimhlint sa chleitmheáchan
idir Patrick Hyland agus Fabrizio
Trotta.  Is féidir ticéid a fháil don
oíche sa Royal Theatre ag ticket-
master.ie nó ón oifig ag 0818
713300.  Muna mbeidh tú ann,
caith súil ar an teilifís.  Is é
Mícheál Ó Domhnaill a bheas ag
láithriú, Seán Bán Breathnach a
bheas i mbun tráchtaireachta le
Colmán Ó Flatharta agus Joe Her-
non.

5ú Lúnasa, cúl baire Ruagairí na Seamróige, Ryan Thompson , ag ceiliúradh tar
éis gur bhuail a foireann Bohemians ag Dalymount Park, Baile Átha Cliath 
[PIC : PAUL MOHAN / SPORTSFILE]

Maingín úr Rugbaí na hÉireann, déanta ag Puma. Le feiceáil, tá Jamie Heaslip, Gordon D'Arcy, Brian O'Driscoll
agus Tomas O'Leary. Tá sé ar fáil sna siopaí anois. [PIC : BRENDAN MORAN / SPORTSFILE] 



30 • SPÓRT GAELSCÉAL 
Dé hAoine, 12 Lúnasa, 2011

Ar an gclaí 

John Allen

Thug peileadóirí Bhaile
Átha Cliath comhartha an-
soiléir go bhfuil siad
chomh maith leis na trí
fhoireann atá fágtha agus

go mbeidh sé an-deacair iad a bhual-
adh má imríonn siad mar a rinne an
Satharn seo caite . Ó thosach
deireadh bhíodar i bhfeighil an
chluiche agus níor thugadar aon
seans do Thír Eoghain greim a fháil ar
aon líne . Bhí sé do-chreidte an méid
spáis a chruthaigh tosaithe BÁC, go
háirithe sa chéad leath . 

Thaispeáin Diarmuid Connolly go
bhfuil sé chomh maith leis na Bro-
gans nuair a chuireann sé a aigne
chuige . Thug sé taispeántas iontach
agus é ag scóráil seacht gcúilín agus
iad go léir ón imirt.  Bhí ceann des na
laethanta aige nach dtagann
rómhinic nuair a bhí sé san áit cheart
chun seilbh na liathróide a fháil go
han-mhinic agus nuair a chuaigh
gach ar bhuail sé thar an trasnán .

Chun bheith fírinneach faoi bhí i
bhfad níos mó idir na foirne ná na
seacht bpointe a bhí eatarthu ar chlár
na scór mar, ar lá eile, bheadh ceithre
chúl ag na Dubs murach mí-ádh agus
píosa drochaimsithe .

Beidh an-choimhlint idir iad féin
agus Dún na nGall nuair a thugann
siad aghaidh ar a chéile níos déanaí sa
mhí agus é fíordheacair tuar a thab-
hairt ar an gcluiche . Tá rud amháin
ionann is a bheith cinnte agus sin
nach bhfaighidh tosaithe BÁC an
méid spáis a fuaireadar i gcoinne Thír
Eoghain.

Tuilleadh faoi sin lá eile.
Níor thugas seans do Phort Láirge

roimh chluiche an Domhnaigh seo
caite i gcoinne Chill Chainnigh . Ach,
i mo thuairim, tá ardmholadh tuillte
acu mar rinneadar go han-mhaith,
tríd is tríd .

Ón tús chuireadar an-bhrú ar fad ar
thosaithe na gCat . Níor thugadar aon
spás dóibh ar an liathróid. Ar an taobh
eile den bpáirc bhí an seanfhondúir
John Mullane ar ard-form agus
murach an tsábháil a rinne David
Herity uaidh (roimh dhara cúl na
gCat) bhí na Déise díreach chomh
maith ar fuaid na páirce le foireann
iomráiteach Chill Chainnigh. Mar
choimhlint bhí an chéad leath an-tait-
neamhach ach bhí sé soiléir luath go
leor sa dara leath nach raibh na Déise
chun an bua a fháil. É sin ráite níor
stopadar go dtí an fheadóg dheiridh .

Tá Cill Chainnigh ar ais sa chraob-
hchluiche den séú bliain i ndiaidh a

chéile. 
Nach iontach an churiarracht é sin?

Ní bhuafaidh siad an chraobh le tais-
peántas cosúil le ceann an Domh-
naigh seo caite ach is cinnte go bhfuil
Brian Cody sásta bheith ann agus an
t-eolas aige go bhfuil a lán déanta
agus mórán eile le déanamh roimh an
chéad Domhnach de Mheán Fómhair.

Cé a bheidh mar chomhluadar ag
na Cait ar an lá stairiúil sin? Bhuel
beidh a fhios againn tráthnóna Dé
Domnnaigh seo nuair a bheidh
deireadh déanta idir na seaimpíní,
Tiobraid Árann, agus BÁC (an contae
deireanach atá fágtha gur féidir leo an
dá chraobh a bhuachaint i mbliana).

Caithfidh go bhfuil leantóirí an
chontae an-sásta le dul chun cinn na
n-iománaithe go dtí seo i mbliana. Is
curaidh na sraithe iad agus anois tá
siad suite céim amháin ó áit a ghla-
cadh ar an ord reatha i bPáirc an Chró-
caigh ar an lá iomána is mó sa

bhféilire.
Ach cad é mar fhathach atá idir iad

agus áit sa chraobh. De réir na fianaise
is déanaí tá Tiobraid Árann ag dul ó
neart go neart. Bhí siad do-chloíte i
gcraobhchluiche na Mumhan agus
más féidir leo an caighdeán sin a
shroichint arís bheinn imníoch do
Bhaile Átha Cliath. 

Tá na scéalta is déanaí atá ag teacht
ó champa na dTiobradach an-dear-
fach agus cuma ar an scéal go bhfuil
an-choimhlint d’áiteanna ar an chéad
chúigear déag .

Faraor tá BÁC go mór faoi mhíb-
huntáiste de thoradh a lán imreoirí dá
gcuid a bheith gortaithe. Chonaicea-
mar peileadóirí Chorcaí le déanaí
agus iad i bhfad níos laige gan triúr de
na tosaithe céad rogha. 

Tá iománaithe BÁC, i láthair na
huaire, ag iarraidh briseadh isteach
go croílár na cumhachta sa domhan
iomána . Chun bheith ar an dul céan-

na leis na Tiobradaigh agus na Cait tá
painéal láidir thar a bheith táb-
hachtach.

I mo thuairim ní féidir le BÁC
craobh na hÉireann a bhuachaint gan
Tomás Brady, Conal Keaney, Stephen
Hiney agus Oisín Gough . Tá triúr
cúlaithe den scoth i measc an
cheathrair sin agus nuair a fhéachann
tú ar ainmneacha thosaithe Thiobraid
Árann (Corbett, Kelly, McGrath,
Maher, O’Brien, Callinan agus mórán
eile nach iad), tuigeann tú cén fáth go
bhfuil sé ionann is dodhéanta gur
féidir le BÁC an bua a bheith acu ar an
Domhnach. 

Cinnte tá BÁC aclaí agus fisicúil, tá
scata maith imreoirí den scoth acu
agus fear pucanna saora an-chum-
sitheach in Paul Ryan ach faraor, i mo
thuairm, ní bheidh siad maith go leor
an uair seo, agus b’fhéidir go mbeidh
siad i bhfad ó bheith maith go leor.

Beir Bua.

Ní bheidh BÁC maith go
leor an uair seo 

Níor thugas seans do
Phort Láirge roimh
chluiche an Domhnaigh
seo caite i gcoinne Chill
Chainnigh . Ach, i mo
thuairim, tá ardmholadh
tuillte acu mar rinneadar
go han-mhaith, tríd is tríd .
Ón tús chuireadar an-bhrú
ar fad ar thosaithe na gCat
. Níor thugadar aon spás
dóibh ar an liathróid. 

Bernard Brogan, BÁC ag ceiliúradh tar éis gur bhuaigh a fhoireann i gcoinne Thír Eoghain i bpáirc an Chrócaigh i mbabhta ceathrú ceannais na hÉireann sa
pheil [PIC : STEPHEN MCCARTHY / SPORTSFILE]

Cluichí Leathcheannais Camógaíochta 
Gráinne McElwain

Gaillimh v Cill Chainnigh
Páirc Uí Nualáin @ 2.00in 
Beo ar www.rte.ie amárach 
Seo athimirt de Chluiche

Leathcheannais na hÉireann in 2009
nuair a bhuaigh Cill Chainnigh le dhá
chúilín 1-13 le 1-11 agus ba í Marie
O’Connor a fuair cúl an bhua ag
deireadh na himeartha. Ach i
mbliana, tá na Cait buailte ag Gaillimh
(0-12 le 0-9) sna babhtaí cáilithe agus
níl ach cluiche amháin caillte ag mná
an Iarthair sa Chraobh go dtí seo, sin
in aghaidh Chorcaí.

Chríochnaigh Gaillimh na babhtaí
cáilithe le bua maith in aghaidh Thio-
braid Árann (3-20 le 1-11) agus is iad
rogha na n-údar iad chun filleadh arís
ar Chluiche Ceannais na hÉireann ar
an 11 Meán Fomhair.

Bí ag coinneáil súile amach do
thaispeántaisí maithe ó Aishlinn Con-
nolly, duine de Shárimreoirí Camó-
gaíochta na bliana seo caite (All-Stars),
Veronica Curtin agus Tara Rutledge. 

Níl ach dhá chluiche caillte ag Cill
Chainnigh sa Chraobh i mbliana, sin
in aghaidh Loch Garman agus na Gail-
limhe. Nuair a chas na Cait agus Gail-
limh ar a chéile sna babhtaí cáilithe,
níor scóráil ach triúr ó fhoireann Chill
Chainnigh agus cé nach raibh an

fhoireann iomlán ag na Cait don
chluiche sin, beidh bainisteoir na
foirne, Anne Downey, ag iarraidh tais-
peántas níos fearr amárach. Bhí Anne
Dalton agus Denise Gaule an-mhaith
go dtí seo agus beidh níos mó ag teast-
áil uathu amárach ach sílim go mbei-
dh a ndóthain ag Gaillimh dóibh. Bua:
Gaillimh

Loch Garman v Corcaigh
Páirc Uí Nualáin @ 4.00in 
Beo ar www.rte.ie amárach 
Is iad Loch Garman Seaimpíní na

Sraithe agus na hÉireann agus
amárach tabharfaidh siad aghaidh ar
Chorcaigh, iar-sheaimpíní na hÉire-
ann ó 2008 agus 2009. Chaill Loch
Garman cluiche amháin luath go
maith sna babhtaí cáilithe in aghaidh
na Gaillimhe agus chríochnaigh Cor-
caigh taobh thiar in dhá chluiche, sin
in aghaidh Loch Garman agus Chill
Chainnigh. 

Chríochnaigh Loch Garman na bab-
htaí cáilithe le bua maith in aghaidh
Átha Cliath, 1-16 le 0-9, agus d’úsáid JJ
Doyle, bainisteoir na foirne, an
cluiche sin chun sos a thabhairt do
roinnt de na himreoirí. Tá imní mhór
faoi Noeleen Lambert, a bhris a méar
sa chluiche sin, don chluiche
leathcheannais amárach. Coinnigh
súil amach do Ursula Jacob, Michelle

O’Leary agus Evelyn Quigley a bhí
thar barr go dtí seo.

Níor imir Corcaigh ró-mhaith in

aghaidh Chill Chainnigh sa chluiche
deireanach de na babhtaí cáilithe ach
seo an seans deireanach ag an dá

fhoireann, agus bheifeá ag súil go
mbeadh coimhlint mhaith eatarthu.  

Bua: Loch Garman

Cairde 
Catherine i
mbun Cluichí
Speisialta 
Gráinne McElwain

BEIDH dhá chluiche
spéisiúla á reáchtáil i mBaile
Eachaidh, Doire amarach in
ómós do Catherine Quinn
(nee Murray) a fuair bás i mí
Bealtaine seo caite agus,
mar chuid den ócáid, baile-
ofar airgead do
charthanacht chomh maith.

Bhí Catherine pósta le
Danny Quinn, iar-imreoir le
Baile Eachaidh agus Doire
agus, naoi mbliana ó shin,
fuarthas amach go raibh
fadhb hipirtheannas
scamhóige aici agus cé go
ndeachaigh sí faoi scian
chun dhá scamhóg nua a
fháil anuraidh, bhásaigh sí
trí mhí ó shin. 

Is iad na himreoirí ó
Bhaile Eachaidh agus Baile
na Scríne a ghlac páirt i
gCluiche Ceannais Dhoire in
1994 a bheas ag imirt in
aghaidh a chéile sa chéad

chluiche amárach ag a
ceathair a chlog i bPáirc
Sheáin De Brún agus ina
dhiaidh sin beidh an fhoire-
ann iomlán pheile a
bhuaigh Corn Mhic Shigiúir
in 1989 ag imirt in aghaidh
imreoirí ó phainéal Dhoire a
bhuaigh Craobh na hÉire-
ann in 1993. Bhí Danny
Quinn ar dhuine de na
príomhimreoirí ar an dá
fhoireann sin.

I measc na réaltaí móra a
bheidh le feiceáil ar an lá,
beidh Jarlath Burns, Benny
Tierney, Pascal Canavan,
Seamus Downey agus
Malachy O’Rourke. Is iad
Pat McEnaney as
Muineachán agus Mickey
Convrey ó Bhaile Eachaidh
a bheas i mbun na feadóige
agus ag déanamh trách-
taireachta ar an dá chluiche
beidh Jimmy Smyth, iar-
imreoir le hArd Mhacha
agus All-Star.

Babhtaí Ceathrú Ceannais: Peil na mBan
Gráinne McElwain

Maigh Eo v Ciarraí
Biorra @ 4.15in, Beo ar TG4
Chas an dá fhoireann seo in

aghaidh a chéile ins na babhtaí
cáilithe anuraidh agus ba iad
Ciarraí a chríochnaigh chun
cinn le cúilín amháin (0-12 le 1-
8). Bhí drochbhliain ag mná
Mhaigh Eo anuraidh mar is mó
cainte a rinneadh faoin bpo-
laitíocht sa chontae ná mar a
rinneadh faoin méid a tharla ar
an pháirc ach breathnaíonn
siad níos fearr anois. Fuair siad
réidh le Gaillimh i gCluiche
Ceannais Chonnacht (5-11 le 2-
15) leis na cúil ag teacht ó Cora
Staunton, Aileen Kilroy, Fiona
McHale agus Carol Hegarty. Tá
bainisteoir nua acu i mbliana,
Jason Taniane, ach níor imir
Maigh Eo le mí.  Tabharfaidh
siad aghaidh ar Chiarraí a
chuaigh chomh fada le Cluiche
Leathcheannais na hÉireann
anuraidh agus a bhuaigh go
compordach in aghaidh Dhún
na nGall (2-10 le 0-5) i mbabhta
a dó de na babhtaí cáilithe an
tseachtain seo caite. 

Fuair Maigh Eo neart spáis
in aghaidh chosaint na Gail-
limhe ach ní bhfaighidh siad
an spás céanna in aghaidh
Chiarraí a oibríonn fíorchrua,
go háirithe leithéidí Caroline
Kelly, Aisling Leonard, Aoife
Lyons agus Aislinn Desmond.

Tá tosaithe maithe ag an dá
fhoireann ach braitheann go
leor ar an méid spáis a
fhaigheann siad. Tá Maigh Eo
fós ag fulaingt ó anuraidh agus
tá sé deacair a mheas cé
chomh maith is atá siad. Beidh
a fhios againn Dé Sathairn.

Laois v Tír Eoghain
Biorra @ 6.00in, Beo ar TG4
Bhí an-taispeántas ag Laois i

gCluiche Ceannais na Sraithe
in aghaidh Chorcaí níos
luaithe i mbliana agus le 10
nóiméad fágtha ar an chlog bhí
seans acu go fóill an cluiche sin

a bhuachaint. Bhuaigh siad
Cluiche Ceannais Laighean i
mbliana le cúilín amháin (2-8
le 1-10), an chéad uair gur thar-
la sin ó 2007. Tá imreoirí den
scoth acu ar nós Tracey
Lawlor, Angela Casey, na deir-
fiúracha Kirwan agus Sinéad
Doogue ach níl cluiche craoib-
he imeartha acu le mí anois.

Briseadh croíthe Thír
Eoghain anuraidh nuair a
chaill siad in aghaidh Átha
Cliath i gCluiche Ceannais na
hÉireann. Ní raibh rudaí ag
amharc ró-mhaith dóibh ach
an oiread níos luaithe i

mbliana nuair a chaill siad le 17
cúilín in aghaidh
Mhuineacháin i gCluiche
Ceannais Uladh. Ach tá feab-
has mór tagtha orthu ó shin
agus tá siad ar ais ar an bhóthar
ceart le bua maith sna babhtaí
cáilithe in aghaidh Thiobraid
Árann (2-20 le 1-11), na cúil ag
teacht ó Gemma Begley agus
Cathy Donnelly. Gan dabht
seasfaidh cluiche an deireadh
seachtaine seo caite leo. An
mbeidh siad chomh maith arís
agus a bhí siad an bhliain seo
caite? Muna mbeidh, beidh an
lá ag Laois.

Veronica Curtin, Galway. PIC: DIARMUID GREENE / SPORTSFILE Ursula Jacob, Loch Garmáin [PIC : BARRY CREGG / SPORTSFILE] 

Louise Ní Mhuircheartaigh, Ciarraí agus Emer Flaherty, Gaillimh [PIC : BRENDAN MORAN / SPORTSFILE]

Cuirfidh Tiobraid Árann stop
le turas iontach Átha Cliath
Tiobráid Árann v. Baile Átha Cliath, Cluiche leathcheannais Chraobh Iomána na hÉireann, Páirc an Chrócaigh 15:30

Gráinne McElwain

Cuireadh an cheist an
deireadh seachtaine seo
caite an mbeadh Port
Láirge in ann fanacht le
Cill Chainnigh agus tá an

cheist chéanna á cur faoin dara
cluiche leathcheannais, an mbeidh
Áth Cliath in ann fanacht le Tiobraid
Árann?  Is cuma cén dóigh a
bhféachann tú air, fiú más duine de
lucht tacaíochta na hardchathrach tú
agus tú ar an duine is dóchasaí acu sin
uilig, ar dtús is deacair é a fheiceáil go
mbeidh an bua acu agus sa dara háit
nach ndéanfaidh na Tiobradaigh
scrios. 

Ní bhuaitear aon chluiche ar
pháipéar ná sa chaint a déantar roimh
ré agus an rud is tábhachtaí d’fhoire-
ann Anthony Daly ná go mbeadh
muinín acu astu féin, gan aon aird a
thabhairt ar na saineolaithe, díriú
isteach ar a gcluiche féin agus tab-
hairt faoi na seaimpíní fiú sula
dtosaíonn an cluiche agus gan oiread
agus orlach a ghéilleadh.

Ach, cé gur féidir é sin a rá leis na
himreoirí, ní oibríonn caint den
chineál sin san anailís a déantar, agus
‘ar pháipéar’ chuireadh sé lag-mhis-
neach ar Dub ar bith.  Féach ar an
scóráil atá déanta ag Tiobraid Árann i
gCraobh na Mumhan:  3-22 in aghaidh
Chorcaí, 4-19 in aghaidh an Chláir
agus, go bhfóire Dia orainn, 7-19 in
aghaidh Phort Láirge.  Tá scóráil den
chineál sin i bhfad chun cinn ar aon
fhoireann eile le hEoin Kelly ag aim-
siú 4-16 as an méid sin agus Lar Cor-
bett ag fáil 6-6.  Tabhair san áireamh
ansin nár ghéill siad ach aon chúl
amháin sna cluichí sin, ceann in
aghaidh an Chláir. 

Níl an scóráil ná an chosaint a bhí
ag Áth Cliath i gCraobh Laighean ná
sna babhtaí cáilithe chomh maith leis
sin.  Ceithre chluiche a d’imir siad
agus sé chúl atá scóráilte acu (an méid
céanna atá faighte ag Corbett) agus tá
seacht gcúl ligthe isteach acu (ceithre
cinn in aghaidh Chill Chainnigh), mar
sin tá níos mó cúl géillte ag Áth Cliath
ná mar atá scóráilte acu.  

Chomh maith leis sin ar fad tá gor-
tuithe ag cur isteach go mór orthu
agus níl aon ghortuithe i ndáiríre ag
Tiobraid Árann.  Níl aon amhras faoi
ach go mbeadh Conal Keaney,
Stephen Hiney, Tomás Brady agus an
bheirt a gortaíodh i rith na seachtaine,
Oisín Gough agus David Treacy, ag
tosú sna geansaithe gorma dá

mbeadh siad ar fáil.  Tóg cúigear de na
himreoirí is fearr ó aon fhoireann
agus beidh tionchar mór millteach
aige ar an chluiche. Féach cad a thar-
la do Chorcaigh in aghaidh Mhaigh
Eo sa pheil nuair a bhí triúr dá gcuid
tosaithe in easnamh.

Is beag athrú a bheas Declan Ryan,
bainisteoir Thiobraid Árann, a

dhéanamh ó Chluiche Ceannais na
Mumhan agus tá gach seans ann
gurbh fhearr leis dá mbeadh cluiche
dian crua acu in aghaidh Átha Cliath.
Bí cinnte go bhfuil sé deacair sa
champa sin gan a bheith ag
caitheamh leathshúile chun cinn ar
na Cait agus Cluiche Ceannais na
hÉireann. Tá seans ann gur beagáinín

cúnaimh é sin d’Áth Cliath, agus déar-
far amach sa seomra feistis é ach ní
bheidh siad in ann brath air.

Cuimhnigh chomh maith, cá as a
bhfuil an dá fhoireann seo ag teacht.
Deirtear nach bhfuil aon bhaint ag
cúrsaí staire le torthaí, ach sin seafóid
mar bíonn páirt an-mhór aige in
intinn na n-imreoirí, fiú i ngan fhios
dóibh féin, agus ní ionann cúlra ná
stair na bhfoirne seo. Bhuaigh Áth
Cliath Comórtas na Sraithe i mbliana
den chéad uair ó 1939 agus tá Cluiche
Leathcheannais na hÉireann sroichte
acu den chéad uair ó 1948.  Tá bláth
tar éis teacht ar an obair mhór mhill-

teach atá déanta in Áth Cliath agus is
mór an difear idir an chaoi a bhfuil
siad anois agus an chaoi a raibh siad
fiú an t-am seo anuraidh nuair a
dhíbir Aontroim as an Chraobh iad.
Cuir é sin i gcomparáid le Tiobraid
Árann, foireann nach bhfuil aon
easpa muiníne orthu, seaimpíní na
hÉireann sna sinsir agus faoi 21 anu-
raidh agus tá siad chomh hóg agus
chomh maith sin go bhféadfadh siad
an oiread céanna a bhaint amach agus
atá bainte amach ag an fhoireann ion-
tach atá ag Cill Chainnigh.

Ní tharlaíonn sé ró-mhinic i gcúrsaí
spóirt, ach nuair a tharlaíonn an rud
sin nach mbíonn aon tsúil agat leis
bíonn sé draíochtúil.  Níl aon duine
taobh amuigh de champa Átha Cliath
ag súil go mbeidh an bua acu, ach dá
n-éireodh leo in aghaidh na seaimpíní
bheadh trácht orthu go deo i stair an
chumainn.  Faraor, ní dóigh liom go
dtarlóidh sé. 

Theip ar na Cait Port Láirge a stopadh, an mbeidh Baile Átha Cliath in ann dóibh?  Pauric Mahony, Port Láirge i
gcoinne TJ Reid, Cill Chainnigh sa chluiche leathcheannais [PIC: STEPHEN MCCARTHY / SPORTSFILE]

Ní bhuaitear aon chluiche
ar pháipéar ná sa chaint a
déantar roimh ré agus an
rud is tábhachtaí d’fhoire-
ann Anthony Daly ná go
mbeadh muinín acu astu
féin, gan aon aird a thab-
hairt ar na saineolaithe,
díriú isteach ar a gcluiche
féin agus tabhairt faoi na
seaimpíní fiú sula
dtosaíonn an cluiche agus
gan oiread agus orlach a
ghéilleadh.


